
台文徵稿啟事

《台灣教會公報》歡迎兄姊用台語投

稿，約800～1500字左右散文、小說，內

容：生命見證、感動人ê故事、信仰分享；30 

chōa以內ê詩、童謠……等，l óng真好！投稿請

用漢羅，信望愛台語客語輸入法3.0版請上

網：taigi.fh l.net/Taigi IME/下載，稿寄來：

write@pctpress.org，並請附基本資料：

名姓、電話、地址、身分證號碼

kap所屬教會。

對New York參加聰美姊紀

念基金會主席黃聲宏醫師 ê 葬

式轉來以後，心情真沉重，怨嘆

這世間好人hiah-nī 緊就回歸天

家，怨嘆生命 ê 無常。雖然知

影上帝用伊 ê 自由kap伊 ê 意志

teh統管這世間，但是這擺我猶原感覺怨嘆。

黃醫師平常無啥愛講話，雖然伊 ê 老爸黃理

鰲醫師kā伊號做「聲宏」，伊講話卻真細聲。20

幾年前認識伊以後，伊就是一位良師益友，時時

指導、鼓勵、安慰我。20幾年前，我為伊 ê 老爸

做無教會主義形式 ê 葬式以後，無想到今仔日 t ī

同這間「衞鄉台灣教會」，kap兄姊做伙欲送伊轉

去，心內非常 m̄ 甘。



　注目看上帝　　 真正 ê 以色列人

起頭主耶穌t eh招學生 ê 時，看著拿但業kh iā t ī

樹仔腳t eh偷看伊，耶穌叫伊出來。伊問耶穌，你

怎樣識我？耶穌講：「你khiā t ī 無花果樹腳 ê 時，

我已經看著你啦！」「看啊！這個人就是真正 ê 以

色列人！因為伊 ê 心內無詭詐。」（約翰福音1章

43～51節）

耶穌講 ê「以色列人」m̄ 是指通常 ê 猶太人，猶

太人對雅各開始就含有詭詐 ê 成分。耶穌講 ê「以

色列人」是講「Ish-roeh-el」，就是講「目睭看著上

帝 ê 人」ê 意思。所有目睭會當看著上帝 ê 人，攏

thang叫做「以色列」。黃聲宏醫師就是一位「真

正 ê 以色列人」。黃醫師靜靜khiā tī 無花果這欉生

命樹 ê 下面看耶穌，就 hō ͘ 主認著伊是一位心靈謙

陳柏壽

黃醫師 ê 大姊是黃聰美醫師，嫁 hō ͘ 日本醫師伊

籐邦幸，倆人結婚以後，就sio-chhōa去尼泊爾 ê 山

內，為散赤人做日本基督教團海外醫療傳道 ê 事

工，做20外冬，生6個囝。轉去日本以後，聰美姊

每個月為台灣獨立聯盟發行 ê《台灣青年》奉獻3

萬圓日票將近20冬，攏無出伊 ê 名。為著記念這

種恬恬無私奉獻 ê 台灣女性精神，阮設立「聰美

姊紀念基金會」，用眾人奉獻 ê 錢來發行《台文通

訊》，目前這個網站（www.chhongbi.org）欲將

過去500幾本唯一存 t ī 世間 ê《台灣青年》雜誌灌

入去網站，欲將chiah-ê 豐富 ê 台灣人 ê 精神資產，

留落去、流傳落去，hō ͘ 咱經過chiah-ê 資料，得著

新 ê 啟發，奮起台灣人獨立運動 ê 意志kap行動。

黃聲宏醫師一直是基金會 ê 主席。

卑、清氣、安靜 ê 上帝 ê 囝。黃醫師真正是一位心

靈 ê 目睭看會著上帝 ê 人。不但按呢，耶穌講伊 ê

目睭會看著天開，看著天使 tī 天梯起起落落。

咱 ê 目睭豈有法度看著天門開開，看著天使 tī 天

頂地面起起落落？我想有可能。我想咱 m̄ 免等到

肉體離開這世間，就有法度看著上帝 ê 天梯kap靈

魂世界 ê 天使。人 ê 構造分3部分：頂面 ê 靈，是創

世以來直接kap上帝牽做伙 ê 部分，就是咱台灣人

所講 ê「舉頭三尺有神明」仝款意思；第2部分叫

做魂，伊包括思想、感情kap意志；第3部分就是

咱看會著、摸會著 ê 肉體。人 tú 著死 ê 攻擊以後，

伊 ê 靈直接轉去上帝hia，伊 ê 肉體回歸地面 ê 大自

然，但是伊 ê 魂並無hiah-nī 簡單就結束。

咱人 ê 思想、感情kap意志，是人存在第一明顯

ê 所在。伊一世人 ê 心願、愛情、記憶、思想、抱

負，攏親像一台咱厝內 ê 電腦，這台電腦是上帝

電腦總部 ê 末端機，咱一生所講過 ê 話、所想過 ê

代誌、所做過 ê 行為，所有幼年 ê 經驗，所有孩童

時代看過 ê 草花kap田野，所有 ê 歡喜kap目屎，所

有 ê 悲哀kap熱情kap希望，一點一滴，甚至咱家己

已經 bē 記--t i t ê 代誌，嘛攏存 tī 這台末端機內面。

上帝 ê 電腦總機就親像美國國家 ê 電腦總部，是

國家整個 ê 頭腦。國家電腦總部若是故障，咱 t ī

銀行chhun偌濟錢，「phah！」一聲攏會消失，國

家 ê 重要資訊、軍事機密，「phah！」一聲，攏會

失蹤。但是，咱一生 ê 記錄， t ī 上帝 ê 電腦內，永

遠 bē 失蹤，上帝會 kā 咱記t iâu-tiâu、記kah清清楚

楚。Chiah-ê 資料就是咱靈魂 ê DNA，khǹg tī 上帝

「魂」ê 寶庫內面。Chiah-ê DNA會經過咱肉體 ê 後

代傳落去，嘛會經過魂 ê 作用，繼續影響咱地面 ê

社會，繼續 tī 環境世界中存在，繼續擴散，繼續執

守 tī 世間。

　台 灣 獨 立　　 未完成 ê 心願

黃醫師猶未完成 ê 意志kap心願，上重要 ê 部分

就是「台灣獨立」。「台灣獨立」是黃醫師真重要

ê 魂 ê 組成因素 ê 一部分。以前這個部分 t ī 伊 ê 頭

殼內面時時有掛慮、有衝擊、有鬥爭，chit-má m̄ 免

啦，這部分 ê 魂已經得著解放啦，m̄ 免koh經過人

ê 肉體 ê 頭腦 ê 束縛啦，已經飛到天頂啦，已經得

著自由啦！伊這部分 ê「魂」，因為無koh受著肉體

ê 阻擋，顛倒變做koh-khah完美，koh-khah直接，

koh-khah活動，koh-khah有影響力，有完全 ê 自由。

肉體 ê 頭腦將伊 ê 台獨思想反映出來 ê，不過親

像一個「鏡」，不過是一個「形而上」ê 受動 ê「 

觀念」niā-tiāⁿ。但是這个思想，進入「 魂」ê 世界

以後，會變做一個實存 ê 存在。混沌 ê 思想、抽象

ê 觀念，會變做清楚、實在 ê 體，存在 t ī 上帝 ê 世

界內面。人 ê 肉體雖然變老，雖然破病變歹看，但

是進入死亡 ê 門以後，伊 ê 靈魂會變真súi。死是 hō͘

靈魂變做美麗 ê 過程，死是靈魂淨化 ê 過程。每人

去到彼個世界，攏會變做真sú i ê 人格，變做真完

全、真成熟、真理想 ê 人格 ê 存在。彼種美麗 m̄ 是

肉體狀態有法度表現 ê 美麗，世間一切 ê 矛盾對

立，t ī 彼所在攏得著統一；但是伊 ê 人格 ê 思想、

感情、意志 ê 特質，t ī 彼所在猶原無改變，不過是

受純化。

Tī 上帝 ê 世界內面 ê「台獨」思想，不但是黃醫

師ê 思想、感情、意志 ê「魂」ê 綜合 ê 實存，koh-

khah是一種非常淨化、美麗 ê 魂 ê 目標kap動力。

這個實存 ê 魂是超越陳腐 ê 語言，無受肉體kap物

質 ê 拘束，超越現實世界 ê 禮儀、衝突kap鬥爭，超

越朋友kap敵人 ê 分野。這種意識 ê 魂已經升到最

高 ê 位階，是能動 ê、絕對自由 ê、絕對歸依 tī 上帝

ê 世界 ê 存在。伊已經 m̄ 是觀念 ê 幻影，m̄ 是空想。

伊是純全 ê 靈魂 ê 一部分。伊 m̄ 免koh喉叫，m̄ 免大

聲，m̄ 免怨嘆，m̄ 免koh為著《台灣青年》ê 入網煩

惱，m̄ 免koh為著台灣母語 ê 流失心慒（cho），m̄ 

免koh再kap國民黨 ê 法統、正統、教條ko-ko-tîⁿ。

因為伊 ê 靈魂活 t ī 完全純情 ê 世界，活 t ī 太陽 ê 光

輝 ê 內面。這是我對黃 聲 宏 醫 師 ê 過身所得著 ê

啟發。

黃聲宏醫師略歷

黃聲宏醫師1938年出世，伊本身 kap 老爸黃

理鰲醫師，以及阿姊黃聰美醫師，攏是內村鑑

三先生設立 ê 日本無教會主義教會 ê 忠實信徒。

伊細漢 t ī 日本長大，1946年回台南，1962年

入台北醫學院，1970年對日本北九州久留米醫

科大學畢業。1985年起，就 tī 紐約Scarsdale開

業。伊是紐約衞鄉台灣教會會友，擔任聰美紀

念基金會主席，2012年5月17日蒙主恩召。

注目看上帝ê人
成作

──故黃聲宏醫師對咱 ê 啟發

老公報選錄 吳仁瑟





國中出業 ê 時，阮阿爸送我一台全

自動相機，當時我 ê 內心卻是渴望有

一台機械式 ê 相機。這是啥麼款 ê 心

情，當時 mā 講無路來。一直到我讀

二專進前，買一台尼康FM2以後才

知影，原來，是我對機械快門 ê 喀嚓

聲k a p一切手動 ê 迷戀。當年，阮照

起工對攝影史、光線、器材一一認

識、了解起，chit-má 阮厝內 ê 相機有

一般 ê 傻瓜底片機、單眼底片機、傻

瓜數位相機、單眼數位相機、智慧

型手機。

Kap學煮咖啡仝款，翕相 ê 學費嘛

是繳 bē 少，無論學習、買器材，kap

相關配件 ê 開銷，攏無法度計算。

Ta ⁿ 我不時親近 ê 是福倫達底片

機，一卷底片、一粒鏡頭，無論是山

詹益宏

ê 是：人 ê 意志、沖煮 ê 火候功力，

以及煮咖啡 ê 人kap豆仔是 m̄ 是有對

話！

這 hō ͘ 我聯想tio̍h翕相（hip-siòng）

這項代誌。因為科技 ê 發展愈來愈進

步，不時看t io̍h人手提一台數位單眼

專業相機t e h翕相，總是翕出來 ê 相

片，除了畫面媠kah驚倒人之外，並

無特別 ê 感動kap對話。

朋友問：「為啥麼相款 ê 景致，總

是你翕出來 ê 會 hō͘ 人感動？我 ê 相機

kiám m̄ 是比你 ê khah好？」

我想，減采情境、取景構圖kap人

心，才是決定一張照片會 hō ͘ 人感動

á 無 ê 關鍵。若是相機 ê 級數，不過

是關係後手製作 ê 便利性與高人一

朋友問：「煮一杯好 ê 咖啡有啥撇

步？煮 ê 器具kám有關係？」

我講：「水、咖啡豆k a p人心，應

該是決定咖啡品質 ê 上重要因素。」

論真來講，煮咖啡 ê 器具不過是關係

一杯咖啡 ê 表現方式，無的確是決定

這杯咖啡 ê 品質 ê 因素。（Kiám-chhái

愛k o h看煮咖啡 ê 能力、慣勢k a p功

力。）

講起厝內煮咖啡 ê 器具，除了濾滴

式（k o h分冰滴、濾紙、越南式、法

蘭絨）、虹吸式，k o h有濾壓壺、摩

卡壺、美式咖啡機、義式咖啡機等

等，若是相關 ê 配件就koh-khah免講

囉！想當年，阮嘛是繳 b ē 少學費 t ī

學習、買器材呢！

Chit-má，我不時親近 ê 是用濾紙 ê

濾滴式沖煮方式，一張濾紙、一個濾

杯、一個濾壺，3～5分鐘 ê 等候，一

杯香甘醇 ê 咖啡就出現 tī 眼前，簡單

方便。

朋友定定講：「阮咖啡豆kap你用

仝款，煮法嘛是 kā 你學（o ̍h）ê，水

也相像（s io-s iāng），為啥麼煮起來

一張好相片

一杯好咖啡

林田野，或是城市街頭，是突然發生

或是守候多時，只要用心，總是會翕

出 hō͘ 人感動 ê 相片。

嗯！人心無相像，當然嘛是指人 ê

意志、翕相 ê 功力，以及對被翕 ê 對

象 ê 人文關懷。

誰講一般 ê 相機翕 b ē 出 h ō ͘ 人感

動 ê 相片呢？另日，你若是看到別人

背（phāiⁿ）一支「大砲」，無需要自

卑，因為欲有一張好 ê 相片，重點是

翕相 ê 人，不是因為相機 ê 貴重。

20年來，阮猶原khah合意濾滴式

咖啡kap機械式 ê 底片相機。歡迎你

嘛照家己 ê 意愛，用心來煮一杯好咖

啡，翕一張好相片！

口感會無仝款呢？」

嗯！我想是人心無仝款 ê 緣

故。當然，我並 m̄ 是指好

心、歹心；我欲講

等 ê 優越感，或者是舒爽 ê 心情若

定，無一定khah高級 ê 相機，

翕出來 ê 相片 to 會khah感

動人。

Tâi-oân Hú-siâⁿ Kàu-hōe-pò 1885

第 6 張

光緒11年12月

大會 ê 紀錄

吳意講：──

論設小學tek-khak著設，總是咱台灣有設chē-chē年

攏無成（chiâⁿ），獨獨剩大社一個tiāⁿ-tiāⁿ（而已）；

因為 bē成是有 ê拜堂無囡仔，有 ê代先罔招十數個

來設，讀到半年就cháu去飼牛，á-sī khioh柴，á-sī作

工，所以久久攏是空空開（khai）公會 ê銀。Taⁿ beh

設小學著用甚麼法度；我想 tī府城有公 ê大學中學女

學，總是未有小學；咱大家託重伊先生請祖家（英

國）公會來起一間 ê厝做小學，koh通台灣附屬 ê教會

ta̍k年來tê-iân thang做先生 ê薪金kap所費；koh請大家

著勉勵兄弟有囡仔著 hō͘伊來府城讀冊。總是 tī in本

教會若有thang家己設私-ê，是khah好。

劉茂清講：──

小學若無設就bē-tit thang利益教會內 ê囡仔，總是

也bē-tit逐位攏設，因為有位無 lōa-chē囡仔。若請世

俗 ê先生beh教聖冊，伊就beh嫌費氣。若beh hō͘傳道

理 ê人教冊，又著chham先生和好才會議論tit；總是

chió-chió會曉得 án-ni。因為先生永 ài看輕 in m̄ 識字。

又koh兄弟永 ài對重先生，盼望伊 kā in看契，寫字。

囡仔所學也無好款，tùi小學入教是khah少。所教攏是

字音niā-niā，讀4、5年也攏無 kā伊解說。Tī府城設

小學是好，不過是khah難。論大學，kiám-chhái有人 ài

來讀，不過無所費，家己無甚麼敢講；有彼號 ê人，

長老著舉薦伊。又koh beh設女學，iáu-kú學生細漢，

bē行，也無轎錢，驚liáu不敢來。若ē-tit-thang設法度

hō͘傳道理 ê人 ê婦人lâng，來受教示，也是真好。

Tân Chúi-koàn講：──

教會 ê囡仔beh來跟先生讀冊tio ̍h出兩個銀，有 ê者

出khah加，ná久著出 ná-chē，才會作--tit。若入世俗

學去讀，也著束脩，也幾偌pái節儀 t io ̍h紅包。屬教

會 ê人若讀冊盼望進學，中舉，che是 m̄ 識主。府城

前bat設小學，請安平人來教；代先是何先生teh教，

有讀聖冊，也有禮拜，到安平 ê世俗先生來教，就攏

soah--khì。

意兄講著設公 ê小學 tī府城，做各教會 ê公-ê，逐

教會若肯 tê來相幫贊，是顯出仁愛 ê心，免得囡仔

去世俗學讀，sòa學多多項 ê歹。Khah sàn-hiong ê人

也thang tê；一日若減買5-îⁿ菜，一年就thang出1825

錢；ta̍k教會ta̍k人若肯按呢，就 m̄ 免倚靠英國 ê公會。

吳葛講：──

Beh tī府城設公 ê小學著想囡仔不少（put-siáu），

有講千-ê，若beh攏來，就beh怎樣？教會若sái成十個

囡仔著設小學。永有傳道理 ê人 tī--teh，一禮拜看是

兩三晡thang教伊聖冊kap道理，先生thang教伊別物。

Beh揀學生入大學，無限tek-khak著幾歲，chham識

字；若熱心，就無khah輸識字--ê。中學 bē-tit親像大

學，著限到12歲 tú好。（35頁，待續）



煮煮煮
翕翕翕

攝影／

張怡倩

詹益宏



台灣教會公報　2012年7月9日～7月15日／3150期 25

巧妙

文世界台





mā常常4隻一組出現 tī 球

場，kah-ná 是看人4人一

組teh phah球，in mā 4隻

一組t ī 球場討食兼觀賞

人teh phah球。人揮出去

好球lóng會大聲hoah讚，in

聽tio̍h mā tòe teh kā 你 ku-lu-lu-

lu o-ló 一聲，koh會展開súi ê 扇形尾叫

你 kā 伊 o-ló，阮lóng會 ku-lu-lu-lu kā 伊

回應。上主國度應該 mā 是像 án-ne 充

滿互相 o-ló ê 喜樂。

加拿大鵝（canadian goose）是草食

動物，嚴冬 t ī 加拿大乾khok-khok無食

物，就k u i陣飛來美國北部 ê 球場，青

翠 ê 草埔 hō ͘ in 食kah bē-ài tńg去故鄉。

Chiah-ê 加拿大鵝真正是「呆頭鵝」，

有時會霸佔球場影響phah球，koh真gâu

放屎 t ī 球場，所以球場管理員用狗趕

i n 走，i n 只好去球場 ê 水池另外chhōe

食物。講起來，人有夠鴨霸，這 hō ͘ 我

想起創世記1章26節：上主講，咱t io ̍h

造人親像咱 ê 像，照咱 ê 款；h ō ͘  i n

管理海裡 ê 魚，天裡 ê 鳥，kap 

cheng-seⁿ，kap全地，以及

地上teh sô ê 蟲thōa。Chit-ê

「管理」若無照上主 ê 旨

意，就是鴨霸，破壞上主

所創造 ê 生態平衡，基督

徒tio̍h更加重視環保。

（攝影／John Mazzota）

定著（tiāⁿ-tio̍h）：安穩

干單（kan-nā）：只有

歸世人（kui-sì-lâng）：一世人

面腔（bīn-khiuⁿ）：臉色

疲疲chhoah（phî-phî-chhoah）：顫抖

無欲（bô-beh）：不要

會當（ē-tàng）：能夠

逐日（ta̍k-ji ̍t）：天天

ín-chhōa：引導

徛起（khiā-khí）：居住

疼是阮永遠　活命

林俊
育

ê
註：

早透 phah 山球 koh 賞鳥

　　　迷人 ê 山球

我kah真chē人仝款，真

à i  p h a h山球（高爾夫，

《台日大辭典》）。我體

會t io̍h hit粒小白球kah-ná

我家己 ê 性命，18洞無仝

設計 ê 球場kah-ná人生 ê 各種境

遇。每洞果嶺頂面球洞插一支旗 á 做

標竿，n á 像腓立比書3章14節：「Ǹ g

目標直直走，為tio ̍h beh得tio ̍h賞。」每

支球桿有伊各別 ê 功能，kah-ná 咱 ê 體

力k ah智慧 ê 綜合才能，k ā 性命 ê 小白

球phah入去標竿 ê 洞內，來完成每一階

段 ê 目標，桿數就是你 ê 成果。

P h a h完18洞 ê 總桿數，就是一生 ê

「蓋棺論定」，成果若無滿意免悲傷，

ē-sái koh「重頭生」koh來18洞，這to̍h

是山球迷人 ê 所在。咱追求信仰mā tio̍h 

kah phah山球仝款，常常有「重頭生」ê 

ǹg 望kah喜樂。

我 ê 球場 tī 隔壁

1990年，我為tio̍h cha-bó͘ -kiáⁿ ê 教育

移民來美國波士頓。阮bó ͘ chhōe-tio̍h厝

想beh買 ê 時問我 ê 意見，我一聲to ̍h講

OK，因為厝離cha-bó ͘ -k iáⁿ ê 學校近，

koh有一個山球場 tī 隔壁。

C h i t - ê 球 場 ê 名 叫 做“ N e w t o n 

Commonwealth Golf Course”，是屬市

政府 ê 公辦民營，有一種季票k ah「包

肥」（buffet, al l you can eat）仝款是

「包爽」（al l you can hit），我納年費

買季票就一年365工由在我p h a h。所

以我除了落雨k a h落雪，每工透早先

去phah球，tńg來身軀洗好chiah開始做

khang-khòe，

精神飽足k o h

頭腦清楚，效率

mā高。

球場 t ī 市內有山坪 ê 所在，

花草樹木chē koh súi。北京語講：「早

起的鳥兒有蟲吃」，透早真chē鳥 á teh

討食，食飽k o h會歡喜唱歌 h ō ͘ 你聽，

kui-ê 球場 ē-sái講是「鳥語花香」。

我 ê 球伴

山球是家己k a h家己比賽 ê 輕鬆運

動，家己一個 mā ē-tàng phah，m̄ -koh 2

人或是3、4個球伴kap組phah  koh khah

有趣味，mā ē-tàng互相照顧你性命 中 ê

小白球mài phah無去。若是kap組phah，

互相l óng會讓差點（hand icap，殘障 ê

英語mā是handicap仝意思），無論gâu 

phah（恩賜chē）á 是han-bān phah（恩賜

少）tàu陣，只要盡力，上主lóng會平平

引chhōa照顧，ná 親像上主 ê 國度。

我 t i ā ⁿ - t i ā ⁿ  à i  k ā 外國人球伴講：

「阮台灣話 ê“bó ͘ ／wife”kah“bal l”

發音仝，t i o ̍ h好好 á 照顧你 ê“b a l l／

wife”。」若phah出界外球（OB=Out 

of Bound）t io ̍h重新開球，一般第二粒

球lóng會khah好，我就 kā hi t-ê 外國人

球伴滾笑講：「第二個“ba l l／wife／

bó͘ ”khah好。」（Second ball／wife／bó͘  

is better）。In lóng會應講：「一個toh̍夠

額 à。」（可見外國 bó͘ 無台灣 bó͘ hiah好

tàu陣。）

Ài 透早phah球 ê 人真chē，m̄ -koh阮

c h i t  4個人 ê「透早踏青

隊」一定t i o ̍h搶頭一隊。

Steve是政府機關 ê 律師，

球phah soah t io ̍h趕去上

班，伊 ê 差點9，koh來Bil l

是家己開公司，mā是球phah 

s o a h t i o ̍ h趕去上班，伊 ê 差點

10，koh來John是醫生退休，伊 ê 差點

kah我仝款是18。

John是賞鳥專家

J o h n  ê 球袋內面不時都k h ǹ g一台

C a n o n單眼相機，沿路p h a h球沿路賞

鳥，koh用相機記錄鳥 á ê 生態。伊透早

來球場，p h a h球是第二目的。伊若看

t i o ̍h鳥 á，就隨時球箠（球桿）放t eh，

相機the̍h teh，專心 kā 鳥 á hip相。阮 mā

會歡喜暫停phah球，等伊相h ip好，kā

伊hip-t io ̍h ê 相 hō ͘ 阮看，兼解說伊 ê 傑

作，大家lóng歡喜講：「讚」chiah-koh

繼續phah球，mā 是真趣味 ê tāi-chì。

紅尾鷹（red tail hawk）常常

出現 t ī 球場，所以chi t-ê 球

場用紅尾鷹做標記。其中

一隻紅尾鷹當t e h享受伊

ê 早頓，伊 ê 獵物chhun毛

tī 土腳。另外hit隻紅尾鷹

khiā高teh相伊 ê 獵物。

野生火雞（w i l d t u rk ey）

bōe- t i âu，就扑 t ī 土跤睏；睏到天光，ch i ̍ t - ê 囡仔醒

來，四界看kah明--明明，in chi t-má 已經安全行過烏

暗 ê 地頭--啊，但是目標猶未到，伊就繼續前進；雖

罔伊 ê 同伴iaú-koh teh睏！

是--啊！只要一心向目標走去，ná有啥mih̍好驚惶？

118冬前，賴和出世 t ī 黃酸雨落bōe停 ê 5月，伊 ê

一生充滿各種故事，出世 t ī 清朝統治台灣 ê 尾溜，

大漢了後，大部分 ê 時間攏t eh k ap日本殖民政府車

拚；過身了後，台灣人曾經 t ī 白色恐怖之下將伊放

bōe記，中國國民黨政府soah利用伊來做政治 ê 符號

──kā 伊當做抗日先烈 ê 時，tō 請伊 ê 牌位入去「忠

烈祠」；kā 伊看做左派支持者、或是共匪ê 時，tō 將

伊 uì「忠烈祠」踢出去。M-koh，無論chiah-ê 政客按

怎「使用」賴和，這攏 m̄ 是真正 ê 賴和--啊！

賴和，伊是充滿慈悲心 ê 醫生，伊 mā 同齊時為台

灣拍開了新文學 ê 大門，所以 lán chit-má 攏叫伊「台

灣新文學之父」。伊k o h k h a h是勇敢 ê 戰士，伊講

「勇士當為義鬥爭」；伊攑著筆來做武器，替基層 ê

人出聲來抗議不公；chi t-ê「義」，敢講 m̄ 是賴和一

生 ê 信仰？無kàu一甲子 ê 性命，賴和用伊 ê 半世人向

著義前進，為著義鬥爭！在生，伊前進 ê 跤步 m̄ -bat

停，過身，伊ê精神繼續前進；lán著 ài tòe著伊 ê 跤跡

做伙前進，因為，hia有一條路，貫過烏暗，通到公義

ê 國度！　（作者為文化工作者）

幾偌冬前，我參加一个登山隊，hām真濟無熟識 ê

人做伙去peh雪山──台灣出名 ê 大山，伊 ê 山路是

普通歹行，真適合像我這款 ê 肉跤來挑戰。H i t工，

gún tī 烏暗中出發，雖罔山路懸懸下下（koân-koân-kē-

kē)，跤步有時搖搖擺擺，身軀不時 ē 蹁（phiân），m̄ 

-koh，逐家攏知影，hia只有一條路，貫過烏暗，tō 直

通山頂；所以gún ê 心攏誠定著。

Gún頭殼頂 ê 帽仔裝一lia̍p照 bē 透頭前 àm-sàm ê lám-

lio̍k電火；但是，m̄ 管四箍輾轉隨時beh咬人 ê 烏，mā 

m̄ 管天頂隨時 ē hō ͘ 雲吞去 ê 月，gún tō 一跤步踏過一

跤步，前進！不斷前進！隔日天光越頭看，來時路 t ī

佗位？只有看著石頭若碎屍萬段一路躺，koh有橫霸

霸 ê 樹仔硬 kā 石頭仔掙開，伸出來看hit个hō ͘人心驚 ê

深坑。啊！來時路 ná ē chiah恐怖？昨暝，我 ka-taⁿ 想

著beh向前行，就算同伴早已經超越進前，我孤chi ̍t-ê

踮 tī 烏暗中，跤步 mā 是 m̄ -bat停落來，前進--啊！

5月，落雨天 ê 暗瞑，我讀著賴和 ê 短篇小說〈前

進〉，soah來雄雄覺悟，我hit擺 peh大山ê 經驗，敢 m̄ 

是ná賴和所寫「前進」ê 意思？伊講，t ī 烏暗 ê 所在，

有兩个被人pàng-sak ê 少年囡仔，in 真堅強，心無驚，

唯一 ê 信念就是前進！因為 t ī 烏暗中看bōe著危險，

顛倒 bōe hō ͘ 險境驚著！伊koh講，hi ̍t兩 个囡仔不斷前

進，雖然 tī 無光 ê 所在，in 無 hō ͘ 大水流去，soah安然

行過橋，繼續行，行，一直到in 忝（thiám）kah tòng-

最近幾年，我真流行，m̄ 管是 tī 學校 ê 教室，

抑（i a ̍h）是 t ī 宿舍，甚至到全世界，攏看會著

我 ê 影跡，濟k a h若天頂 ê 星光、塗跤 ê 狗蟻
（2），算攏算袂了（3）。我 ê 朋友噗浪（Plurk）、

推特（Twitter）攏足欣羨我，因為 in ê 人氣比

我koh khah少，hō ͘ 我感覺誠光榮，連面頂也會

發光，行路 mā 有風，實在非常 ê 歡喜。

為啥物會hiah-nih濟人使用我leh？（4）因為我

有足濟功能，你想會著--ê 應該攏有，譬如你想

欲k a h人開講、發表你 ê 心情，i a ̍h是欲分享影

片、新聞 h ō ͘ 人知影，甚至你只是無聊想欲耍

game，內面仝款有一大堆隨在你揀，而且koh會

使kap朋友對拍，真正是有夠趣味。

有當時 á，我發現人 mā 真巧，前幾工我看著

一个新聞，講著台南有一个阿婆真可憐，逐工

攏愛 tī 火車頭附近賣橡奶糊、糖仔趁錢，koh有

3个囡仔愛飼，彼3个囡仔有 ê 生出--來就有毛

病，有 ê 是後來破病，生活強欲過b ē落去，所

以有人將這項代誌貼 t ī 我遮，mā 有真濟好心 ê

人欲來幫贊這位阿婆，我看著 mā 真感動。（5）

不過，若俗語講：「有一好，無兩好。」（6）

嘛有人利用我傳違法影片 h ō ͘ 人看，也有人利

用別人 ê 戶頭做一寡陷害其他 ê 人 ê 代誌。雖

然chiah-ê人已經被掠--著，m̄ -koh我猶原向望大

家會thang好好使用我，m̄ 通 kā 我 ê 形象拍歹，

án-ni 才會有愈來愈濟人kah意我，我 ê 路 mā 會

通行khah長koh khah久。　（作者為高雄中會路

竹教會會友，台中教育大學台語系）

註：

修辭方法：1. 擬人：把面冊人性化；2. 比喻；3. 

誇飾；4. 設問（有問有答）；5. 對比：第3段 ê 好處

kah第4段 ê 歹處；6. 引用。

彩絲姑娘：平安！

妳所講 ê 無 m̄      -tio̍h，咱 ê 爸母話已經kiông-beh choat̍-khùi 

lah。我 ê 族語Siraya語若親像消失lah。Hó-l í-ka-chài，

Uma Talavan（萬淑娟）in 翁 á 某kap一kóa人keng-thé in 是

憨人 ê 族人，tī 無 ê 中間一字一字beh kā cháu-chhōe轉來。

Chín我會曉tit khin-khó讀kap書寫台語，che mā 是tī 10

幾冬前，學t io̍h台語白話字chia ̍h有 ê 才調。1999年 taⁿ-á

退休 ê 時，有人紹介我去壽山中會新興教會所辦 ê 青松

學苑學白話字。Tī chi t ê 進前，我是真艱苦chē-kòa用漢

字teh讀kap書寫台語。第一个chhōa我踏入白話字--ê 是學

苑 ê 校長陳淑美sian-seⁿ，因為伊教我認bat白話字。Siāng

時， tú 好台南神學院鄭兒玉牧師t eh招班，就按呢我沉

落tī台語羅馬字 ê 甜蜜中。

因為羅馬字 hō ͘ 我會曉t i t講正港 ê 台語，koh有法度 kā

囝仔時代所講 ê 話語記錄落--來。真感謝教--我-ê 所有 ê 

sian-seⁿ kap hō͘ 我資料kap意見 ê 先進。Tī教學中，我會用

家己 ê 經驗來kap學員探討。  

M-koh孤鳥pháiⁿ啼（公 ê 鳥 á 是為母--ê 啼），koh再家

己無hit- lō châi-t iāu。這幾年來，想盡辦法beh希望，mā 

beh鼓勵大家將家己所bat--ê 提出來 hō ͘ 人phīⁿ 芳leh。就

是按呢，我會無定時寫批信 hō ͘ 妳，saⁿ-kap來探討台語。

我 ê 能力無好，資料 mā 有限，所以干單會得通當作石磨

á，來引出大家藏 tī 枕頭底 ê 寶貝，hō͘ 咱 ê 爸母話koh再是

咱phò-tāu（開講）ê 共同 ê 語言。  

彩絲姑娘，妳千萬 m̄ -thang因為別人 ê 批評kap反駁，

來失落家己對母話 ê 堅持。橫直別人 ê 意見攏是好 ê 資

料，咱t io̍h誠心歡喜來接納，mā-tio̍h修正咱 ê 錯誤，k o h

補充咱所 m̄ -bat--ê。我隨時攏有teh記錄無tiuⁿ-tî 所聽tio̍h ê

一个詞，抑是一句話。假使這若是家己 m̄ -bat--ê 抑是有

僥疑--ê，攏t io ̍h請教--lâng，抑是好好去查考。若是揣著

早前 ê 人所講過、因為年久月深放無--去--ê ê 話語，hit-

tia̍p會歡喜kah kiông beh tiô--起-來。

若親像「態度（thài-tō）͘」這个詞組。若照變調 ê 規則

應該念作「thái. tō」͘，m̄ -koh咱所聽--tio ̍h-ê 常常是「thài. 

t ō ͘」。有人講：「有規則，就有違反規則。」伊 ê 意思

是，「thài. tō」͘ê 講法是變調規則中 ê piàn-sūi ê 實例。一

直到有一kang，我聽t io ̍h一个chô ͘ 囡仔講「thái . tō」͘。我

就倚去問伊：「妳kiám有學過羅馬字？」伊講：「無！」

「按呢妳thài會曉講作『thái. tō』͘？」「是我聽 a-má 講--

ê。」伊是高雄紅毛港人，m̄ -bat 讀過冊 ê a-má也過身真濟

年 ah。規則就是規則，無piàn-sūi。

彩絲姑娘，無任何一个人bat所有 ê cha i -ba t。所以咱

tio̍h勤學，mā-tio̍h接受別人 ê 意見。若是按呢，咱tio̍h會漸

漸進步。妳講tio̍h--bô ?

                                          Purarey

石磨 á 心 Purarey

註：



行過烏暗

繼續前進
憶 賴 和行過烏暗

繼續前進

面冊 ê 心聲（1）

蘇聖詠

行過烏暗

繼續前進

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

圖文 姚志龍

習 ê 情形有差異，較sêng師資班 ê 課

程。教會2位同工，黃長老、姚敏

惠執事熱心負責，幫助教學順利進

行，親像前輩 ê 精神，c h e是POJ延

續到今（taⁿ）未折斬（chi ̍h-chām）ê

原因。北京語愈來愈強勢 ，原本大

多數 ê 人leh講 ê 母語──台語，顛倒

漸漸無人講，是咱上憂心 ê 所在。其

實，大家 t ī 禮拜中 nā 用POJ聖經讀

經文，語音一定會較（khah）精密，

未發生khê-khê、未順 ê 語詞，同時營

造會眾學習正確台語 ê 環境。

7擺上課後，就做用短短全羅 ê 文

章做一个簡單 ê test（測試），逐 ê 學

員輪流徛（khiā）起來讀，攏讀kah真

滑溜（ku ̍t- l iu）。表示下課後有用心

Tòa t ī 台南 ê 大姊來電話：「阮教

會楊榮敦牧師kap牧師娘，真熱心推

sak（chhui-sak）白話字 (POJ)，希

望南門會友禮拜 ê 時，聖經會（ē）

讀較（k hah）正確 ê 音，ch i t - ê 想法

真正確；楊牧師邀請黃素梅長老kap

我負責教學，我 m̄-bat教過，hō ͘ 我驚

一趒（t iô）！你長期 t ī 電台教學，請

來 k ā 阮鬥相仝（k ā n g）咧！」阿姊

開喙講，有機會推sa k母語，是真通

（thang）歡喜 ê 代誌。

3月初8婦女節彼暗（hit-àm），南

門教會「快樂白話字基礎班」10外

个學員 t ī 楊牧師祈禱、致詞後，正

式上課。課程對巴克禮、甘為霖、

打馬字牧師推 s a k白話字 ê 歷史講

起，1885年《台灣府城教會報》用

POJ出版台灣第一份教會報，是真值

得（ta ̍ t - t i t）台灣人記念 ê 代誌（tā i -

chì）……。

南門教會 ê 學員kap以前「夏季學

校」規陣（kui-tīn）囡仔（gín-á）學

陳
士
彰

人來才掃地，
　　人去才泡茶

人出世來到世間，必須要面對種種

ê 關係。囝兒k a p父母、兄弟姊妹、朋

友k a p朋友、翁仔某之間、人k a p大自

然……等等 ê 關係。特別是踏入社會了

後，人kap人ch ih-接 ê 關係，對 t ī 一個

人功夫課業 ê 學習、未來 ê 前途目標，

以及內在心境 ê 情緒等等，攏有不 l í 大

ê 影響。

當 一 個人 進 入 社 會 拍 翸（ p h a h -

p h ú n）了後，b ē免得要應付逐種 ê 關

係。親chiâⁿ五十關係著人情世事；頭家

薪勞（sin-lô，伙計）關係著飯碗腹肚；

頂司下司關係著鋤頭畚箕；紅包等路

（t án- lō，͘見面禮、伴手禮）關係著門

路機會。關係若好，路途亨通；關係若

bái，事事落空。不二過，逐種 ê 關係無

論好b á i，加減會影響一個人心理上 ê

壓力。

「關係」m̄ 是現代社會才有 ê 文化，

自古早以來，就是一種足時行 ê 現象。

建立拍通關係 ê 方式有濟濟種，上介常

見 ê 大概有兩款情形。無錢 ê 只好用喙

水褒唆捧坦（po-so phô ͘-tháⁿ，奉承），

h ō ͘ 你耳空聽了，規身軀攏會起雞母

皮；有錢 ê 當然用紅包等路賄賂（p ò ͘ -

lō）͘，hō͘ 你看了koh會目空赤。

前一站，教育界爆發一件見笑代，

就是校長聯合接受廠商 ê 賄賂。廠商

為著欲進入學校，趁學生中晝頓 ê 生

理，開費錢拍通關。當代誌爆空（piak-

khang）了後，chiah ê 平時 kā 學生講仁

義道德 ê 校長，竟然對社會講：「紅包

文化是歷史共業。」成實冊讀l eh尻脊

骿（khā-chiah-phiaⁿ），m̄  知廉恥！

我有熟悉一位仝款作校長 ê 基督徒，

若是到 tī 一間新學校就任 ê 時陣，攏會

代先給守衛仔嚴嚴交代：「若是有人

手捾等路來，攏講我無 t ī l eh。」學校

若是欲招標，特別交代總務處，b ē使

hō͘ 廠商入去校長室。這位基督徒校長tī

教育界，hō͘ 人謳咾雙手足清氣相。

並 m̄ 是因為按呢，tī 社會環境中就攏

免kap人交往。人kap人 ê 接接，t ī 日常

生活中是絕對有伊 ê 必要性，總是無應

該用不法 ê 手段，反轉是要建立一款健

康 ê 關係。

以早有一位同事，個性非常古意，

足無簡單考入來做老師，總是平常時

也攏 m̄ kap人交插。若是有人去到伊 ê

厝，是驚kah phî-phî-chhoah，四界摸來

摸去，連邊（liâm-piⁿ）提桌布假影拭東

拭西，連邊去灶跤洗碗箸。總講一句，

就是無歡迎你來，n á 親像俗語所講：

「人來才掃地，人去才泡茶」仝款，表

明無誠意欲接待你。因為無愛kap人有

交往，無偌久就來辭頭路。

建立健康 ê 關係，t ī 社會環境中是非

常 ê 要緊。尤其是咱作基督徒 ê，為著

福音 ê 緣故，更加要有智慧kap人建立

好 ê 關係。基督徒k a p人若無建立好 ê

關係，對福音欲那有見證？使徒保羅

h ō ͘ 咱一個足好 ê 模樣，伊講：「Ǹg 猶

太人我就親像猶太人，beh得t i o ̍h猶太

人；ǹg 法下 ê 人，我雖然本身無屬 tī 法

下，就親像法下 ê 人，beh得t io ̍h法下 ê

人。Ǹ g 法外 ê 人，我就親像法外人，

beh得t i o ̍h法外 ê 人；其實我 m̄ 是 t ī 上

帝 ê 法外，就是 tī 基督 ê 法內。Ǹg 軟弱

ê 人，我就成做軟弱，beh得t i o ̍h軟弱 ê

人。Ǹg ta̍k號人，我成做ta̍k號款，一概

是beh救人。」（哥林多前書9章20～

22節） 

練習，指導 ê 老師比 in 較歡喜：其中

有一个學員，楊天富兄弟 tī 課程後，

提一篇短文請我改，伊寫k a h足正

確，kan-nā幾个聲調走音；想bē到，

基礎班原來並無要求寫POJ，楊兄

弟卻拍拚kah有法度用POJ寫一段學

習 ê 感想。Hō ͘ 咱知影學習POJ真正

無困難，只要方法對、肯用心，真緊

就會曉讀聖經、寫文章。推展白話字

這項事工，真值得逐間教會做伙來

推動，nā chiâⁿ做風氣，免外久所有 ê

教會攏是真媠（súi）ê 種子。

台灣語言受強勢語kap媒體主導，

足濟（c h i o k c h ē）款母語已經陷落

真大 ê 危機，尤其是青少年 ê 失語，

聽有講無，是足普遍 ê 情形；逐項

典禮、儀式攏用強勢 ê 北京語，

無形中soah傷害著母語。早前，

外國傳教師費心神，建立c h i t

套白話字，流傳到現在，濟濟

教會猶（ i á u）保持全程台語

講道、唱台語聖詩、讀POJ聖

經、念啟應文……，h ō ͘ 台語猶留一

个（chi ̍t-ê）氣絲仔（khùi-si-á）。卻

是，有時欲稽考（thang khe-khó）經

節語音敢有（kám-ū）正確？t ī 教會

內煞揣（chhōe）無白話字 ê 聖經。咱

ch i t代，敢真正為著較方便 ê 理由放

棄POJ？

掀開歷史POJ坎坷（kham-khia ̍t）ê

歷程，hō͘ 咱真痛心、真感動。白話字

雖然m̄ -ba t進入官方 ê 教育體系內，

t ī 教育無發達 ê 時期，猶原透過教會

ê 氣力 kā 祖先使用 ê 母語保存落來。

教會除了有宗教、教化 ê 功能以外，

koh有保存母語 ê 功能，是宗教廣傳

以外上大 ê 貢獻。目前，咱台灣基督

長老教會i áu有濟濟兄姊、牧長會曉

讀白話字、寫白話字，chiah ê 人才，

對語言學、對傳承族群文化 ê 角度，

是教會kap國家 ê 寶貝。

逐擺教學 ê 時提出（the ̍h-chhut）

《台灣府城教會報》，凡nā會曉白話

字 ê 人，一定讀kah足感動，因為 ná

親像早前 ê 先人，用熟似（se ̍k-sāi）ê

語音，t ī 咱 ê 耳孔邊輕輕仔講 in 當時

所發生 ê 事事項項。向望（ǹg-bāng）

府城 ê 兄姊k a p牧長做伙徛（k h i ā）

出來，疼惜咱自己，為母語盡心力

（sim le ̍k）。白話字會對府城，重新

發芽（puh-íⁿ）、開花、結子。

快樂白話字班南門教會



台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

有夠聰明 ê--neh，伊chiah-nih細漢就知

影阮爸gōng-gōng。」

當我 ê 老爸來美國探訪阮 ê 時陣，

彼段時間我對阮老爸真客氣，我應答

伊 ê 每一句話攏是「好好好，t io ̍h t io ̍h 

t io ̍h」；總是，我 nā 對阮囝講話，in 就

常常反問為甚麼，我 ê 心理有一點仔

酸酸，袂啥平衡。雖然是 án-ne，我猶

知影我 ê 老爸真疼我。細漢 ê 時阮 ê 家

境雖然散赤，老爸猶原 ū-tang-sî-á會用

腳踏車載我去7公里外 ê 佳里鎮上 ê 戲

園看戲，t ī 戲園內買一粒細粒 ê「雞蛋

冰」h ō ͘ 我食，伊家己無食。雖然伊m̄ 

-bat kā我chim，mā m̄ -bat kā 我lám，總

是伊儉腸neh肚，儉錢送我去讀中學、

大學，koh出國留學。

我已經70歲了。叫過人爸爸，做過

人 ê 爸爸，也已經是孫子 in老爸 ê 爸爸。

回想 t ī 阮老爸h i t -ê 時代，做老爸--ê

足有權威。伊是一家之主，n á 親像

王。伊講 ê 話就是真理，就是法律，太

太kap兒女攏tio̍h愛聽伊koh tio̍h愛服從

伊。甚至有時老爸 m̄ 對，你 mā 袂當反

po ̍k伊，老爸無理，你 mā 袂當出聲應

伊。Nā 無你就會 hō ͘ 人戴一個「不孝」

ê 罪冠kap罪名。所以，台灣chiah有「天

下無不是之父母」「囡仔人有耳無

嘴」等不良 ê 俗語存在。

等到我做老爸 ê 時，囡仔 t ī 美國長

大，我「台灣老爸」ê 權威就 hō ͘ 人革命

掉啊。In ch iah進入小學，有時我這個

老爸叫 i n 做代誌，i n 就會反問我講：

「爸爸，為什麼我tio̍h愛 án-ni 做？請你

h ō ͘ 我一個理由！」我袂當用「因為我

是恁爸，你tio̍h聽我 ê 話」，a̍h 是「你 m̄ 

聽我 ê 話就是不孝」來壓迫 in。逐擺攏

愛有充分 ê 理由chiah會當 hō͘ in 屈服。

等到我有孫子 ê 時，就koh變做「孫

子至上」囉，阮攏想盡一切辦法b e h 

hō ͘ 孫子歡喜，做馬 hō ͘ in 騎，陪 in 看 in

所愛看 ê 電影，一遍koh一遍攏 m̄ 敢講

「m̄」a̍h是「無愛」，甚至會偷偷 á the̍h 

in 所愛 ê 點心 hō ͘ in 食來巴結 in。In 用

華語叫我「公公」，總是發音b ō e準，

我 ê 細漢囝Simon kún笑講：「Charlotte

陳
金
順

唐秉輝

今仔日，咱tiàm tī 一個時代kap文化 ê

交界期，咱tio̍h愛理解時代kap情境 ê 差

異。咱這一代kap in 彼代是無仝款 ê 世

代，咱mā koh愛調節咱家己來適應 in。

我稱伊做「san-to-i t-chih」（三明治）

ê 角色，h ō ͘ 人夾 t ī 2個時代k a p 2個文

化 ê 中央。加上孫子koh加一層，親像

McDonald ê 雙層san-to-it-chih仝款。

感謝上帝 hō ͘ 我 tī 台灣長大，hō ͘ 我來

美國留學，hō͘ 我 tī 故鄉kap tī 海外攏有

真濟無仝款 ê 生活kap工作經驗。也 hō ͘

我學習著調節kap適應 ê 能力，養成應

變自如kap雙層認同 ê 特性：Hō ͘我khah

容易對應，容易調適，容易包容也

khah容易體諒。Kap別人相處mā khah

容易融入隨和，大家和睦快樂做伙。

所以做一個雙層san-to-it-chih ê 老爸 mā 

bē-bái。雖然 hō ͘ 人夾 tī 中央，有時會感

覺著一點仔心酸，總是咱已經學會曉

尊敬疼咱 ê 老爸，也趁得孫仔輩 ê 尊敬

kap愛疼。所以，我會當講是一個雙贏

koh快 樂 ê san-to-it-chih ê 老爸。

慈 父 愛 

上帝愛疼創造家庭，

賞賜老父教示牽成。

暝日打拚殷勤做工，

為著某囝起造盼望。

仁慈正義ê形影， 

Hō咱看著神ê疼。

爸爸我beh永遠愛您，

有孝尊敬到一世。

風颱kap水災做一伙來

嚴重創傷屏東林邊、佳冬等鄉社

Tùi南二高 ê 林邊交流道斡入去

台17線南下 ê 沿海公路

路邊一大片nōa-chiùⁿ-chiùⁿⁿ

車輛經過 ê 時

大量 ê  lō͘-kô͘-moâi 

雄雄四界phùn--chhut-lâi

淹入厝內 ê  lō͘-kô͘-môai

嘛流kah滿滿是

水退啊

清出一堆一堆 ê  lō͘-kô͘-môai

Kap淹tio̍h水、烏烏漚漚 ê 家具

一人懸 ê lō͘-kô͘-môai

一鏟一鏟（chhiah）慢慢 á 來thuh

泡水 ê 家具

一項一項搬出來

舞kah歸身軀假若土尪-á

想 bē 到

第二工一陣大雨

Koh造成街路積水

原本已經硬硞硞 ê 土堆

又koh變做爛土

硬硞硞 ê 土已經真 oh thuh

但爛土koh-khah pháiⁿ 剃頭

敢講

林邊人愛一直作土尪-á 人leh？

烏
陰
天

雙層san-to-it-chih　老爸
風颱kap水災
做一伙來

我是一個
許隼夫





大
雨
若
海
湧　

狂
風
陣
陣
絞
無
停

土
石chhia

桶
倒　

珠
淚
淹
滿
規
厝
間

目
睭
內ê

光
景　

天
色
攏
袂
清

烏
雲
罩
胸
前　

月
娘
匿
踮
天
西
爿

思
念
阮
母
親　

暝
日
為
伊
哮
不
平

這
款
烏
陰
天　

風
雨
催
逼
斷
腸
時

大
地
咧
哭
啼　

人
間
真
情
永
纏
綿

目
睭
內ê

景
緻　

全
然
火
金
星

夜
霧
罩
四
邊　

月
娘
走
去
雲
裡
匿

阿
母
佇
佗
位　

只
有
夢
裡
思
慕
伊

後
記
：
寫
八
八
水
災
囝
兒
失
去
老
母ê

心
情
。

相片提供／唐秉輝相片提供／唐秉輝

許
天
賢

慈
悲
憐
憫

　
　

  

阿
爸
父



「
阿
爸
父
啊
，
我
有
得
罪
天
，
得
罪
祢
，

求
祢
憐
憫
赦
免
，
顯
出
慈
悲
！
」

少
年
心
性
若
流
水

愚
憨
（gû-gōng

）
開
嘴
欲
分
財
產
討
錢

阿
爸ê

心
強
欲
碎

目
屎
強
忍
含
目
墘
（kîⁿ

）

看
伊
流
浪
四
界
去

世
間
奢
華
宴
樂
是
暫
時

親
像
天
頂
白
雲
過
天
邊

引
誘
試
探
滿
滿
是
，
所
有
家
業
攏
開
費

享
受
放
蕩
毀
壞
去
，
到
尾
替
人
去
飼
豬

「
阿
爸
父
啊
，
我
有
得
罪
天
，
得
罪
祢
，

求
祢
憐
憫
赦
免
，
顯
出
慈
悲
！
」

曉
悟
悔
改
認
罪
性

呼
喚ê

聲
無
時
停
：

「
倒
來
啊
，
倒
來
啊
，
毋
通koh

流
浪
！

倒
來
啊
，
倒
來
啊
，

慈
愛
天
父
伸
開
雙
手
，
盼
望
你
倒
來
！
」

目
屎
滿
面
跪
落
謙
卑
講
：

「
阿
爸
父
啊
，
我
有
得
罪
天
，
得
罪
祢
，

求
祢
憐
憫
赦
免
，
顯
出
慈
悲
！
」

阿
爸
遠
遠
就
看
見

走
去
抱
伊
頷
頸
，
直
直
啲
唚
（chim

）
伊

緊
擜
（hiahⁿ

）
媠
衫
（súi- saⁿ

）
來
穿
，kā

伊
穿
鞋
掛
手
指

閣
叫
眾
人
刣
（thâi

）
牛
辦
桌
同
歡
喜
：

因
為
「
我ê

子
，
死
有
復
活
，
失
落
有koh

得
著
，

著
唱
歌
跳
舞
，
彈
琴
彈
瑟
，
及
我
快
樂
同
吟
詩
！
」

「
阿
爸
父
啊
，
我
有
得
罪
天
，
得
罪
祢
，

求
祢
憐
憫
赦
免
，
顯
出
慈
悲
！
」

「
哈
利
路
亞
，
感
謝
祂
！

祂
無
快
快
生
氣
，

祂
有
憐
憫
，
有
恩
典
，
閣
有
豐
盛ê

慈
悲
！

阿
們
！
阿
們
！
阿
們
！
」

繪圖／CHC

ê

leh ah，田園變kah恬（tiām）chiù-chiù，chhun一寡四

跤仔 ê 叫聲。彼時上媠--ê，t ō是歸陣 ê 火金姑四

界teh飛，我kah阿坤仔食暗頓了，攏會來遮行

行--leh。阿坤仔本底手chiān，想欲掠幾隻轉去

飼，m̄ -koh伊掠一遍爾，隨hō͘ 序大人罵，叫伊緊放

生。想想--leh mā著，hiah爾媠koh古椎 ê 火金姑，á

是用目睭欣賞著好！掩月井遐，水koh誠清氣，

會使看著月娘kah火金姑照射 ê 光，以及做勢

欲kā我挨（e）--落 ê 阿坤仔。

後來，阿坤仔變kah怪怪，無像以前hiah活

潑，雖罔mā是加減會揣我做伙chhit-thô，m̄ -koh

愈來愈少擺，而且koh會逃學。有一工，伊hō͘ 我掠

著欲peh圍牆仔soan--出-去，我問伊欲去佗位，伊叫

我mài chhap--伊，結果我tī田園看著伊，伊恬恬仔坐tī

掩月井邊仔，塗跤有一堆tâm塗，伊忽然kā我講：「阿

詠，以後清這塗 ê 空課著交--你a h。」我 m̄ 知伊 ê 意

思，問伊是按怎，伊無kā我應，但是看會出伊目箍紅

紅。彼日teh睏 ê 時，聽著阿坤仔in厝有淡薄仔講話kah

搬物件 ê 聲音，若像聽著i n老爸雄狂

狂leh喝：「較緊leh ah！」

隔轉工，我準備欲去學校 ê 時，

k o h去揣阿坤仔，當我看著i n厝空

空，啥物攏無 ê 時，我chhoah一t iô，

緊轉去問阿爸是發生啥物代誌，阿爸

叫我先去學校，驚會袂赴上課，轉--

來才k ā我講；無意外，阿坤仔 ê 位

是空--ê，老師講伊轉學ah！彼一工，

我課攏上袂loeh，頭殼攏teh想這个問

題，一下課，我隨衝轉去厝，阿爸先吐

一口氣，才kā我講：「因為阿坤仔in老

爸跋輸筊，欠人一大堆錢，k ā厝內 ê 錢

開了了，猶無夠還，koh加上l im酒kah人冤家相拍，袂少

人欲揣伊算數，聽講欲kā in某kah阿坤仔掠走抵數，阿坤

仔in老爸無法度，才會半暝仔物件款款--leh走路。」

彼擺t ī田園k a h阿坤仔講話，是我最後一擺看著伊；

阿坤仔無t ī - - l eh ê 日子，掩月井附近有真大 ê 變化，代

先是有一暗，甘蔗園無張無持火燒，k ā甘蔗燒k ah攏無

chhun；過無幾工，稻仔 田雄雄出現足濟露螺，kā稻仔食

kah bái-bái--去。甘蔗園kah稻仔田 ê 主人看按呢落去mā m̄ 

是辦法，只好kā土地賣掉，以後生活才koh拍算；其他作

穡 ê 人mā有家己 ê 原因，愈來愈少人種作ah！無外久，tō

有人來起厝，代誌變hiah緊，袂輸遐--ê kā阿坤仔 in老爸

討債 ê 人仝款，kā屬tī阿坤仔 kah我 ê 記持攏討討--去。

「掩月井」l eh？因為田地 ê 主人已經無種作，加上我

去外去讀冊，誠少轉來厝，所以，掩月井已經無人照顧

ah！今年歇熱轉來厝鬥做空課，彼暗食飯飽，一个人來

田園散步，不知不覺tō行到掩月井遮，對井內底看--去，

已經完全掩去月娘，掩去火金姑 ê 影 跡，掩去正爿 ê 甘

蔗園，掩去倒爿 ê 稻仔田地，掩去四跤仔 ê 叫聲，掩去覕

相揣 ê 囡仔，同時mā掩去我kah阿坤仔 ê 笑聲……。

若講著阮蘇家村，我第一个想著--ê，t ō是這口

「掩月井」。為啥會叫做「掩月井」，我mā無清

楚，這口井 ê 外表是四角型--ê，用磚仔一層

一層疊--起-來，kah一般圓箍仔型 ê 井無仝，

這是tī我蹛（tòa）ê 庄頭、田園 ê 一个地標，有2个

田地 ê 主人做伙共用。

細漢 ê 時，定定kah阿坤仔t ī掩月井附近chhit-

t h ô。倒爿 ê 田是種稻仔，正爿是種甘蔗。逐擺稻

仔田沃水無偌久，田溝內攏會有四跤仔kap tō ͘ -

koâ i-á（蝌蚪），這時我kah阿坤仔會準備矸

仔去hô。͘不過，我定定攏hô ͘ 無，若無tō是koh 

hō ͘ 走--去。阿坤仔 ê 跤手較mé，無外久會看著伊

搖著伊 ê 矸仔向我展風神！阿坤仔笑笑kā我講：「阿

詠，無要緊lah！加掠--幾-遍，你著知影按怎做，較熟

手。」我 m̄ 甘願，想講伊是teh kā我khau-sé；是講，贏 ê

人總是會使用伊 ê 經驗來教示別人，我mā掠伊無法。

有時，阮mā會招附近 ê 囡仔，t ī甘蔗園覕（b ih）相

揣，甘蔗園 ê 主人將伊 ê 土地規劃了

誠整齊，soah hō ͘ 阮幾个k ā田地舞

k a h糊糊糊，害伊氣k a h k ā阮 ê 序

大投，逐个攏hō ͘人kòng kah哀爸叫

母，所以阮以後學巧ah，耍了攏趕

緊用hō ͘ 好勢，khah bē隔工主人koh

來投，阮tō攏食袂消lah！

阿坤仔k a h我仝年歲，i n兜 t ō t ī

阮兜隔壁，只隔一个圍牆仔t ō到國

小。伊 ê 功課無好，mā袂愛讀冊，逐

日去學校，只知影kah人chhi t- thô，

m̄ 管是射尪仔標、走相逐、p e h竹

嵩等等，無一項輸--人-ê，會使講是

天生 ê 奇才，當然除了讀冊頇顢（h am-

bān）以外。雖罔伊tī學校誠愛kā同學創治，m̄ -koh攏不過

是講耍笑，袂傷超過，加上人好鬥陣，所以著算是成績

好 ê 同學，mā袂討厭伊。

阿坤仔有一个真歹 ê 老爸，定定結一副袂輸人欠伊錢

ê 面腔，伊蹛村外無偌遠 ê 一間工廠，逐日下班了，攏

kah人去lim酒、跋筊（poah̍-kiáu），趖（sô）kah半暝仔才

轉去厝，有時koh會起酒痟（siáu），鬧kah全家睏袂去。

掩月井有一个特色，不過對田地 ê 主人來講是一種麻

煩，因為這所在地下水 ê 塗質成分較重，井邊攏會t i â u

塗，田地 ê 主人無外久tō愛清一擺，誠費氣！若無，驚時

間一久，歸个井會窒（that）--tiâu-leh，到時陣tō煩惱ah！

我kah阿坤仔有當時mā會鬥清，驚水若無--去，真正是足

無彩--ê。我嘛 m̄  知為啥物，小小年歲tō珍惜這个道理。

庄跤所在總是有都市享受袂著 ê 情景，阮兜附近田園

透早 ê 時，遠遠看--去，tō親像畫家畫 ê 風景圖仝款，風

微微仔吹--來，田中逐種種作攏假若聽伊 ê 話，風向佗

位吹，tō往佗位搖，加上鳥仔kah一寡小動物鬥鬧熱，正

中央拄拄好是「掩月井」，遠遠看，確實是一pak價值千

金 ê 圖。到暗暝，動物攏覕轉--去，作穡（si t）人mā無tī-

叩門 ê 我

向望像門內 ê 汝 ê 溫柔

掠作汝thang看透門外

心晟冰冷 ê 身影

擠入門內 ê 我

果然熟練　面顱仔請安 ê 親和

自本底tō 

時常慣勢迎受 ê 練習

嘛算刁持

真情kap假意含糊 ê 濫摻         

另外即個「我」

減采猶tī欲叩門抑 m̄ 叩門 ê 時站

躊躇跤步　元氣消瘦

現在舒適 ê「汝」

行禮如儀　敢會記得當初彼時

緊緊掠牢起初　

搵（ùn）hō͘ 冰冷手溫 ê 燒烙

設使汝 

貼心 ê 眼神　熱情 ê 手股

抑著koh

龍交龍　鳳配鳳　隱龜--ê ……

抑著koh假無意

做伊伊唔唔 ê 說客

細聲狡辯　無彼款代誌

諸個　叫阮欲安怎講起

1.我：第一人稱；汝：第二人稱 ê

我；阮：客觀 ê我。

2.恩典若是出tī上帝 ê憐恤，m̄ 是凊

采人 ê厚愛，咱應當定定拍開教

會大門，去門外口感受習習 ê涼

風，揣羊仔囝轉來疼愛，koh引一

道生命 ê甘泉，hō͘萬人歸tī耶穌，

豈 m̄ 是足好 ê代誌！

3.耶穌講，「tī後面--ê欲tī頭前，tī

頭前--ê欲tī後面」實在是實。初

信 ê時熱噗噗，因為tú tam-tio ̍h主

恩 ê滋味，起初 ê疼充滿。作信

徒了後，漸漸將主 ê恩典看作平

常，表面上講平安，領人信主 ê

熱情soah khǹg tī天邊。這是值得

我、汝、阮深思 ê代誌。

叩門之歌

註：

＊　　＊　　＊

＊　　＊　　＊

＊　　＊　　＊

＊　　＊　　＊



廖靜蕙
  （環保記者）

沿著湧泉，也能走遍台灣喔！以下為

學者推薦的全台湧泉景點，你也可以這

樣訪遍「水水台灣」。

●新竹縣二重埔湧泉、台中市洗衣坑、

高雄市柴山湧泉（每年1次，約6、7

月）、屏東縣五溝湧泉、屏東縣墾丁

國家公園玉泉村湧泉（龍泉橋）及香

蕉灣湧泉、台東市琵琶湖、台東縣都

歷湧泉、花蓮縣馬太鞍及共和村湧

泉、宜蘭縣無尾港濕地

●離島：蘭嶼野銀部落永興農場

濕地

列傳3

寬，讓此地成為自然湧泉濕地公園，並

以徵收、租賃支出取代工程費用。在幾

位立法委員倡議下，目前正朝劃設為國

家重要濕地努力。

五溝湧泉濕地原本是優質水資源，卻

因工程開發而使居民必須與水惡鬥，這

只是台灣開發思維下眾多類似案例的一

個。大部分湧泉皆面臨水源污染、過度

利用、水源枯竭、外來種、遊憩壓力或

甚至工程建設等人為威脅。

學者建議，最好能結合社區保育力量

維護湧泉，了解水文現況、以維護水脈

穩定且不污染水源區為主，而水資源，

除了留給人，也能分配給生物，讓生命

在此生生不息。

──
承載生物多樣性

等稀有植物。另外，還有32科的水生昆

蟲。研究人員表示，實際物種和數量更

為豐沛。

目前，只有少數湧泉濕地經在地社團

有效經營與利用，大部分因位處偏遠而

少受干擾。湧泉濕地一直未受到重視，

也未針對湧泉濕地的特質發展保育策

略。台灣民眾常常走訪的日本九州阿蘇

火山，山麓一帶就有大大小小的湧泉，

其中知名的白川湧泉，就是在政府和民

間合作下成為生態旅遊的重鎮。

24℃的五溝水守護聚落

屏東縣萬巒鄉五溝聚落的五溝水位於

沖積扇地形頂端，為大武山下湧泉匯流

處，居民傍水而生，因而發展出結合客

家文化的獨特地景，因88水災後一項工

程將改變河川樣貌而一夕聞名，也帶來

轉型為生態旅遊的契機。

五溝湧泉終年維持24℃水溫，在夏季

顯得格外清涼。池裡不時可見粗道鱲、

條紋二鬚鲃，水草約有20幾種，其中最

難得是全球分布稀少的探勤草，而禾本

科的類雀椑、玄參科的小花石龍尾等，

都屬於珍稀瀕絕物種。

只是88水災之後，因上游開發，使得

下滲區面積減少，大量泉水湧入，每遇

強降雨，河道兩旁便面臨洪泛之苦。屏

東縣政府打算拓寬河道，居民卻認為會

改變自然樣貌，建議以分洪替代河道拓

米，也逐漸成為當地特色景觀，吸引民

眾前來探訪。

小圳溝內的水清澈見底，數十種水草

蔓生，維繫水源的潔淨，溪旁還看得到

蟹類。維持原始樣貌的溪溝兩旁，也有

數十種植被，沿途盡是草澤濕地，為了

方便行走，農民只以簡單的木板搭建通

道，與原始樣貌幾無分別。

如此完整的圳溝原應保留下來，新竹

縣政府卻以都市計畫為名，欲以區段徵

收的方式徵收這塊由圳溝環繞的豐富農

地。30幾年來，農民見招拆招，一路走

來沒有失志，還屢屢種出經典好米，讓

人質疑失去這塊糧倉的必要性。

承載基因多樣性的方舟

湧泉濕地不但是孕育安全糧食的糧

倉，也是淡水域生物避難處，保留原生

魚類和水棲植物的基因多樣化。根據農

委會林務局最近一份針對全台44處湧

泉濕地研究調查，共調查出29種原生魚

類、46種底棲生物、97種水生植物，

除台灣萍蓬草外，也發現原生的屏東石

龍尾、長柄石龍尾、多孔茨藻、探芹草

最具親和力的水源

台東市立湧泉運動公園的排水口，一

大早就聚集一群家庭主婦，她們穿著

魚塭裝，在水中清洗衣物。利用來自地

底、源源不絕冒出來的泉水，將衣物洗

得很乾淨，曬過太陽之後，還留著大自

然的味道，而且節省水電開銷。

炎炎夏日裡，蘇澳冷泉更是民眾嚮往

的消暑去處。這些從地表滲透出來的天

然湧泉，不但為人類消暑，更能隨時注

入濕地，提供乾淨的水源供濕地生物生

存。正當台灣中低海拔水域遭受過度人

為開發，使得棲息在其中的淡水生物面

臨生存威脅之際，湧泉幾乎成為淡水域

生物最後的方舟。

從高山上一路往下奔流的泉水，到達

山腳、平原，不是匯流成溪河，就是下

滲到地底成為伏流，直到沖積扇央，含

水層裸露，才又湧出地表，成為人類樂

於親近的湧泉，早期常民智慧也反映在

這個水循環的過程。

剛從出水口冒出的湧泉，潔淨、低溶

氧，幾乎沒有生物存在，適合做飲水之

用。上游接近出水口的河段，大家約定

俗成用來飲用、洗菜，接著往下游方向

洗衣物、手腳、一直到洗尿布，次序井

然，隨著這些洗滌程序，河川增加了雜

質也增添了營養鹽，豐富了河川生態。

二重埔湧泉種出好米

位於新竹縣竹東鎮的二重埔，農民

深信種出好米的祕訣是天然湧泉，因此

自發性地維護沿岸河道，勉力維持自然

樣貌。源源不絕的水資源，不但育出好

遍訪水水台灣

左圖為湧泉原生物種台灣梅氏鯿

（相片來源／林務局）

右圖為台灣類扁蜷

（相片來源／林務局）

攝影／劉晉坤

五溝湧泉

（攝影／劉晉坤）

兩个阿姊 ê 小弟 

看人穿裙　真歡喜

共阿母講

我欲像阿姊　穿圓裙

踅予　圓圓圓

兩个阿姊 ê 小弟

放尿毋徛　用痀--ê

媽媽看著　真受氣

教幾擺阿　猶會袂記得

阿姊　那會使chit？

兩个阿姊 ê 小弟

看人洗碗　黏笞笞

心內　活欲驚死

媽媽叫來　鬥相仝

趕緊　走一邊

兩个阿姊 ê 小弟

規日　閒仙仙

掩kok̍雞　拍干樂　藏水味

耍kah　真趣味

叫伊讀冊　較慘死

Nn ̄g-ê a-ché ê sió-tī

Khoàⁿ lâng chhēng kûn   chin hoaⁿ-hí

Kā a-bú kóng

Goá beh chhiūⁿ a-ché   chhēng îⁿ-kûn

Seh̍ hō͘   îⁿ-îⁿ-îⁿ

Nn ̄g-ê a-ché ê sió-tī

Pàng-jiō m ̄ khiā   ēng ku--ê

Ma-ma khoàⁿ tioh̍   chin siū-khì

Kà kúi-pái ah   iáu-ē bē-kì--tit

A-ché   ná ē-sái--chit?

Nn ̄g-ê a-ché ê sió-tī

Khoàⁿ lâng sé-oáⁿ   liâm-thi-thi

Sim-lāi   oah̍ beh kiaⁿ--sí

Ma-ma kiò lâi   tàu saⁿ-kāng

Koáⁿ-kín   cháu chit̍-piⁿ

Nn ̄g-ê a-ché ê sió-tī 

Kui-jit̍   êng-sian-sian

Ng-kok̍-ke   phah-kan-lok̍   chhàng-chúi-bī

Sńg kah   chin chhù-bī

Kiò i thak̍ chheh   khah chhám-sí

ê



六月半年某，
　　　七月鬼仔某

李
南
衡

那 teh 褪色 ê
【台灣俗語話】

西洋有一句俗語話講：「Tī 6月結婚

──新郎幸福、新娘快樂。」（Marry 

in June—Good to the man and 

happy to the maid.）因為英文6月

（June）chit字是ùi羅馬神話中 ê Juno

轉化來 ê，Juno是天王Jupiter ê 牽手、

是天后，伊是婚姻k a h家庭 ê 保護神，

掌管女性、婚姻k ah母親 ê 命運，伊生

得súi、溫柔koh慈愛。所以西洋風俗認

為6月是上適合結婚 ê 季節，6月新娘

（June bride）會得tio̍h幸福kah上濟 ê  

祝福，是上快樂 ê 新娘。

但是 t ī台灣6月那會c h i a h無人緣、

顧人怨，講啥物「六月半年某」（l a ̍k 

goeh̍ poàⁿ-nî bó）͘咧？咱台灣 ê 地理位置

t ī亞熱帶，台灣人一般t eh講 ê 6月是講

舊曆，咱人6月（新曆7月）相當熱，

平均氣溫攝氏29、30度，若無落一下

仔西北雨，實在是會熱死人。

早前新娘嫁出攏是坐轎，轎邊雖然

有一個小窗仔，但是新娘 t ī路裡根本

bē使偷掀窗仔簾hō ͘ 空氣小可流通、抑

是偷看外面。嫁仝庄頭猶好，若嫁去

外庄，轎一下坐t io ̍h 3、5點鐘，hip了

無死mā chhun無半條命。轎坐久mā會

到，新娘才拄喘一下大氣，啥知落轎

了是另外一個苦難 ê 開始。早前台灣 ê

建築大部分是土角厝，窗仔細細，空

氣流通無真好。上可憐 ê 是新娘衫t io ̍h

穿t iâu-t iâu。M 知偌濟新娘入門t io ̍h直

beh無命，果然無錯，免半年就一命嗚

呼，6月結婚有影是chhōa tio̍h半年某。

舊曆7月（新曆8月），台灣平均氣

溫kah 6月差不多，7月新娘 ê 命運kah 

6月新娘真仝款，甚至有可能koh khah

無命，因為前一個月tio̍h熱kah擋bē-tiâu 

ah，到7月是熱上加熱。而且台灣民間

風俗7月半「中元節」作真大，傳說中

7月初1開鬼門hō ͘ 眾鬼仔出來討食，就

正式進入鬼仔月，歸月日諸事不宜。

定定聽講7月結婚，新娘逼熱--死，真

正有影是「七月鬼仔某」（chh i t goe ̍h 

kúi-á bó）͘。

我相信早前台灣 ê 人道主義者同情

無辜 ê 新娘，但是明知若講台灣6月

kah 7月特別熱，無適合嫁chhōa，準講

有嘴講k a h無涎m ā無人聽會落去。所

以有智慧 ê 先輩，用恐嚇 ê 方式來改變

社會風俗，講：「六月半年某，七月鬼

仔某。」逐個真正有驚tio̍h，m̄ 敢tī咱人

6、7月嫁chhōa，mā算是做一件善事。

現代 ê 少年人chhōa新娘 ê 陣勢會hông

驚，有冷氣 ê 進口車排歸排，無管是載

轉去家己 ê 厝裡、抑是載去大飯店攏是

冷氣sńg-sńg叫，無可能hō ͘ 新娘仔流一

滴汗。而且tang時beh嫁chhōa少年人家

己主意，無愛h ō ͘ 序大人插嘴。老一輩

ê 序大人若勸講：「六月半年某，七月

鬼仔某。」少年人真有可能應講：恁講

che阮聽無lah。到時恁來坐大位tio̍h好！

最近t ī《台灣教會公報》看t i o ̍h提起 ê 巴克禮宣教師翻

譯 ê 舊約聖經sī 1933年出版，m̄ -kú góa 收藏 ê 巴克禮宣教

師翻譯ê舊約Lô-má-jī聖經sī聖書公會活版印，tī上海1930

年出版 ê。目前l án所使用 ê Lô-má-j ī新舊約聖經s ī 1951 

年由香港出版 ê，即HONGKONG BIBLE HOUSE Printed in 

HONGKONG 1951。

按巴克禮宣教師翻譯 ê 舊約初版Lô-má-jī聖經，sī應用台

灣話kap廈門話（漳州腔、泉州腔）寫出來 ê，t ī台灣各地

宣教 ê 時，有tú-tio ̍h chē-chē 語音上格格不入 ê 所在，所以

目前使用 ê Lô-má-jī聖經sī修訂過 ê，適合現代台灣語文。

新舊約Lô-má-jī聖經 ê 新約，內容kap Lô-má-jī ê 經句，

kap góa bok̍-chêng使用 ê 1930年tī上海出版 ê Lô-má-jī新約

聖經（單行本）完全相款，chit本Lô-má-jī新約聖經冊名sī：

SIN-IOK，首頁án-ni寫：LÁN Ê KIÚ-TSÚ IÂ-SO ͘ KI-TOK Ê 

SIN-IOK TSUÂN SU，SÈNG-CHHEH KONG-HŌE OAH PÁN 

ÌN，SIŌNG-HÁI，1930。若是舊約部分，首頁是án-ni寫：

KŪ-IOK Ê SÈNG-KENG，SÈNG-CHHEH KONG-HŌE OAH 

PÁN ÍN，British and Foreign Bible Society，Shanghai，1930。

Tī chia góa chiàu 1930年版 ê 原文節錄2小段，hō͘ tāi-ke 

thang kap目前使用中 ê Lô-má-jī新舊約聖經saⁿ tùi-chiàu。就

會thang看出1951年香港出版 ê Lô-má-jī新舊約聖經，已經

將1930年出版 ê 修訂chóe通順koh優雅押韻 ê 台灣語文。

1.CHHÒNG-SÈ-KÌ Tē 1 Chiun （創世記第1章）
1 KEK khí thâu Siōng-tè chhòng-tsō thin-tōe , 2 Tōe sī khang-khang, chhim-ian ō͘-àm, 

Siōng-tè ê sîn ūn-tōng tī tsúi-bīn . 
3 Siōng-tè kóng , Tioh̍ ū kng, chiū ū kng. 4 Siōng-tè khòan  kng sī hó , chiū hun piat 

kng àm . 5 Hō kng tsòe jit̍ , hō àm tsòe mî , ū ē-hng ū tsá-khí , chiū sī thâu-chit̍-ji t̍ .  
6 Siōng-tè kóng, Tio ̍h ū kiong-chhong, hō͘ téng-ē ê tsúi san keh-tn ̄g. 7 Sûi-sî thòe 

kiong-chhong, chiū téng ē ê tsúi tùi tiong-ng keh-tn ̄g, chiū ū àn-ni. 8 Siōng-tè hō kiong-

chhong tsòe thin, ū ē-hng ū tsá-khí , chiū sī tē jī ji t̍.

2. SĪ-PHIAN Tē 23 Phin ──Tāi-pit̍ ê si（詩篇第23篇──大衛的詩）
1 IÂ-HÔ-HOA sī góa bók-chiá ; góa bōe khiàm-kheh. 
2 I hō͘ góa tó tī chhin-chhùi ê chháu-po͘ ; I chhōa góa kàu chēng tsúi-pin.
3 I hō͘ góa-ê sîn cheng-ing ; I in-ūi I ê miâ chhōa góa kiân gī ê lō͘.
4 Góa sui-jiân kiân kè sí ê ìm-ńg ê soan kha, góa m ̄ kian tsai-ē, in-ūi Lí kap góa san-kap; 

Lí-ê koáin Lí-ê kùn an-ùi góa . 
5 Góa ê tùi-tek̍ ê bīn-chêng , Lí ū kā góa siat-iân; Lí bat ēng iû boah góa ê thâu-khak; 

góa ê poe móa chhut-lâi .
6 Tsû-pi kap lîn-bín tek-khak ōe tè góa kàu chit̍ sì lâng; góa beh éng-oán khiā-khí tī 

Iâ-hô-hoa ê chhù .

一、概論

文白音本成是語言無仝場合 ê 兩種

讀音，i n ê 來源是來自無k ā n g ê 語言

層，當初產生「文白異讀」ê 時，會使

講是「田無交，水無流」。但是時間一

下久，加上教育 ê 普遍，文白音著開始

產生透lām ê 現象。所以，當講話 ê 人，

無法度分別文白 ê 時，著是文白音競

爭、融化、合併 ê 時陣。這著是目前咱

ê 口話音所使用 ê 情形。

所謂台語 ê「文讀音」k a p「白話

音」，主要是指一字有共同 ê 語言來

源，並且 t ī意義上互相有關聯，只是

t ī無kāng ê 語詞，所出現 ê 一種有規律

性，並且相對 ê 系統性 ê 兩種抑是兩種

以上 ê 讀音。

二、讀冊音

讀冊音koh講做「文讀音」、「文言

音」，簡稱「文音」。一般來講，讀冊

音往往結合文字出現，是讀冊人看字

讀音時，所用 ê 形式。另外，讀冊音

通常是配合漢字所形成 ê 字音，所以

每一个漢字，攏有讀冊音，亦著是每

一个讀冊音攏有漢字，m̄ -koh所用 ê 漢

字，咱無一定看有；但是，白話音tō無

一定攏有法度用漢字寫出來。

三、白話音

白話音koh稱呼做「白讀音」、「講

話音」、「口語音」，簡稱「白音」。

白話音（口語音）無一定會當kap漢字

結合，也 m̄ 免經由別字 ê 方式來得著，

是經由口耳相傳，t ī日常生活中kap父

母長輩學來 ê；喙舌會曉講白話音，但

是無一定知影漢字beh按怎寫出來；用

白話字（POJ）寫是上好 ê 替代方法。

四、對白話字了解漢字文白音ê方法

台語 ê 文白音有一定對應 ê 關係，

beh真緊了解文白音 ê 方法，愛先學白

話字才有法度真緊進入狀況；為著beh

幫助讀者了解文白音 ê 方法，請參考

下面 ê 例，其中母音較接近華語tō是文

音。第1組：華語 ê 母音ㄥ，台語 ê 韻

尾ng，較接近華語。第2組：華語 ê 母

音ㄣ，台語 ê 韻尾 n，較接近華語。第

3組：華語 ê 母音ㄧㄣ，台語 ê 母音in，

較接近華語。

彼一日 ê 早起時　上班強欲袂赴市

彎彎斡斡直直去　出門阮嘛有看天

天是烏一爿　日頭走去覕　袂輸若半瞑

烏陰天　風颱味　不安 ê 心一直鼻

無講無擔

雨水親像逼鼓箸　半路雨縵穿袂離

可比珍珠勤跳弄　草蜢仔弄雞公　叮叮koh咚咚

田蛙仔雄雄無準備　掠準欲扮戲

肚蚓仔探頭 m̄ 著時　欲溜漩嘛較費氣

姑不二終到公司　拍卡鐘頓落去　專心上班甭插伊

無張持　無注意　越頭看出去

天頂清清　草木青翠　日光閃爍

真趣味　親像阮這má ê 心情

垃墋 ê 內心　hō͘ 雨水洗kah清清氣氣

絕對無騙你

對白話字

看漢字 ê 文白音(１)

※3組文白音鬥句舉例（粗體字表示文音）

eng----in　　　　　　　　in----eng　　　　　   in----an

阿明明仔載欲來。　　　　　老身洗身軀。　　　　　大陳仔姓陳。

A-bêng bîn-á-chài beh lâi.             Lāu-sin sé seng-khu.             Tāi-tîn-á sèⁿ Tân.

應該愛應聲。                                                    趕緊縛予緊。

Eng-kai ài ìn-siaⁿ.                                                                       Kóaⁿ-kín pak̍ hō͘ ân.

阿輕體重真輕。  	                                         阿呻haiⁿ-haiⁿ呻。

A-kheng thé-tāng chin-khin.                                                       A-sin haiⁿ-haiⁿ-chhan.

阿徵有徵求我的意見。

A-teng ū tin-kiû góa ê ì-kiàn.

（有意學台語或交流，歡迎寫批來：s6961510@ms58.hinet.net）

永過，有bē少作穡人kàu都市生活，

做t io ̍h油湯 ê 小生理。In誠搰力拍拚，

逐工透早無閒k à u暗，頭家k o h兼走

桌（cháu-toh），一切lóng是為t io ̍h顧

3頓。景氣好kap bá i對i n來講l óng無

啥差，日子總是愛過，真正是「油湯

趁、油湯食」，這是典型 ê「刻苦耐

勞」型。

現子時，隨t io ̍h景氣愈來愈bái，物

資逐項貴som-som，有誠濟人雄雄tù i

一個月規10萬箍（kho）͘落落來（lak-

loh-lâi）chhun 2、3萬，有 ê 人喙齒筋

咬leh，雖然趁 ê 錢無啥kàu用，m̄ -kú日

子會得過tō好，這是「認命」型。

Koh來tō是有一寡去hông裁員 ê 人，

一時無法度接受失業 ê 事實，嘛無法

度適應，歸氣tō轉去厝食老本。可能

因為khah早享受慣勢--ah，所以無願

意做khah艱苦 ê 工課，這是「坐吃山

空」型。

續來t ō是「眼高手低」型，c h i t款

人是「大錢無才調趁，小錢koh m̄ 願

趁」，m̄ 願屈落去，嘛 m̄ 願拍拚，一

冬換24个頭家，真正是「m̄ 趁作乞

食」。

上尾chit款人，上戇mā上 m̄ 值，tō是

「想bē開」型，kan-taⁿ 因為hō ͘ 外在 ê

壓力teh kah bē喘氣，tō想bē開來自

盡。

面對人生 ê 困境，選擇積極正

面 ê 態度，抑是選擇逃避負面

ê 態度來面對，只不過一念之

間。其實，t ī台灣c h i t塊寶島，

若願意搰力拍拚，n á有需要掛

慮3頓 l e h？真正物質匱乏活b ē

落去--ê 誠少，只要肯搰力做，

tō餓bē死人。Chit句話mā是勸人 m̄ 

- t h a n g「好高騖遠」，知足才會常

樂！朋友，你認為leh？

第1組　  文音　  白音 

接近母音

明

繩

秤

凊

應

輕

屏

蠅

蘋（例外）

eng ㄥ

bêng

chêng

chhèng

chhèng

eng

kheng

pêng

sêng

pîn

in 

bîn

chîn

chhìn

chhìn

ìn

khin

pîn

sîn

pêng

第2組　  文音　 白音 

接近母音

殄

親

稟

辛

身

inㄣ

chin

chin

pín

sin

sin

eng 

chéng

chheng

péng

seng

seng

第3組　  文音　  白音 

接近母音

閩

櫬

鱗

貧

陳

趁

緊

呻

inㄧㄣ

bîn

chìn

lîn

pîn

tîn

thìn

kín

sin

an 

bân

chhàn

lân

pân

tân

thàn

ân

chhan

彼
一
日　

早
起     

無按算 ê陣雨，拍斷每日上班慣性 ê思

維，h ō ͘我想著創造主美妙 ê創造，若心存感恩，

大自然隨時 ê變化，總是帶來無限 ê謳咾kap感

謝。這是一首騎機車上班趕狂形色，反映內心趒

跳 ê投射 ê即興之作，適合嘴唸。

油湯趁、油湯食，

m̄  趁作乞食

風吹風吹，

Tī天頂飛，

毋知伊欲飛去佗？

思念 ê話，

寫tī風吹，

拜託風吹替阮送批，

欲送去佗？

送去天家，

Hō͘蹛 tī天堂 ê老爸。

天
堂
限
時
批

林
雲
偉



後記



蘇晏德

【
台
語
教
室
】

ê

當
看
見

In ê

世
界

人

按

按

心
理
視
覺

主

穌

伊ê

明

K
ap

伊
家
己ê

罪

或
是
伊ê

父
母ê

罪

Lóng

無
關
係

是ah

是
上
帝
欲tī in ê

身
上

彰
顯
伊
奇
妙ê

作
為

H

唱

性
命ê

光

不

親
像
女
詩
人
伊

西
特

講
：

可
憐koh

失
明ê

熊

照
常
慘
遇
飼
主
無
情ê

鞭phah

不
斷teh

哀
鳴

目
屎
若
雨

一
粒
一
粒
滴
落
地

雖bóng

雨iáu teh

落 

In

猶
原
奮
力liòng

起
來

等
候
上
帝
將in koh chhōa

轉
來

是ah

老
實
講

雖bóng in ê

目
睭
失
明

In ê

靈
性
卻
無
失
明

註
：
英
國
女
詩
人
伊
迪

西
特

〉

）
，
安
慰
濟
濟
人
。

結束 ê時我lóng真煩惱人問我：古早耶

穌醫治chheⁿ-mê，chit-má耶穌 ā無kā你

醫治，beh án怎顯明上主 ê大作為？感

謝主！藉tio̍h〈西羅亞之歌〉ê歌詞，阮

ē-tàng真明確kā in回答chit-ê問題。」

請聽西羅亞詩班唱：

在早耶穌有醫治，目睭失明thang看見

耶穌所行 ê神跡，顯出上帝大作為

現在耶穌無醫治，目睭猶原bē看見

我無憢疑主 ê疼，快樂唱歌o-ló祂

（第二段：我心確信主 ê疼，歡喜吟

詩榮耀祂）

西羅亞　奉差遣，西羅亞　奉差遣

帶tio̍h福音 ê種子，東西南北四界去

西羅亞　奉差遣，傳報救恩主 ê疼

西羅亞　奉差遣，傳報救恩主 ê疼

傳報救恩主 ê疼！

雙連教會明年（2013）teh beh慶祝

設教百週年，吳溪南長老m ā有鼓勵 ê

話：「咱lóng ǹg望用siōng好 ê獻hō ͘主，

慶祝設教百週年，阮西羅亞詩班mā有

一個期待，請mài kā「西羅亞=奉差遣」

當做kan-taⁿ是西羅亞詩班 ê專利，咱有

身分證 ê名以外，koh à i有t ī上主國度 ê

共同 ê名，就是「西羅亞」！」

倚靠上主 ê西羅亞詩班，t ī上主 ê賜

福下面，繼續「奉差遣」為主做工。感

謝主！有chē-chē年輕 ê團員加入，mā有

「小小西羅亞」ê成立，來繼續「奉差

遣」。

「
奉
差
遣
」


唐
秉
輝

註
：

〈西羅亞之歌〉

　 踏話頭

1988年，我擔任雙連教會服務委員

會主委 ê時向長執會提案，通過成立台

北市盲朋友聯誼會。會員中間有幾位

台中惠明盲校畢業生，聚會 ê時懷念t ī

惠明盲校詩班o- ló上主 ê喜樂，就由吳

月雲小姐呼召愛唱歌 ê校友作伙吟詩，

並tī hit年教會 ê聖誕節獻詩，感動全教

會 ê人。

1989年2月初5，正式成立「盲朋友

詩班」，聘請李鳳珠老師來指導，由林

珠英小姐（全盲）擔任伴奏。每禮拜一

kah拜五早起10點到12點練唱。

大家腦力激盪t e h為c h i t - ê詩班號名

ê時，卓忠輝牧師t ī講道中引用約翰福

音第9章，講起「西羅亞」就是「奉差

遣」ê意思，大家同意kā ch i t -ê詩班號

名做「西羅亞詩班」，對外叫做「西羅

亞合唱團」。

自án-ne，全體團員認真練唱，抱tio ̍h

「奉差遣」ê精神，受邀請四界去各教

會、監獄、學校、民間組織等做詩歌見

證，感動真chē人。其中有一位無期徒

刑 ê殺人犯悔改、認罪來受洗禮。

未信者 ê團員t ī「奉差遣」ê服事中

受感動，已經有6位受洗禮，in親身為

主做見證，koh-khah感動chē-chē人。

我t iāⁿ-tiāⁿ tī演唱錄影 ê鏡頭內面看t io̍h

聽眾感動k a h流目屎，我家己m ā目屎

chhop̍-chhop̍滴。

自開始，我t o ̍h一直想à i有一首班歌

thang來時時鼓舞團員，tú-tio̍h音樂家就

拜託，但lóng是答應在先結局無半項，

可能是因為明眼人無「西羅亞=奉差

遣」ê靈感。結局經過22年久，iáu是由

擔任西羅亞詩班團長14年久（1996～

2009）ê吳溪南長老（台北市城光教

會）來完成chit-ê願望，感謝主！

　 聖靈感動得tio̍h靈感

2011年10月30日，是雙連教會所

訂 ê「視障關懷主日」，kah以往每年仝

款由西羅亞詩班負責全場詩歌見證，

chit-pái真特別有一段「〈西羅亞之歌〉

發表會」，由作詞作曲 ê吳溪南團長見

證伊 ê心路歷程，伊講：

「我1996年做團長 ê時，to ̍h有一個

ǹg望，就是為西羅亞詩班寫一首團歌，

但是攏一直寫bē出來，後來就來放棄。

到今年4月一工 ê半暝，我去『按摩工

作』tńg來 ê路中，坐tī o͘-tó͘-bái（機車）

頂面，有一個感動koh來，想起約翰福

音9章3節：耶穌醫治chheⁿ-mê來顯明

上主 ê大作為，hō ͘我寫落來頭4句 ê歌

詞。」

伊繼續講：「自án-ne，我koh開始有

信心，就tī每pái半暝工作來回 ê o͘-tó͘-bái

頂lóng-teh想歌詞，一工一句兩句將歌

詞完整寫好勢。我確信，這是聖靈 ê感

動kah啟示，我寫chit-ê歌想講 ē-tàng鼓

舞團員，提醒激起『西羅亞=奉差遣』

ê使命，阮t io ̍h抱chit-ê精神出去詩歌見

證。阮每pái出去詩歌見證lóng tio̍h引用

約翰福音第9章耶穌醫治chheⁿ-mê人 ê

故事來紹介『西羅亞=奉差遣』ê意義，

相片提供／雙連教會

性
命　

光

─
─

獻
給
盲
人
詩
班

生言造語，
　　　無刀殺人



Tī猶袂學「台灣話」以前，我常常自

稱是「外省人」、「中國人」，彼時若

愛我誠心講出「我是台灣人」這句話，

根本是bô可能 ê代誌。

其實，我kap平埔族 ê血統bô s i á ⁿ關

連，是標準 ê唐山移民。雖然老父k ap

老母lóng是對唐山來台灣，台灣話猶原

是講kah真輪轉。不過，tī我學習 ê過程

中，對中國 ê文學khah意愛，開喙合喙

tō是《論語》《孟子》，加上進前受到

「大中國思想」ê影響kap洗腦，所以台

灣話對我來講，不過是中國下面一个

至微小 ê方言，真困難進入所謂正統 ê

殿堂內面，嘛hō͘我看輕。

每一擺，當父母對我講台灣話 ê時，

我總是用「字正腔圓」ê「國語」來應

in。彼當陣，我真 m̄ -bat代誌，掠準我講

「國語」是真高尚、真高貴 ê代誌。講

起來，細漢 ê時，我非常驕傲，認為 m̄ 

-bat台灣話嘛bô要緊、bô損害。這時想

起來，實在有夠憨。

但是，當我 ê父母接續過身以後，我

ch iah體會一項代誌，就是當初bô用母

「八卦消息」是現代社會流行 ê產

品，這款名詞，上起早是唯（ùi）香港

ê媒體、雜誌所發明，主要是leh描寫一

寡公眾人物 ê言行秘密。八卦雜誌銷量

會大，八卦節目收視率會懸，是因為

生理人非常清楚，也掠著一般人h ò ͘ ⁿ -

hiân、愛聽、愛看八卦 ê心理。

八卦消息有真有假。真--ê，記者借

著偷翕相，用相片做證據；假--ê，記

者利用家己 ê想像力、創造力，設計、

描寫出--來。消息無論是真抑是假，加

減攏侵犯著當事者，私下生活自由 ê人

權，也牽涉著是真抑是假 ê法律問題。

媒體 ê力量非常大，伊有法度h ō ͘一

個人變成明星，無論是政治界、生理

語kap父母做伙開講、分享，ch ín想起

來實在真後悔。我 m̄ -nā失去真濟學習

台灣話 ê機會，更加喪失了文化認同 ê

根kap連結；我歸頭殼攏是中國 ê價值

觀，bô台灣 ê思想k ap意識，將家己當

作作家卡謬 ê《異鄉人》一樣，bô目標

t eh活，慢性自殺t ī我 ê內面繼續t eh發

作，真正是bô價值。

當父母過身，t ú - t i o ̍ h人生上痛苦 ê

界、運動界抑是演藝界，這是一款 ê

「造神」運動。當然這嘛需要當事者個

人有相當 ê實力，才有法度達成明星 ê

目標。媒體嘛有法度利用謠言、抹烏，

hō͘一個人 ê名譽受thún踏，面子完全掃

落塗跤。這就親像台灣俗語所講：「生

言造語，無刀殺人」仝款。

上kài了然--ê，就是一般 ê讀者kap觀

眾，媒體寫啥、講啥，也 m̄ 淡薄用頭殼

去思考看覓leh，就甘願跟tòe媒體，hō ͘

人鼻仔牽leh戇戇踅。

M若按呢，koh-khah僥倖--ê，就是看

了、聽了，家己感覺無夠氣，koh加添

一寡味素，畫烏擦白講kah那有影leh。

h ō ͘一個人面子掃落塗跤，這款情形，

媒體tō那親像無刀殺人 ê兇手；生言造

語 ê讀者kap觀眾，也就是共犯 ê結構。

欲陷害一個人，無的確要動武器，

生言造語若是講了濟，無影嘛攏變成

真--ê。古早孔子有一個學生叫曾參，

是一位人格者，故鄉另外有一個人，

kap伊仝名去刣死人。厝邊聽著，趕緊

轉去報h ō ͘伊 ê老母知，老母聽了，心

內想講，這欲那有可能，雙手猶是勻

勻仔l e h織布。無偌久，另外一個人走

kah足生狂，koh來kā伊報告，總是老母

嘛猶繼續l eh織布。連續第3個，走kah

怦怦喘，報告仝款 ê消息，老母聽了連

鞭對椅仔徛--起來，闖出門跤口跳過牆

仔，走kah無看影。

以早我 ê班級轉來一位女學生，輔

導資料寫kah規堆滿滿。詳細瞭解才知

影，tī原本 ê學校，成績讀kah足優秀，

另外有一位查埔同學，拚攏袂（bē）贏

伊，產生怨妒。有一擺上體育課，伊身

軀無爽快，就留t ī教室歇睏，無拍算有

人錢拍無去，彼位查埔學生就k ā別人

講，強調有看伊偷提。另外有人想欲

搶功勞，就去kā老師報告，害彼位女學

生哭規工。後--來，調查 ê結果，是學

生家己無細膩拍無去，錢也有揣著。

總是家長因為 m̄ 甘囡仔受冤屈，就k ā

換環境，轉學來到我這班。

T ī基督信仰 ê標準，生言造語講八

卦，本底就是一款「罪」ê 行為。所

以舊約時代，上帝就嚴嚴禁止以色列

人：「M-thang報揚謠言；m̄ -thang kap 

pháiⁿ人聯合做lām-sám ê干證。M-thang 

tè眾人行pháiⁿ；tī相告 ê事，m̄ -thang偏

oá大pêng，講伊 ê話，來冤枉正直。」

（出埃及記23章1～2節）

耶穌基督嘛教示學生講：「若是 l í n 

ê話t io ̍h講，是，就是；m̄ 是，就 m̄ 是；

chiah-ê以外是tùi hit-ê pháiⁿ-ê出。」（馬

太福音5章37節）所以，講閒仔話、造

謠言，對聖經 ê角度，是值得咱來儆醒

家己。

時，t ī國中2年 ê期間，有1个女同學引

chhōa我來教會，期待我除了熟似濟濟

新 ê朋友，嘛ǹ g望h ō ͘我 ê困境有所改

善。來到長老教會以後，我 m̄ -nā性命

得t io ̍h大改變，更加了解原來台灣話並

m̄ 是一個粗俗 ê語言，反轉是一个真媠

ê語言。我發現，人k a p人用台灣話開

講 ê時，ná親像一場特別 ê音樂會，除

了有音韻、有豐富 ê詩歌、俗語k ap台

灣古早文化 ê味，mā hō͘我過去bô接觸 ê

有所彌補，得tio̍h安慰。

感謝上帝，上帝藉著長老教會，m̄-

n ā h ō ͘我認b a t耶穌基督，有信心來信

靠伊，更加寶貴 ê是，hō ͘我重新找t io ̍h

文化 ê認同。今，我嘛努力來學習台

灣話，h ō ͘我 ê台灣話講了愈來愈好、

愈來愈有內容。俗語講：「一遍生

（chheⁿ），兩遍熟（se̍k）。」期待未來

嘛會thang成做一个台灣文化 ê少年先

鋒。 （作者為七星中會深美教會青
年）

畫
中　

話

Mài烏白攄卡



創作理念︰這幾年來，卡奴風

暴衝擊全台灣，真濟卡奴因為袂

曉節制，定定刷爆信用卡，有 ê人

以卡養卡，嚴重者koh致到信用破

產，成做銀行 ê拒絕往來戶，希望

藉此个作品提醒大家信用至上，要

知影謹慎理財。

膨風大--ê真爻炸，

愛風神koh愛臭彈，

講伊事業做真大，

In兜田地歸若甲，

厝內金銀滿大廳，

山珍海味食kah飽，

身穿名牌有夠phāⁿ，

出門攏駛進口車，

筊場不時拚輸贏，

三不五時蹔舞廳，

定定踅街買物件，

出手大方來攄卡，

攄來攄去心袂痛，

這款生活真快活，

到了月底收數單，

天文數字一leh看，

驚kah跤手皮皮剉，

無法度納錢欲按怎，

接到銀行催繳是心驚惶，

M敢hō͘厝內 ê人來知影，

想孔想縫來隱瞞，

等到代誌一戳破，

厝內感情來拆散，

等到厝hō͘法院查封才來喝m̄ 敢，

四界流浪真孤單，

奉勸咱逐家 m̄ 通烏白攄卡，

信用破產是會臭名萬世歹名聲。

許

輝

年

學

路

用台語開講，

ná親像一場特別

ê音樂會，有音

韻、有豐富 ê詩

歌、俗語k a p古

早文化 ê味。

Mài烏白攄卡Mài烏白攄卡



台灣教會公報　2012年9月17日～9月23日／3160期 25

李
秀
鑾

文世界台

高英男



ê

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

最近khah chia ̍p用電腦，目睭感覺

有khah食力，所以決定chhōe- l àng-

phāng走一chōa目鏡行，一探究竟。

無疑誤，度數koh l iòng 一 gám khí--

l ih--ah！目鏡行 ê 頭家娘問我看目鏡

仁欲配變色--ê--無？我hiông-hiông sa

無鬃，t ùn一下才曉悟，o ͘ h！頭家娘

所講 ê 就是現此時真時行 ê 目鏡仁，

號做「全視線（Transitions）」。

C h i t號全視線目鏡仁，有人叫伊

「紫外線 ê 剋星」，就是會當替咱阻

擋用肉眼看bē著 ê 紫外線，保護咱 ê

目睭健康。無論是t ī甚麼環境，t ī室

內 á 是室外，t ī日--時 á 是暗時，「全

視線」攏會自動隔絕對咱目睭有害 ê

紫外線。M 若按呢，目鏡仁koh會根

據紫外線 ê 強弱來調節色緻，自動變

色，hō ͘ 咱 ê 視線變清、變明，暝kap

日來提供咱上寶貝 ê 目睭，無所不至

ê 保護。

總是，無論「全視線」ê 設計k oh-

khah按怎齊全，伊干單（kan-taⁿ）有

法度保護咱肉體 ê 目睭若定，卻無才

調來保護咱心內 ê 目睭，當咱tú-t io ̍h

逆境 ê 時，就會軟茈（nńg-ch iáⁿ）、

跋倒（poa̍h-tó），束手無策。感謝天

父！祂透過祂所膏抹、心所愛 ê 大衛

王來kā咱講，祂早t io ̍h已經替咱傳一

付「全視線」teh等咱--ah！就是詩篇

第37篇：「M 通因為做歹 ê 人，心內

不平；亦 m̄ 通怨妒行不義 ê 人。因為

i n親像草快快割；k o h親像青翠 ê 菜

老去。Tio ̍h倚靠耶和華來行好，踮t ī 

ch i t -ê 土地，用誠實做米糧。Tio ̍h掠

耶和華做歡喜，伊beh將你 ê 心所求

ê hō ͘ 你。……」這是以色列 ê 民族救

星大衛王t ī伊年老 ê 時陣，所寫--ê。

大衛王用伊一生 ê 經歷來苦勸，盡伊

所認識 ê 來見證，勉勵咱千萬 m̄ 通因

有一首歌是阿爸

最後 ê 力量

時刻我缺用主

至大褔氣

救主　永踮我心內

歌是目屎

是卑微 ê 記號

像耶穌teh行 ê 路真kan-khó͘

伊是為著贖罪

阮是nńg-chiáⁿ taⁿ罪過

時刻我缺用主

盼望kap倚靠金金看

失落 ê 機會

將人生翻盤

無koh再衰微--ê 只有

主賞賜 ê 應答

時刻我缺用主

目屎暗暗吞

阿爸年老 ê 祈禱

受困 ê 日子

Tī肉體ko͘-put-chiong

時刻我缺用主

最後 ê 力量

平安 ê 心

受接納 ê 歡喜

天父抱伊享受

新 ê 生命永遠活

上帝 ê 國度

 阿爸teh唱歌

註：

kan-khó͘：艱苦

nńg-chiáⁿ：軟弱

ko͘-put-chiong：無奈

老公報選錄 吳仁瑟



Tâi-oân Hú-siâⁿ Kàu-hoē-pò 1885

第 6 張

光緒11年12月

大會 ê 紀錄

胡古講：──

Tú-á-chiah所講有影，親像木柵囡仔百gōa-ê。兄弟也

是khah要緊中國冊，khah無要緊聖冊；若beh hō͘ 傳道

理 ê 人教伊，m̄-kú in逐日另外有工teh做，驚liáu無法

tit，若beh讀白話字 ê 冊，有兄弟thang教in。

黃深河講：──

我看人攏是khah要緊孔子字。當職 ê 人 m̄ ài讀白話

字，in ê 囝也 m̄ -ài讀。人若是beh讀，傳道理 ê 人tio̍h歡

喜教in。

林主忠講：──

所講實在有影；傳道理 ê 人若beh教白話字無啥人愛

學。我去木柵接意兄 ê 缺；人若肯讀，我歡喜教。總

是in顛倒藐視阮。

So͘ Kah-în講：──

人講小學tio̍h設，iáu-kú是真難。照我想，beh請先生

是khah oh，tê錢招學生khah快。Beh設小學tio̍h代先看

有tú好 ê 先生，m̄ -thang請世俗 ê 人。Kiám-chhái大學 ê

學生 m̄ 免攏去傳道理；有 ê  thang來教小學。今有設中

學，盼望後來khah有法度。Tī府城設公--ê 也是好，不

過是oh-tit，因為囡仔細漢。Ta̍k-ūi設是khah好，總是

khah oh-tit成。

周步霞講：──

小學tek-khak tio ̍h設；tio ̍h代先tê勉勵兄弟，kap in 

phín囡仔若beh讀冊tio̍h讀白話字，kap聖經，以及孔子

字。前大會有設法度，beh請先生 ê 薪金本同教會tio ̍h

出一半；我phah算m̄ -thang tek-khak tio̍h按呢。Tio̍h代

先察看，若設會起，就tek-khak tio̍h請教會 ê 兄弟做先

生。若設bē起，傳道理 ê 人 m̄ -thang放soah；tio̍h看ta̍k

禮拜一兩晡thang叫囡仔來讀。若beh請先生，t io ̍h請

月，m̄ -thang請年。

李登炎講：──

我teh想，囡仔beh讀冊tio̍h有定著 ê 次序；代先讀白

話字到會清楚，就thang讀三字經kap四字經，後來讀

聖冊。Tek-khak m̄ -thang tī小學讀孔子冊，是驚liáu迷惑

學生。

姬蜜講：──

Beh設學，逐樣是好。論到小學tī府城設公--ê 是好。

在阮hia，囡仔是有。總是囡仔8歲，beh請khah高 ê 先

生是無路用。兄弟tio̍h歡喜請khah隨便--ê，khah m̄ 敢

自高。看官府 ê 學，先生teh睏，teh食鴉片，攏無要緊

學生。阮tī木柵sàn-hiong，iáu-kú兄弟歡喜出淡薄請旺

來兄教。

潘明和講：──

小學設公--ê 是好。總是驚 liáu囡仔siuⁿ細漢，ta ̍k位

另外也tio̍h設。若設bē起，較會 ê 兄弟thang教in白話字

kap道理。另外傳道理 ê 人一步tio̍h教in寫字、算法；總

是chē-chē囡仔khah無本事，著ûn-ûn-á教in。我也phah

算tek-khak勿通請世俗 ê 先生。我tī大社bat tú著此號有

kap道理對敵；阮teh禮拜 ê 時，伊tī拜堂 ê 門口teh搖龜

卦。（35～36頁，待續）

為歹人興旺，致到心內不平來受著

傷害，甚至跋倒（poa̍h-tó）、犯罪，

t i o ̍ h相信上帝是公平--ê，歹人終其

尾會得著報應，in ê 燈beh hoa--去，

in ê 刀beh鑿入家己 ê 心肝，手骨beh

受遏折，後裔beh受剿滅。路德馬丁

講：「詩篇第37篇」是一領基督徒 ê

媠（sú i）衫，一領有繡「基督徒 ê 忍

耐」ê 媠（súi）衫。

「全視線」是目睭 ê 護身符！H ō ͘

目睭無受紫外線 ê 傷害，亦減少t io ̍h

白內障、黃斑部病變、目睫皮（ba ̍k-

chiah-phôe）ê 皮膚癌kap生翳（ì）ê 風

險。「詩篇37篇」是逆境 ê 強心劑！

幫助咱無koh去注神人 ê 歹，無koh去

致意人偷食步。Gâu吞忍，心就bē激

氣，bē激氣就bē破病。無怨恨，心就

b ē不安、受氣致到來犯罪。心內所

想--ê，只有是kap真理saⁿ-kap歡喜若

定（nā- t i ā ⁿ）。因為知上帝 ê 手的確

beh扶咱，hō ͘ 咱腳無踏thu̍t。祂beh成

做咱患難 ê 時 ê 營寨，保守咱無陷落

t ī罪惡黑暗 ê 苦境，高升咱行t ī祂平

坦 ê 路。

註：1.坦攲：傾斜。2.水沖：瀑布。

第一戇，選舉運動！李
南
衡

那 teh 褪色 ê
【台灣俗語話】

《廣辭苑》對「運動」有真濟種 ê 解

說，其中有一種是：「為達到某種目的

所做的活動。舉『選舉運動』作例。」

對日本人來講，「運動」用作ch i t -ê 意

思mā是明治維新以後才有 ê，像講：勞

工運動、學生運動、婦女運動等等。日

本殖民統治台灣時期，上晏（o à ⁿ）傳

來 ê 是選舉運動。

日本殖民統治台灣時期，台灣人受

高等教育的愈來愈濟了後，t ī台灣總督

府絕對權威 ê 殖民統治下面，希望人民

應該kah日本內地仝款mā有議會來制衡

舉、mā是日治時代唯一 ê 一遍選舉。咱

講限制選舉意思是講有條件 ê 民主選

舉：會t à n g獨立生活、年滿25歲以上

的男子、有納5箍以上戶稅的人才有資

格作選舉人；koh無完全反映民意，上

明顯 ê 例是台中市，台灣人k ah日本人

ê 人口比率是5比1，但是有選舉權 ê 日

本人有2000人、顛倒比台灣人1800

人khah濟；koh有一個特色是t ī選票頂

面由選舉人寫被選人 ê 姓名，人名會認

得t io ̍h算有效票。雖然日本政府宣傳講

投票率97葩，事實上，有權投票 ê 選

民，台灣人選民18萬6299人佔台灣人

總人口約3.9葩，日本人3萬9627人佔

日本人總人口約15葩，bē使算是真正 ê

民主選舉！

雖然是按呢，m̄- nā每一個候選人認

真發表政見競選，koh有名家出來替in

助選演講，而且有真濟無名助選員拍

拚替in g iú票，無論是有名無名 ê 選舉

助選員，日治時代攏叫作「選舉運動

員」。有 ê 候選人當選議員了後，k a h

原本h i t - ê 人那像是完全無仝，有 ê 候

選人當選議員了後雖然無啥變，總是

伊作伊 ê 議員，kah拚生拚死h iah-ê 運

動員一點仔關係都無，甚至見tio̍h面mā

準作 m̄ -bat你。按呢hiah-ê 運動員tio̍h怨

歎講：「第一戇，選舉運動。」（Tē i t 

gōng, soán-kí ūn-tōng.）

戰後，中國國民黨政府統治台灣了

後，差不多逐年都有選舉。選舉往往

是扛轎 ê 比坐轎 ê khah拍拚，扛轎扛了

才來怨言吐氣。老一輩 ê 看了有可能

會kā少年 ê 講：「你無聽俗語話講：第

一戇，選舉運動！」少年人有可能會

應講：「阮攏是t eh助選，那有人t eh選

舉運動？」漸漸，「第一戇，選舉運

動。」ch i t句俗語話會變作無人講，準

有人講，少年人mā聽無。

一欉三四層樓懸、兩三人抱闊 ê 老

茄苳跤，一座phú-phú舊舊、洗石仔面

ê 敬字亭，若去hō ͘ 樹尾篩落來 ê 日頭光

網咧，風略仔弄--一下，光k a p蔭隨綴

（tòe）咧ngia ̍uh，m̄ 知外久進前起 ê 字

亭，靜物一下變活物，恬恬徛咧遐。

六角型 ê 爐身，完全素面無花草，上

頂懸一節仔煙筒管，做一粒葫蘆，油

漆漆大紅 ê；若 m̄ 是正面爐口頂仔3字

楷書「敬字亭」大大字，逐个應該攏會

想講是金爐。彼也莫怪，全台灣宮廟

m̄知規千規萬間，不管大細間廟邊，一

定有安一座咧hông s io金紙 ê 金爐；看

著這號款式 ê 爐，叫是金爐誠正常。

敬字亭 m̄ 是咧hō ͘ 人燒金紙，是咧hō ͘

人化字紙。

徛tī亭前kā想來，實在 m̄ 知tó一朝代 ê

代誌矣。紙頭有寫字 ê，bē當胡白擲，

有專門 ê 人一支扁擔、兩床竹籠仔，固

定時間會來收，收收擔去敬字亭，虔

心誦禱了後，將字紙火化。規年透冬 ê

火灰收集起來，tī「送字紙」ê 時，經過

鬧熱、慎重 ê 儀式，kā火灰寬寬仔倒落

溪水，還諸天地。

古早人對「字」遮呢尊敬，一方面，

因為文字是聖人偉大 ê 發明，有神祕 ê

力量；一方面，也因為bat字 ê 人少，比

m̄ bat字 ê 人加蓋有權。在中國2000年

來 ê 舊社會裡，查甫人bat字，讀冊，參

加考試，才有機會做官；無論出身家

境好b á i，只要冊讀贏人，考試運好，

就有機會翻身。「字」對讀冊人 ê 人

生，意義重大，敬字 ê 風俗，就是讀冊

人chhōa頭 ê，in結文社，組惜字會、聖

蹟會，出資修敬字亭，倩人收字紙。

台灣割h ō ͘ 日本人以前，讀冊人 ê 精

神，主要受中國科舉制度影響：b a t

字，就是b a t漢字；讀冊，就是欲考秀

才、進士，「囝孫中狀元喔」m̄ 是喝喝

兮爾（n i â），是這套價值觀內 ê 上大

獎。1895改朝換代，查甫人頭毛尾愛

剪斷，查某人不准koh縛跤，日本人推

展新式教育，全台灣設公學校（1898

年起），查甫囡仔、查某囡仔攏愛入

學，學習大日本帝國「國語」，在這套

新 ê 系統裡，g â u讀冊 ê 台灣人會當向

望做老師、做醫生，去日本留學，讀冊

是通向新世界 ê 天梯。漢文化對文字 ê

敬崇，加減是帶有功利心 ê 一套禮數，

攑香綴咧拜 ê 人內底，是祈求倉頡至聖

庇佑文運，抑是真心感念造字者 ê 創造

──這無人有法度知。

敬字亭是漢人崇拜文字 ê 產物，有

个地方嘛叫「惜字亭」，攏是化字紙 ê

爐，「敬」，k ā對象捧較懸；「惜」，

感覺就加蓋親。人講「惜花連盆」，敬

字亭 ê 精神，也通講是「惜字連紙」，

一張紙，只要有寫字，就愛好好仔kā抾

起來，對「字」實在有夠惜情！

成語一句講「惜字如金」，意思是

一个人惜字若咧惜黃金，一字一字惜

命命，寫幾句仔話bē輸咧拍金仔，bē囉

唆，無濫糝。這話，是咧肯定人，抑是

輕輕仔剾洗人，假若無啥定著。台語

出名 ê 蒙書（按：指傳統啟蒙教育使用

ê 教材）《千金譜》內底，一句「字是

隨身寶」，咧講咱人若會曉認字、b a t

字，就若像有一項「帶會走 ê 能力」仝

款，等於隨身有寶貝。M 過，見擺看著

這句攏會想無仝路去：字，逐工報紙

上濟字，隨身chah一份，電車頂罔掀咧

看，看來看去，不知「寶」t ī t ó位，儘

看畚埽一堆……。

人人攏bat字 ê 社會，對 m̄ ba t字 ê 古

早人來講，差不多是天堂 ê 光景矣，字

免寫t ī紙，電腦拍就有，複製、轉貼，

手指頭仔點一下隨好。一工24小時，

逐分逐秒攏有人咧「生」文字、「放」

文字，就像工廠 ê 機器無咧停、嘛bē當

停。「敬」k a p 「惜」，是物資欠缺 ê

時代才有 ê 情愫：量少，人才會敬、會

惜；量一大，規个感覺攏麻痹去矣。

惜字，文章短，稿費會趁無夠開；寫

報告字傷少，會hông叫是來亂 ê；企劃

書chòaⁿ 無幾頁，氣勢就輸人一大橛。

有字 ê 紙頭紙批囤起來若山，造山運動

逐工咧進行，敬字亭化抑會去，早就

攏抾對資源回收站，字紙流浪 ê 終點，

m̄ 知是畚埽場 ê 焚化爐，抑是再生紙漿

廠。曾經，hō͘ 人看做「聖蹟」ê 字kap字

紙，如今遮呢平凡。

古意 ê 敬字亭，若一座冷灶。我t ī屏

東縣里港鄉茄苳跤 ê 武洛庄看著伊，

聽講高樹kap美濃 ê 客家人，當年就是

按這庄出發，過隘寮溪、荖濃溪去開

墾。200外冬過去，賰武洛庄一个蒂

頭落tī遮，四箍圍仔攏是Hō-ló人，孤一

粒小島，客話腔口kap六堆其他庄頭誠

無像。敬字亭猶守t ī這粒島上，茄苳樹

跤，顯示前人 ê 敬意、惜意，記念i n想

欲bat字、求知、出頭天 ê 願望。

行政權，ùi 1921年開始，台灣社會精

英每年都向日本帝國議會提出設置台

灣議會 ê 請願，舞14年久，m̄ -nā無愛

插你，khah過分 ê 是t ī 1923年第3次

請願了，12月16全台灣大掠人講是違

反「治安警察法」，造成有名 ê「治警

事件」。

1935年10月初1台灣總督府才公布

實施「改正台灣地方自治」，通過以州

議會、市議會作決議機構，議員半數

由官方指定、半數由限制選舉選出，

11月22，台灣有史以來頭一遍投票選

賞
月





失敬！惜惜～

敬

字
亭

攝
影
／
王
昭
華

敬字亭猶守tī這粒島上

顯示前人ê 敬意、惜意

kap想欲bat字、求知、出頭天 ê 願望……

月
十
五

圓
圓
圓

像
大

家

沖
天
炮

賞
月　

時
無
地
揣
（chhōe

）　

無
地
揣



台灣教會公報　2012年10月1日～10月7日／3162期 25

文世界台

我來美國已經30外年，年齡已經

83，回-kò ͘ 過去 ê 日子，有一項非常

入我心 ê 寶貝，就是羅馬字（台語白

話字）。現時大學 ê 台語文系、台灣

文學系受政府 ê 打壓，白話字 ê 生存

問題真嚴重，嘛h ō ͘ 我想著過去學白

話字 ê 種種好處。

我出世 ê 時代是受日本教育，學校

l óng講日語，厝內是講台語。每暗，

阮兜 l ó n g會做家庭禮拜，阿嬤、爸

爸k a p媽媽l ó n g用羅馬字 ê 聖經、聖

詩。當時我上討厭白話字，t ī主日學

ê 時，我讀3年外 ê 白話字，結果b a t

無半字，連上帝 ê 白話字都 m̄ -ba t，

hō ͘ 當時老師真失望。我彼時定定teh

想，無必要為白話字chháu-nāu，有

日語就kàu-g ia ̍h。到t ī中學學習英語

ê 時，ch i a ̍h知影白話字 ê 寶貴k ap實

用，英文 ê 字典有英語 ê 發音，白話

字是照你 ê 發音來寫你 ê 心思意念。

阮厝有一本廈門音字典是1924年

再版 ê，這是宣教師甘為霖牧師 ê 傑

出（kiat-chhut）寶貝。雖然冊皮已經

破破，hō ͘ 阮修理oāⁿ 冊皮2擺，紙mā

已經黃黃，koh有幾nā張內頁已經破

損，猶k o h是上好 ê 實用字典。T ī阮

年紀漸漸大，身體漸漸退化 ê 時，

beh寫一張漢字 ê 批（phoe）nā無一本

字典t ī身軀邊，實在困難重重，真感

謝廈門音字典 ê 作者甘為霖牧師。

講著白話字，我t ō想著當時年70

外歲 ê 老阿嬤，因為思念搬去台北久

久 ê 二姑，想欲k a p伊講話，可惜庄

腳無電話，無辦法聯絡，只有家己想

辦法。阿嬤 m̄ -bat半个漢字，是完全

ê 文盲，甚至連筆嘛 m̄ -bat kia̍h過，想

攝影／葉啟祥

欲kap查某囝聯絡，是beh怎樣辦leh？

有一日，我對學校轉來，看著阿嬤坐

t ī kē竹椅仔，竹椅仔邊有羅馬字 ê 字

母冊。阿嬤手kia̍h鉛筆teh寫字，驚人

看著 ê 款，表情pháiⁿ-sè pháiⁿ-sè。阿嬤

寫 ê 字oai-oai-chhoa̍h-chhoa̍h，看起來

親像tō ͘ -kún phah結球，mā有魚鉤仔

形 ê「t」，「m」字是寫顛倒péng。

阿嬤一pêng ná看字母táu字，一pêng 

n á  t e h呼音，總算k ā批寫好。雖然

阿嬤寫 ê 批內容短短，卻h ō ͘ 二姑看

了h á u幾n ā工，因為內面充滿老母 ê

愛、老母思念囝兒 ê 心情，我想這t ō

是19世紀上傑出 ê 一張批。

有一擺，我去探訪一位長輩，入

院已經真s iong-t iōng。這位長輩t ī台

灣bat做過中學 ê 校長，英語、日語、

華語lóng真好；但是病院 ê 護士kā我

講，最近這位老先生t e h講 ê 話伊聽

lóng無；原來老先生teh講 ê 就是講台

灣話。可見人到tī beh臨終 ê 時，所講

ê 語言會變母語，無論伊原來英語、

日語、華語外gâu講。

最近，有一位會友來問我是 m̄ 是

會曉寫台語 ê 羅馬字。了後，有一位

social security ê 官員the̍h 5、6張 ê

圖畫kap ABCD英語字母、1到10 ê

字數kap便所 ê 馬桶、眠床（bed）、

寒（cold）、熱（hot）等等 ê 圖卡，

愛我t ī圖 ê 下面注羅馬字，beh hō ͘ 有

台灣人 ê 療養院、老人院等所在 ê 護

士來學講台灣話，thang幫助這些台

灣長輩，因為nā是用漢字台灣 ê 老大

人就無辦法tha ̍k，英語底 ê 美國人嘛

看無。

羅馬字並無困難，雖有8聲調k a p

鼻音，字母只有23字niāⁿ-t iāⁿ，真好

學。Bat有一擺教長輩學白話字，在2

點鐘內就讀kah lù-lù叫，是因為有英

語底 ê 關係。

最近，我常常去藥局 t h e ̍ h藥仔，

醫師開 ê 藥仔也漸漸 c h ē起來，有

時陣，藥仔 ê 英語名 l ò - l ò長，親像

HYDROEHLOROTHIAZIDE，頭

尾總共19个字母，你ná ē bat leh？問

藥局 ê 藥劑師，kā我說明才知是利尿

劑，我就在藥罐仔頂面寫羅馬字，hō͘

我 ê 太太bē去吃 m̄ -tioh̍藥，真好用。

朋友啊！請做伙來學習台灣母語

──白話字（羅馬字），這是咱台灣

人 ê 寶貝，實在有真chē好處。

黃振輝（加州柑縣長老教會會友）

朋友啊！

請做伙來學習台灣母語──白話字（羅馬字），

這是咱台灣人 ê寶貝，

實在有真chē好處。



來

享
受
主
日

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

安息日是咱--ê

Tioh̍來享受靈魂 ê話語

Hō͘心神爽快

目睭光明

好思考

將心事放一邊

將艱難縮小

將一切 ê一切攏放下

巧妙

主會將平安賜hō͘你　

有時孤單像火燒

失志bô意義

有時會看bōe著未來

過去卻來peh-腹

對舌

有時人情冷暖傷害你

有時喜樂 ê心打結球

有時是習慣坐tī椅-á

納涼　看戲　盹眠

心門打bōe開

總是　上帝愛人得救

咱 ê主相款住tī你 ê心內底

信耶穌盡本分

能解酒及解菸

無嫖無賭無迷信

一年加偆濟濟銀

偆錢銀食穿穩

出好囝及好孫

一生快樂得主恩

死後天堂有福分

Sìn Iâ-so͘ chīn pún-hūn

Ē kái chiú kap kái hun

Bô phiâu bô tó͘ bô bê-sìn

Chit̍ nî ke chhun chē-chē gûn

Chhun chîⁿ-gûn chiah̍-chhēng ún

Chhut hó kiáⁿ kap hó͘ sun

It-seng khoài-lok̍ tit Chú un

Sí-āu thian-tông ū hok-hūn

信主蒙福

來享受主日

不時陪伴你

祂是無所不在--ê

安息日是咱--ê

主日愛來享受敬拜 ê歡喜

主 ê話欲勸勉叫醒你

賜你福氣hō͘你笑咪咪

祂會調整現在kap過去

你若疼祂　就會體會

祂疼你是流血kap吞忍

永遠將你放tī心肝底

惜你暝kap日

來　享受主日

咱 ê主iáu teh 等候你



白話字是
台

灣
人

ê 寶貝

姚啟耀

台語 ê 文白音kap華語有一定對應 ê 關

係。以第1組作例，華語 ê 韻母ㄧㄥ，

若以台語 ê 母音「eng」kap「iaⁿ」比較，

eng較接近華語音，台語母音較接近華

語tō是文音（讀冊音）。以第2組作例，

華語 ê 韻母ㄧㄥ，台語 ê 母音「eng」kap

「i ⁿ」比較，「eng」較接近華語，所以

有「eng」這2組攏是文音。另外有一个

規則，若是有鼻化音（羅馬字 ê 右上有

出現小 n），攏是白音（口語音）。

對白話字

看漢字 ê 文白音(2)

  第1組　   文音     白音  

接近母音

正

情

請

影

兄

橫

京

鏡

城

成

成

聖

行

鼎

程

名

領

嶺

eng ㄧㄥ

chèng

chêng

chhéng

éng

heng

hêng

keng

kèng

sêng

sêng

sêng

sèng

hêng

téng

têng

bêng

léng

léng

iaⁿ

chiàⁿ

chiâⁿ

chhiáⁿ

iáⁿ

hiaⁿ

hiâⁿ

kiaⁿ

kiàⁿ

siâⁿ

siâⁿ

chiâⁿ

siàⁿ

kiâⁿ

tiáⁿ

thiâⁿ

miâ

niá

niá

 第2組　   文音　  白音 

接近母音

晶

精

爭

井

靜

庚

更

平

生

牲

姓

性

醒

蜻

星

eng ㄧㄥ

cheng

cheng

cheng

chéng

chēng

keng

keng

pêng

seng

seng

sèng

sèng

séng

chheng

seng

iⁿ 

chiⁿ

chiⁿ

chiⁿ

chíⁿ

chīⁿ

kiⁿ

kiⁿ

pîⁿ

siⁿ

siⁿ

sìⁿ

sìⁿ

chhíⁿ

iⁿ

chhiⁿ

蘇晏德

【
台
語
教
室
】

eng----iⁿ　　　　　　　　

學生毋通生囝。

Hak̍-seng m ̄-thang siⁿ kiáⁿ.ⁿ  	

牲禮是用猙牲 ê 肉。

Seng-lé sī ēng cheng-siⁿ ê bah.

阿晶買水晶

A-cheng bé chúi-chiⁿ.

爭取勝利莫相爭。

Cheng-chhú sèng-lī bok̍ saⁿ-chiⁿ.

阿平真公平。

A-pêng chin kong-pîⁿ.

阿星看火金星。

A-seng khòaⁿ Hóe-kim-chhiⁿ.

有一句話按呢講：「受氣，是用別人 ê 錯誤來懲罰

家己。」Tī生活中，咱定定會tú著真濟考驗，假使咱 ê

情緒若綴（tòe）leh憤怒、哀傷、驚惶，按呢咱 ê 煩惱

會誠濟，所以咱ái做家己情緒 ê 主人，千萬bē-sái做情

緒 ê 傀儡。

有一位柯先生，拜託朋友開車送伊去機場，當

（t n g）車駛上車道 ê 時，一台烏色 ê 轎車雄雄ù i對

面 ê 停車位chông出來，朋友馬上停leh，雖罔及時閃

開，m̄-kú 2台車之間 ê 距離kan-taⁿ 差幾公分爾爾（niā-

niā），真是好佳哉！對方 ê 駕駛koh目睭gîn-ò ͘ ⁿ-ò ͘ ⁿ，開

喙（chhùi）tō大聲罵：「揣死ah！」

朋友只是笑笑，kā對方t ìm頭，表現相當友善。柯

先生soah看bē落去，tō kā伊 ê 朋友問：「對方差一屑

（sut）仔tō撞tio ̍h你 ê 車，koh有可能害咱受傷tòa院，

你是按怎 m̄ 嗆聲？」Hit時朋友講：「有誠濟人tō親像

畚埽（pùn-sò）車，in四界chông，身軀頂全全是情緒畚

埽，koh再講，in ê 情緒畚埽hiah-nih濟，終其尾mā愛揣

（chhōe）所在倒。有時陣，咱tú好tn ̄g著，in ê 情緒畚

埽tō ùi咱 ê 身軀khian。所以，mài想按怎，只要笑笑，

tìm一leh頭，祝福in，然後繼續行咱 ê 路tō好！千萬mài

接受in ê 情緒畚埽，然後koh四界撒（iā），連累tio̍h厝

內面 ê 人kap無辜 ê 人。」上路尾，朋友koh開出一帖

（thiap）藥單「心平氣和、tio̍h是幸福」。

做好情緒　主人
柯東利

ê



（有意學台語或交流，歡迎寫批來：s6961510@ms58.hinet.net）

※文白音鬥句舉例（粗體字表示文音）

eng----iaⁿ　　　　　　　　

歡迎迎接聖誕節。

Hoan-gêng ngiâ-chih Sèng-tān-cheh.

阿正坐予正。

A-chèng chē hō͘ chiàⁿ. 

親情朋友真無情。

Chhin-chiâⁿ pêng-iú chin bô-chêng. 

申請結婚免請人客

Sin-chhéng kiat-hun bián chhiáⁿ lâng-kheh. 

兄長著是兄哥。

Heng-tióng tō sī hiaⁿ-ko. 

講話影響看電影。

Kóng-ōe éng-hióng khòaⁿ tiān-iáⁿ. 

阿京去東京。

A-keng khì Tang-kiaⁿ.

阿城去阿猴城。

A-sêng khì A-kâu-siâⁿ.

阿成成大人。

A-sêng chiâⁿ tōa-lâng.

有人講聖神真靈聖。

Ū lâng kóng Sèng-Sîn chin lêng-siàⁿ.

阿鼎去買鼎。

A-téng khì bé tiáⁿ.

阿程姓程。

A-têng sèⁿ Thiâⁿ.

我定定去安定

Góa tiāⁿ-tiāⁿ khì An-tēng.

阿名第一名。

A-bêng tē-it-miâ.

首領結領帶。

Siú-léng kat niá-tòa.

行軍愛行路。

Hêng-kun ài kiâⁿ-lō͘.

測量這傍到彼傍心悶 ê 距離

趁風姨 ê 氣流算起……

天有偌高？　經緯度　量約仔tō好

直紋紋　早tō按好啊 ê 跑道 

自雲端 ê 此點起跳　駛向

西南傍chhèng懸坦直　順順仔趨去……

用60分鐘乘4　減1個時差 ê 熱情

Tùi密chiuh-chiuh幼秀 ê 窗仔口 

數念異邦　南國 ê 景緻

看雙爿翅股尾微微仔顫動　thang知影

若鹿仔囝 ê 心肝芛仔　早早tō leh吐露

翠青草湧彼份趒跳 ê 欣慕 

柔軟　雲白 ê 棉幼仔chia一模　hia一模 

若懶絲懶絲報馬隊　四界迎接阮 ê 初探臨

像　墜落愛河戀人 ê 眼神　交纏 ê 深情

彼落柔長　烏沈沈頭鬃　和歸身軀

隨風飄浪　勾引艷花色 ê 沙龍 

35°C椰影送懷　怎thang消受透心脾 ê 涼爽

上無嘛　大大喙吸1喙　抑是吞落喉

幼綿綿　白泡泡 ê 我 ê 肉

珍饈異果試酸沾甜　燒冷特產大碗鹹汫  

翕像　踅街　騎象　弄蛇

左手拐仔路 ê 三輪車　徘徊雨林　欣賞猛獸

律動參差tī休閒中　koh有浮潛　海底漫遊

歸chōa路揉合原始風情kap流行 ê 巔峰 

真實隱藏著虛幻　留連夢 ê 感受

Tō連名聲透京城 ê 　人妖秀              

嘛嶄然以歡樂態勢　嬈嬌 ê 扮演著  

以假亂真 ê 身世

看輕舟劃破水痕飽覽仙景　處處海上屏風 

海燕飛歇崖壁起岫吐燕窩　傳聲咯咯嘎嘎

一行人　鶴立tī浪靜無波 ê　印度洋風

Tō準講有即寡商業備辦 ê 採購

拄著「三碗豬腳」合十 ê 雙手

曝愈烏　嘛值得這chōa捏積風騷罔蹉跎

普
吉
島
！ 

再
會

王
立
信



當我細漢 ê 時，就是1940、50 ê

時代，因為是 t ī大戰中及戰後 ，物

資非常欠缺。食物少k o h實施配給 ê

制度，無夠h ō ͘ 每一個人食到飽。其

實台灣 ê 食物生產豐富，應該有夠

hō ͘ 所有 ê 人食飽，是因為食物lóng出

口，soah致到無夠食，人l óng瘦瘦。

當時人會食各種t h a n g食 ê 物，所以

大人會tùi gín-á 講一句話：「Lah-sap

食，lah-sap肥。」意思，雖然是lām-

sám食，總是身體iáu是真健康勇壯。

Hit時肥是表示 o-ló ê 意思。

舉例來講，阮gín-á 常常將桃 á 籽，

草橄 á 籽用石頭搥破，the ̍h in ê 仁來

食。桃 á 仁是苦苦，草橄 á 仁是甘

甘，lóng thang食。Koh挽野生 ê 菝 á，

是青青無到熟 ê，食起來澀澀，mā是

thang食。若是無菝 á，阮也挽菝 á葉

幼幼 ê 心，食起來有菝 á 味。Mā bat 

k h a u鹽桑 á 草 ê 根，伊 ê 形若菜頭，

不過是細細粒n ā - t i ā ⁿ。日本話叫做

「阿媽來講」。Tī溝 á 水來洗洗leh，

就塞入去嘴內食，滋味一點 á 甜甜，

bōe-bái。Á 是種種 ê 花，尤其是蓮蕉

花，將花挽起來，suh伊 ê 花心，是真

甜，這就是蜜蜂所iáu-bōe採 ê 甜蜜。

若是到現代，肥 ê 觀念大大改變。

肥會致到心臟病、高血壓、腦充血

種種 ê 病症，所以肥是 m̄ 好 ê tāi-chì。

現在物資豐富，真chōe人l óng食s iuⁿ 

c h ō e，變做s i u ⁿ肥。親像t ī美國，有

一種 ê 食物，受稱做「lap-sap食物」

（junk food）。時常食chit種食物 ê

人，就會變真肥。Chi t種 ê 食物其實

m̄是lah-sap，無清氣，也m̄ 是講無營

養；是因為in ê 成分有真chōe油質、

澱粉質、糖分。人若時常食，伊所吸

收 ê 營養熱量（kha-ló-lí）siuⁿ chōe，

就hō ͘ 人變肥。真正是應驗台語chit-ê

俗語講：「lah-sap食，lah-sap肥。」

Ch i t種食物，有麥當勞、肯德基ê 炸

雞、可樂、漢堡種種快餐店 ê 食物。

In是緊，方便koh無真貴，人人lóng ài

食。總是食chōe tùi身體無好。因為in 

ê 成分是無全，欠菜蔬纖維等等。

人hō ͘  k i á ⁿ 孫相爭不和。目睭只有看

錢做要緊，到尾家庭無sêng家庭。Tī

美國，有真chōe好額 ê 人，in無將所

有 ê 財產hō͘ kiáⁿ 孫，反tńg設基金會，

用做社會福利 ê 用途。Tī台灣，嘛有

人雖然無真好額，亦將 i n  ê 錢銀獻

t ī社會有路用 ê 所在。親像賣菜 ê 陳

樹菊，本身細漢 sàn-chhiah，gâu體貼

sàn-chhiah人 ê 艱苦。Chit種人，有疼

心，所做就是將「財寶積聚t ī天。是

人kap蟲bōe thang奪去 ê。」

聖經內有一個好額人，倉庫滿滿

財寶，想講beh起koh-khak大 ê 倉庫來

貯，上主講，「今暝beh召你 ê 靈魂，

你所積 ê 財寶beh歸啥物人？」Koh有

一個好額人t a ̍k日奢華宴樂，食到肥

肥，無關心憐憫乞食人。到死入地

獄，chiah知慘。Chiah-ê lóng thang做

咱 ê 鑑戒。當有錢 ê 時，就t i o ̍ h好好

善用錢財，thang做主所看做「好koh

盡忠 ê 僕人」。啥物叫做有錢 ê 人？

「就是伊本身生活所需要 ê 以外，有

所chhun，就是有錢人，好額人。」

希望咱每一個人 l ó n g是好額人，

koh lóng會善用伊 ê 錢財。將上主所

創造 ê 世界，人類 ê 社會成做真sú i，

美麗，和諧 ê 所在。無k oh「l ah - sap

食，lah-sap肥」。

Lah
-sa

p食

lah-sap肥

陳清俊

姚志龍

歌聲綴（Tòe）我飛
Koa-siaⁿ Tòe Góa Poe 

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。





人因為貪tio̍h緊，方便kap俗，就時

常食，ná親像tio̍h癮，無食soah bōe用

得。食siuⁿ 肥，致到tio̍h病lóng m̄ 知，

到病發作就s iu ⁿ 慢l ah。Ná像一個池

teh拾水，若久無落雨，田無水 ê 時，

thang放池水來用。總是水池若時常

只有拾入水無放出，池就會滿出來，

甚至會hō ͘ 池岸崩。所以咱t io ̍h謹慎，

m̄ -thang kan-taⁿ有入無出 ê 心態。

提防s iuⁿ 肥 ê 方法：1. 時常食菜蔬

kap水果，減食l ah-sap食物；2. Koh 

t io ̍h時常運動，將所食 ê「kha-ló-l í」

放出，來增加身體各部門 ê 機能，

chiah會得康健，身體勇健。

另外一種人，也是「l a p - s a h食，

lah-sap肥」。In m̄ 是因為食物來肥，

是食錢來肥，特別是食錢官。I n用

各種手段來得t io ̍h錢，只有入，無

出。致到食k a h真肥，得t i o ̍ h各

種病。人罵in做「守財奴」。In

有人「走路」（cháu- lō ͘），有

早前人雖然是lap-sap食，

總是身體iáu是真健康勇壯；

現此時，人食一堆物，

卻是lap-sap食物，hō͘人變真肥。

另外一種，m̄  是因為食物來肥，

是食錢來肥，

特別是食錢官……。

Koa-siaⁿ 

chhin-chhiūⁿ thiⁿ-sài

Tùi Sèng Má-lī-a kàu-tn ̂g ê káng-tâi

It-tit̍ poe chhut--lâi

Poe kòe thiⁿ téng ê hûn -chhái

Poe kòe tē-bīn ê chhiū chai

Chhòan jip̍ lâng ê sim-lāi

Chiáng-siaⁿ chūn-chūn

Án-khò͘ ê siaⁿ chit̍-pái koh chit̍-pái

Sek̍-sāi ê khiuⁿ-kháu 

Sek̍-sāi ê phôe-hu

Sek̍-sāi ê chhiò-iông

Sek̍-sāi ê bak̍-sái 

8 goeh̍ chhe-it  

Chit-mê koa-siaⁿ chò tāi-sài

Sui bô Flamenco ê iô-pái 

Se-pan-gâ ê lâng kap kiâu-pau chin liáu-kái

Goán ê sim-ì lín lóng chai

歌聲 

親像天使

對聖馬利亞教堂 ê 講台

一直飛出--來

飛過天頂 ê 雲彩

飛過地面 ê 樹栽

竄入人 ê 心內

掌聲陣陣

Án-khò͘  ê 聲 一擺koh一擺

熟似 ê 腔口

熟似 ê 皮膚

熟似 ê 笑容

熟似 ê 目屎

8月初一 

這暝　歌聲　作大使

雖無佛朗明哥 ê 搖擺

西班牙 ê 人kap僑胞真了解

阮 ê 心意恁攏知

飛啊飛

歌聲綴（tòe）我飛

台灣合唱團

用快樂 ê 心

對台灣飛到西班牙

用熱情

用音樂

用歌聲

大家拾做伙

機場 ê 大使 

笑hai-hai

面仔　真熟似

幾十年來 

音樂團體　這算頭一擺

Chiah濟人

用阿母 ê 話

用故鄉 ê 聲 

互相鼓勵

Poe--a poe 

Koa-siaⁿ tòe góa poe

Tâi-oân Hap̍-chhiùⁿ-thoân 

Ēng khoài-lok̍ ê sim

Tùi Tâi-oân poe kàu Se-pan-gâ 

Ēng jiat̍-chêng 

Ēng im-gak̍ 

Ēng koa-siaⁿ

Tāi-ke khioh chò-hóe

Ki-tiûⁿ ê tāi-sài 

Chhiò-hai-hai

Bīn--á chin sek̍-sāi 

Kúi chap̍ nî lâi 

Im-gak̍ thôan-thé che sǹg thâu chit̍-pái

Chiah chē lâng

Ēng A-bú ê ōe

Ēng kò͘-hiong ê siaⁿ

Hō͘-siōng kó͘-lē 

文圖 高英男

當年hit个20歲
ê少年家

。

經
過3

0
年ê

洗
禮
，
溪
頭
猶
原

是
溪
頭
，
我
已
經
變
成
一
个5

0

歲ê o͘-jí-sáng lah
。

Hioh-joah̍　好所在

溪頭



山
櫻
花





行
出
陰
影

伊講話thih̍-thih̍叫無頭序

M知所講 ê是啥

伊 ê目睭無平koân

但是伊對待人無大細目

M-bat刻虧人

伊用假cháng

伊頭殼 ê後壁面欠一角 

伊 ê肩胛頭chit pêng

比彼pêng khak koân

因為伊 ê龍骨有畸形

向後面phok起來

伊 ê頷頸亦真短

伊 ê笑容mā小khóa歪chhoah̍

M-kú

伊靠tioh̍信仰

行出畸形 ê烏影

通過約伯 ê故事

Chiah明白

發生tī伊身軀頂 ê一切

Lóng有上帝ê

美好旨意

 

當伊受苦 ê時，想tioh̍：

Tī患難中mā是歡歡喜喜

因為知影患難生忍耐

忍耐生老練

老練生向望

向望bē致到見笑

因為上帝恩典有夠伊用

 

所以tī伊凊心

Kap tioh̍觸 ê時

伊向上帝來祈禱

求主hō͘伊勇氣

來面對一切 ê苦難kap挑戰

因為伊知影

上帝 ê恩典夠額伊用

靠tioh̍信仰

伊行出破相 ê陰影

來肯定伊家己

面對挑戰

上帝 ê愛hō͘伊koh-khah勇敢

來迎接光明

後，cha-bó͘-kiáⁿ kā chia當做是高雄，

問我房間ná會無冷氣？！我kā講：暗

時會kôaⁿ到hō͘ 妳giú棉chioh被to有！

因為khah早check in，離食晚頓猶

有一段時間，大家攏無想欲浪費時

間，所以包袱 á tàn-- leh、布鞋 á 換--

l eh，就出門l ah！對都市人來講，會

當 t ī一个大杉圍 l û i  ê 所在散步，是

一種chhia-chhí（奢侈）ê 享受。經過

「大學池」，阮繼續 ùi「空中走廊」

ê 方向行。沿路行，沿路感覺歸身軀

愈來愈輕鬆，林區內面 ê 樹木、草埔

所釋放出來 ê 芬多精，m̄ 若擦消我歸

工 ê 疲勞，koh叫醒我 ê 五臟六腑，hō͘

我歸 ê 人攏精神起來。

若 m̄ 是gín-á teh哀腳痠，我實在真

想欲k ā全部 ê 景點做ch i ̍ t -kh ùn攏k ā 

se̍h-se̍h--leh，按呢 m̄ -chiah有夠khùi。

喙真khiūⁿ ê 我，竟然暗頓有法度食２

碗飯。食飯飽，阮mā tòe人時行，歸

家伙 á 走去se ̍h妖怪村！講是為著消

化ca lor ie（卡路里），m̄ 知按呢講，

轉了有khah gēⁿ á-bô？

彼暗，坐t ī窗 á 門邊久久，流戀窗

外 ê 杉木林、竹林，感覺k a - k ī好親

像已經bōe-kì-t i t chit-má是民國幾年

ah仝款。忽然間，有一點 á m̄ 甘睏。

是thiám？Á-sī天氣涼、空氣讚？這是

我最近睏t io ̍h上好睏 ê 一暝！M-免冷

氣，cha-bó͘-kiáⁿ 睏到棉chioh被am到頭

殼頂khí--lih！

隔工款好行李，雖b ó n g猶十步九

回頭，總是腹肚已經接t io ̍h山腳甕仔

雞 ê call in lah！人講「遊府食府，遊

縣食縣！」來溪頭若無食ch i t味「甕

仔雞配筍仔湯」，算是 s ń g一半若

定！猶koh有！猴探井 (舊地名，約略

t ī彰化芬園、南投交界) ê 旺梨酥！Tī

猴探井旺梨酥sng-bui-á sng-bui ê 氣味

中，阮結束chit-kài溪頭 ê 旅遊。有食

koh有掠！每一个人攏真歡喜chit-kài 

ê 旅遊。歸家伙做陣遊山玩水，無煩

惱！心情好！有口福！人輕可！猶有

甚麼比這khah實在--leh？

對我來講，頂一擺來溪頭c h h i t -

thô，好親像是cha-hng ê 代誌，總是

無拍算已經是經過30冬l ah！溪頭，

逐工人來客去，透風落雨，b ō e - b a t

停止，自由khiā-chāi t ī鳳凰山 ê 西南

pêng。溪頭猶原是溪頭，伊無改變。

變--ê 是當年h i t个20歲 ê 少年家，經

過人世間30年久 ê 洗禮，已經變成

是一个50歲 ê o͘-jí-sáng lah！總是 m̄ 管

是20歲少年家 á 是50歲 ê o͘-jí-sáng，

上帝應允講：祂欲導咱行 m̄ -bat ê 路

徑，t ī咱 ê 面前h ō ͘ 烏暗變做光明，

永遠無放捒咱（以賽亞書42章16

節）。我會懷念chit-kài ê 旅遊。

分b ō e清楚是今年 ê 熱天天氣特

別熱，á 是今年 ê 熱天火氣特別大！

等bōe赴歇熱，全家召開家庭會議，

決定一歇熱，就s û i欲c h h ō e一个透

心涼 ê 所在，好好 á kā退火ch i ̍ t - -ē。

考 慮 路 程、體 力 種 種 ê 因 素，最

後，大家決定欲來去有濟濟芬多精

（Pythoncidere）ê 溪頭做森林浴。

Bōe-su一尾hô ͘ - l i u ù i山崙中l ǹg出

來，Formosa高速公路（國道3號）

沿路 ê 景緻實在súi koh豐富。雖bóng

路ài se ̍h khah遠，總是路平、車少、

無壓力。Tī無注意 ê 中間，車已經lo ̍h

交流道，進入山區慢慢 á peh崎，nnḡ-

pêng ê 竹仔林好親像nn̄g-tâi天然 ê 電

風，吹到hō͘人 ê 心會tiô跳、期待。

林區內面 ê 青年活動中心，因為

全部是用hi-nó ͘-khih（檜木）kap杉木

起造，所以房間門一開，就隨p h ī ⁿ -

tio̍h一陣hi-nó͘-khih ê 香味，巡一liàn了

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

文世界台

施
俊
州



chò 1 ê 獨立世界siōng穩當 ê 理由。

Sûi有 1 位婦j în人kap我s io閃身。我 m̄ -ba t --伊。是

講二熟三生份mā kài sù常。Cha-bó ͘人ùi外地嫁來kah 

chia，嫁雞 m̄ 趁鳳飛，m̄ 姓蘇tō姓林。準講 m̄ 姓蘇 m̄ 姓

林，to kan-na手面趁食--ê khah有thang搬來gún瀨口。

伊chiâⁿ 細膩，身挽 1 pêng beh讓我過。Hiông-hiông hō͘ 

lán想--著，gún chia ê 歪哥chhih̍-chhoah̍巷、pin-taⁿ lak̍-

tak̍弄，nah ē 無像in二鹿án-ne，hóng號 1  ê tâm koh濕、

粘koh吸，bē輸粗紙lak-lóh麵羹湯救bē起--來 ê 好名聲--

leh？Káⁿ ē gún chia，giah̍鹽耙--ê phēng giah̍雞毛chhéng-

-ê khah chē？Giah̍筆--ê kan-na khiā tī愛嬌in老父 ê 慈

善堂後壁，hit ê leh káng寫門聯 ê 俊文先--ê 1 腳？

人講氣氛是ài創造--ê、氣質mā tio ̍h激，phah

算有影。是講，c h i t條巷 á ê 氣氛敢是我創

造--ê？Tō ká-ná我kap愛嬌 ê tāi-chì，自頭kàu

尾to我空思夢想 ê 結果？

Hit ê 婦jîn人oat̍頭kap lán sio借問。

Tang-sî-á，廟埕邊双寬號隔壁麵tàⁿ-á 

ê 頭家娘。面lóng hàng--起-來-ah，莫

怪l án bē認--得。講著in ê 麵，出國比賽mā

無kah toh。後--來，白雪路 1 8 0 巷koh過--去，sui-

bóng ke開 1 間麵店――路邊chhāi 1 sian褪光光、無穿

衫 ê 見本人，手giah̍ 1 枝牌 á 寫「陽春麵」3 字，廟口 ê

大廟麵iáu是hō͘ lán siōng感心。人講麵ài ta，in ê 麵 m̄ 是

chhìn-chhái chhik̍-chhik̍--leh khat 1 匙 á 肉燥來押味，像

度小月án-ne。Nā問講度小月tàⁿ-á 麵敢是做hō ͘ 外地暢

食名聲--ê，gún瀨口人tak̍-ê giah̍雙手讚成。

大廟麵捧--來，面頂kan-na 3-4 片 á 精肉睏tī銀牙、

麵條頂面，你s û i知講 1 攤轟轟烈烈 ê 戰役t a ⁿ - á 過場

niâ；麵牽--起-來，ta̍k liâu to liū過入骨 ê 愛情故事。無

蘇愛嬌！L á n c h i t - t è r姓蘇 ê 公族 á 佔k h a h大面，

勢chiâⁿ有。Gún tau，tō在地有頭有面 ê 1 戶。像chit-

chām-á 廟口l eh鬧熱，l ín kā聽！有--無？chhīn-tōng-

chhiàng leh做大戲，gún老父是頭兄之一，koh-khah mài

講gún阿公蘇挽 ê 時代--a！

愛嬌是外江蘇，i n老父h i t代k h a h搬--來-ê。愛嬌t ī 

chia出世，算在地人，mā tī chia失蹤――Tī é 我ta̍k日坐

校車過市區、過鹽行，chit̍路去kah善化讀高中 ê khám-

chām，愛嬌uì gún瀨口地面消失，chiâⁿ-chò lán性命oh

得tháu ê 1 ê 謎。

北極殿t ō c h h ā i t ī瀨口 ê 正中心；廟口店號c h i â u -

chn ̂g，ta ̍k項有。廟前白雪路有 1 pha雙色燈無暝無日

leh gō。He是So͘ Ióⁿ sai in新婦pak̍ hō͘ 2 ê 外地cha-bó͘ 做 ê

剃頭店。So͘ Ióⁿ 當其然死萬代--a。瀨口gá-suh行雙pêng

面是賣米--ê kap A-gōng ê 大飯店。講著chit khám「大」

飯店，我chham愛嬌tī hín齣頭chiâⁿ chē。Gín-á-tāi mài 

koh l iū，橫直 A-gōng飯店 ê 厝間chiâⁿ深，門chhùi e ̍h-

e ̍h--á，kap lán人家厝 4 米闊 ê 正面kāng號樣，koh用玻

璃隔 1 位 á hóng包外食 ê 小廚房，頂面花lok-lok lóng料

理名，koh bē輸 1間麵tàⁿ-á--leh！是講，行--入-去，無

kah 5 塊桌 ê 額，快樂天、宮古座 ê 大禮堂koh bē輸設tī 

chia，頭前有大舞台，愛嬌bat tī hia領過北極殿 ê 1 包

米kap貧寒獎助金。

A-gōng大飯店 ê 厝pān tō是chiah龜怪，後--來khah

大hàn lán chiah知hit-lō理：老社區都市計畫做了khah 

bái，分割權koh複雜，lî-lî-khok-khok業債、歷史緣故，

造成gún瀨口社區成做lán台南市獨有獨立 ê 1 ê 世界。

我chham愛嬌 2 ê cháu-iⁿ-á 手牽手lōng入去A-gōng ê

大飯店，lín koh án-ná等，to看bē著gún koh行--出-來。

總--是故事！Poh-káⁿ tō是故事本身，tio ̍h嫁翁生囝了 ê

我tûi頭koh去chhiâu-chhōe、解說！Gún 2 ê iau-sâi gín-á

行入去飯店，直lòng！小上帝壽誕 ê 桌聲lia ̍h kah chiâⁿ

有場面；kui厝間to各角勢頭人按算hō ͘ h iah ê tàu kha

手--ê thui chi ̍t-ē-á 粗飽 ê 封肉kap滷麵。1 人 1 手 1 枝雞

bong、雞翅，chhùi koh 1 粒 咬--落 ē 出油 ê 包 á，閃過 ā 

bat ā m̄ -bat ê 大人、gín-á 堆――ká-ná有聽 é 蘇挽leh喝in 

cháu孫 ê 名：A-chí！阿姊！……愛嬌講我chi ̍t出世tō是

beh來phiⁿ--人-ê。我無khuà翻頭，chit kho͘ 愛嬌 m̄ 知leh

驚siáⁿ 貨，tō kā lán giú入去A-gōng ê 大灶kha，彎來uat

去ùi大飯店 ê 後尾門chông--出-來。Koh chông來kàu白

雪路 ê 時，我目kho͘ 紅紅紅。

●

Chit-má我khiā tī--teh ê 所在，tō是hit-chūn gún彎來oat

去koh chông--出-來 ê 巷 á 口。1 pêng，So͘ Ióⁿ ê 剃頭店；1 

pêng，以早leh káng做鞋，鞋pān kui厝間、烤漆 ê 味tiâu 

kui世人，現chú時kan-na leh káng tiam鞋--ê。巷á頭，1

枝津口牌 ê 水hiap̍-á iáu ē 出泉；tiam鞋--ê īng tap̍-tap̍滴

滴 ê 汗ah目屎leh洗 i hit雙手。我koh行--入-去。

白雪路 1 8 0 巷，本底無kah 2 米闊，gín-á sio-phēng 

ē-sái khiā 3-4 ê。M-koh，chit ê 時年chē人騎 o͘-to͘h-bái，有

sî-chūn chiâⁿ pháiⁿ tńg-tò；後--來 m̄ -chiah kā巷 á hùn闊。

總--是，gún瀨口hit-lō巷 á iáu真chē；in是gún瀨口chiâⁿ-

siàu，味素鹽是beh án-nóa taⁿ ē 起chit碗身世--leh！

伊 i á u  ē 認 é 我，知g ú n阿公號做蘇挽。我問講，

巷 á 尾 hit phiàn phōng-kó樹敢iáu tī--leh，伊soah gông-

ngiah̍，直直賴講nah有siáⁿ-mih柯果、lìn-gò͘ 樹？何況lán 

chia chiah熱，phōng-kó樹beh nah種 ē 活--leh？

愛嬌 ē-sá i kā l án做干證，h i t ph iàn樹林t ī巷 á 內。

Uì A-gōng ê 大廚房後尾門chông--出-來，sûi遇著雙叉

路。Oat tò手pêng，180巷，ē thàng tng鬧熱 ê 白雪路。

1 ê cháu-gín-á，ùi正手pêng chông--過-來，1 chūn ā chhiⁿ 

ā àu敗 ê lìn-gò͘ 味！伊兇狂、bih-chhùi、失喪，ǹg chhīn-

tōng-chhiàng、炮 á pìn-piàng叫 ê 出口。我jiok--過-去，

sûi koh停kha用kō͘ 步lián--ê。李天送in cha-bó͘ 老--ê 坐tī

邊 á 門，注神leh補 1   kha ka-chí-á。問講，tú-chiah敢有

看 é siáⁿ-mih人ùi chia走--過。M 講tō是 m̄ 講，天送叔in

老母做伊 1 枝針穿來giú去leh補走消無看--é ê 未來。伊

講伊老--ah，無頭神--ah，hit phiàn樹林敢iáu tī--leh，伊

m̄ -káⁿ kā lán掛保證；kan-na知講lán chia決斷無phōng-kó

樹chit-lō mih̍。
●

我頭taⁿ --起-來，明其知 1 8 0 巷thàng白雪路，thàng 1 

ê lán想 ē 著 ê 結局，心肝頭iáu是lia̍h做巷 á 尾hia，是 1 ê

生疏kah hō͘ 人怨恨iah欣羨 ê 世界。

愛嬌 ē-sái做我 ê 證人。我kā麵tàⁿ-á 頭家娘說ló ͘-la ̍t。

看伊 ê 表情，m̄ -siàn、gông-ngia ̍h、疑ngái、愛笑thàu-

lām，頭ná hàiⁿ 做伊ǹg廟口tńg--ah。愛嬌！你走去toh--

leh？大戲koh tī lán庄leh搬--lo͘ h。你敢無siōng hèng chit

齣--ê？你敢iáu ē 記chit hit ê 青狂、bih-chhùi koh失喪 ê  

cháu-gín-á？伊是你ah是我？Siuh--chit̍-ē，chhōa 1 chūn 

ā 清芳 ā àu敗 ê lìn-gò͘ 味。Lán lóng是ùi hit ê siap暗烏 ê

故事走--出-來-ê。無人知。Siōng無你知。

敢講伊jiok ê 人是我？我leh jiok siáⁿ

貨？ 1、20 冬來，我一直leh走chhōe 1 

ê 主題，kap lán瀨口chē-chió有干涉，

m̄ -koh m̄  是愛嬌。愛嬌in kui家伙 á，

1 暝 niâ走kah無看 é 人，是通人知 ê 新

聞。走路 ê 原因mā算t iāⁿ-t io ̍h，有ha ̍h眾人 ê

道德觀。To in老父Siáu得--á，huāⁿ 慈善堂leh 

káng出明牌；後日 á 愈 ī 愈大，公親變事主，ka-tī liâu-

loeh做組頭。Kui里kiáu-kha hiah chē，lóng親身tú-tn ̄g ê

受害者，tak̍-ê to講in káng倒 1、2 千萬。Án-ne ê 道理，

實在 m̄ 是lán beh ài ê 故事。我leh chhōe 1 條巷 á 路，

ká-ná斷水 ê 1 條溪河――lóng是比喻性--ê，kin-tù是去

hō͘ 人「襲奪」ê 人生，是我思思念念 ê 主題。

Án-ne講，白雪路tō是gún瀨口chit ê 庄 á 頭、chit ê 里

去hóng襲奪--去 ê 性命線，1 條「斷頭河」。Lín行chi ̍t-

chōa-á 金華路tō知。（待續）ⁿ 

Góa só͘ thiàⁿ--ê tī chiah ê cha-bó͘-kiáⁿ tiong-kan,

Chhin-chhiūⁿ chhì-á-lāi ê pek-hap̍-hoe.

Góa só͘ loân-ài--ê, tī chiah ê ta-po͘-kiáⁿ tiong-kan,

Chhin-chhiūⁿ chhiū-nâ-lāi ê phōng-kó chhiū......

――POJ Ngá-ko 2: 2-3

肉燥押味chhōa

路，精肉kan-na裝thāⁿ ê k ioh-

白
雪
路1
8
0

巷
上

繪圖／CHC

ah̍ m̄ 是siáⁿ-mih好mih̍，i 想beh去學戲，做戲 á――大戲

在來tō無我 ê 緣，薛平貴、薛丁山kap薛仁貴 3 ê 人 ê 關

係、chī-chūi koh chī-chūi ê 問題，chēng lán生目睭khiā tī

戲棚kha，kàu-taⁿ to m̄ 是我理 ē清--ê。講 i beh做生，文

武lóng好。Ná講，tò手iap後，bē輸有影藏 1 枝hoah石 ē 

l i ̍h、oe ̍h水有痕 ê 刀劍，正手畫ǹg前、gia ̍h tī胸前做禮

數；2 khian目hiông-hiông lia ̍h tùi你lán看bē著 ê 千千萬

萬戲khong戲迷，唱i獨門自創 ê 台南哭。失khùi將軍 ê 

khut-sè十足，聲聲句句koh ká-ná tài 1 號苦旦悲chi ̍t-sì-

lâng--ah ê 款式腔chhùi，使人同情。

過去使人同情，ká-ná戲。白雪路180巷，彎彎khiau-

kh iau thàng h i t ê 我創造 ê 歷史氣氛。愛嬌，敢因為

án-ni來離家出走--ê？

Hit ê 時代，是hō͘ 人同情--ê。Hit日，gún ùi A-gōng大

飯店 ê 後尾門chông--出-來，天好kah ná siáⁿ--leh！愛嬌

tāi-sù-ki做 i lōng tùi chiàⁿ-pêng巷 á，kāng款180巷。Gún 

chia巷 á tō是chiah káu怪，準講seh̍ 1 ê á 90度、120度，編

號kāng款bē變。Taⁿ 敢無整編做新都路126巷--ah！Kàu 

kah A-sê-á ê 菓籽園，人已經phēng tī phōng-kó樹kha leh 

gè i ê 雞bong。問看leh走toh 1 朝tē--ê。講有 1 ê m̄ -chiâⁿ

人beh liah̍ i 去做戲，tak̍不時來leh kā探。

愛嬌敢無chok hèng歌 á 戲--ê？Tang-sî-á，beh liah̍ i 去

做苦旦。講是歸仁溝 á 邊 ê 人，kap in老父講好--ah。

Hit-chūn i chiah幾歲？

Lán tàu-tīn離家出走好--無？愛嬌kā我攬--leh，

鼻nōa目屎tà tī我 ê 胸坎chhīm-chhīm流。好--

ah！好--ah！我chiah叫lán挽先--ê kā hi t條班

底銀hêng-hêng--leh。頭taⁿ--起-來，i ê 面路

á phēng lán khah súi，體格koh好。Lán chit ê 

sòng鄉，留你bē tiâu！

愛嬌tio ̍h-ài ka-tī chhōe出路，tō ká-ná gún 

chia ê 歪哥chhi ̍h-chhoa ̍h巷、pin-taⁿ la ̍k-ta ̍k弄，

t i o ̍h t ī鹽埕、漁窟 á、pha-hng地kap厝宅 ê 中

間chhōe出路。金華路一段phah通；新都路ùi 

A-sê-á ê 菓籽園liô--過，樹 á chhò了了，chhun 

1 欉鳥梨 á，樹oe、樹葉kap l ìn-gò ͘ 樹hiah-nī親

像。我se ̍h tùi新都路出--來，kan-na看著園 á 大大

金華路ǹg南，kàu kah日新國小，有 1 ê 雙叉路。Tò

手pêng直行，是chit-má ê 金華路一段。Chiàⁿ-pêng khah

細條--ê，白雪路；入--來，tō是gún瀨口，mā是我kap愛

嬌 ê 世界。新 ê 金華路一段，tī古早是無路--ê；ùi無kah

有，ùi細條pìⁿ 大條，kàu chi t-má ê 4 線道，觀音亭頭

前 ê 奇美塑膠敢無pìⁿ 做chit-má ê chiūⁿ 市公司--a？Tī無

路 ê 年代，瀨口鹽場、喜樹 á、灣裡、茄萣 á，chit kho͘-

leh̍-á sòng-hiong地帶 ê 海產、鹽nā beh chiūⁿ 府城，tioh̍

趁ch i t條白雪路。作穡人來來去去，gún瀨口 ê 風華tō

是án-ne chhiâⁿ-kek--ê。
●

金華路一段phah通了後，風華瀨口mā保留落--來，

外地人 m̄ 知niā-niā。媽祖宮 ê 3 枝清香，永世tih to̍h。

M-siàn？無，l ín kā廟埕出--來、白雪路路邊leh賣 ê 包

á sa來食tō知，1 粒 10 kho！͘金 á 店再發號，有 1 塊三代

saⁿ-thn ̂g ê 老khán-páng，匾tō tio̍h。漢藥店iáu khah久，

無 6 代mā有 5 代。算算--leh，1 句話ùi大清國liū kah chia

來，敢無chiâⁿ-chò 1 ê 故事--ah？金 á 永遠是金 á，咬--

落 ē tiâu齒！Lín nah ē 講樹林內無phōng-kó樹--leh？

白雪路180巷taⁿ-á 入--去，tiāⁿ-tioh̍ ài有1 間kám-á 店。

顧店 ê Sin嫂--á 死父死母，chiah koh死翁死囝，好ka-

chài iáu留 1 ê cha-bó ͘ 孫。敢賣有 3 項？聽講in cháu孫

嫁--人-ah，kā阿媽chhōa去新興國宅leh好命。隔壁販 á

間，作穡人、有路無厝--ê leh tòa，兼做hit-lō兼--ê；後

尾門門扇枋sng 1 粒長命鎖，鎖chhòaⁿ 5-6 公分長，關

bē tiâu cháu人 ê 心酸、ta-po ͘ 人 ê 臭汗酸，kap歷史 ê 溢

chhiah酸iah醋酸。Hit ê 時代，是hō͘ 人嫉妒--ê。我敢tioh̍

想像 1 ê cha-po ͘人，目神歹意歹意，ùi販 á 間 ê 二樓窗

siam--出-來，ká-ná ē soan壁peh牆 ê 雞屎藤？Hō͘ 人想--

著òe-sòe！1 欉菜瓜食無 3 lip ê 日頭光，開hit-lō siáu黃 á 

siáu黃 ê 花蕊，àn枋模搭--起-來 ê 籬 á 內探頭。Hit ê 時

代，是hō͘ 人khioh恨--ê，有強烈對比 ê 色彩。

Hit ê 時代是hō ͘ 人欣慕--ê。Siap-káu日烏 ê siān雨季

節，我chham愛嬌趁無雨 ê làng縫tùi chia過，beh去双寬

號頭家 A-ê-á ê 菓籽園。Tī巷 á 內、tī真實 ê 巷尾樹林，

ah是khah大漢了後三番四覆 ê 夢--nih，蛀瘡 ê 楊桃lak 

孤khut，kiau lìn-gò͘ 樹hiah-nī sio-siāng。
●

Tńg-lá i廟埕看大戲。新都路kap白雪路路口，是北極

殿臨時市場；講 i 是賣貨頭、摔貨尾 ê pùn-sò市，mā無

siáⁿ m̄ -tioh̍。我jōa-nī-á 希望，台 á 頂 ê 薛平貴tō是你。

――A-chí，chi t幾冬過了好--無？5-6 冬前，hām挽

先--ê 過身我to無tńg來kā送，chiâⁿ bē過心。歹勢--lah！

歌 á 戲 ê 市草愈來愈bái，頭家kā戲班收--khiái了後，我

ka-tī整 1 團愛嬌閣歌 á 戲班，bóng pìⁿ bóng pìⁿ。起頭有

時 á mā ē 接孝女白瓊，chiah哭chi ̍t-ē-á 夠khùi。喪家看

lán án-ne吼、歹勢，紅包lóng koh ē thah̍--1-包。Hit-kái，

愛嬌閣tńg來lán瀨口公演 3 工，chiah久koh tī台 á 頂看

著鄉親序大，心jōa感激--leh。

――我kui日phah面畫niau，你nā看--著敢 ē 認--得？

A-chí，我 ē kap你連絡。我講我 ē kap你連絡。是án怎

你l óng無回批--l eh？你t àu- t é toh位--去？台 á 頂，我

chhiâng-chāi tī lî-lî-lak-lak ê 戲khong戲迷人群leh siòng，

siòng看有你 ê 人--無。有--lah，2 ê cháu-gín-á 無khòa天

頂chūn-chūn chhia桶tò ê 雨，無掩無jia，sio牽chông tùi

北極殿nî-chîⁿ hit-hiàng，tō ká-ná 10外外冬前 ê A-chí kap

愛嬌。A-chí taⁿ 頭，額 á liâu痕加幾nā sûn，chhùi-á 開

開leh siúⁿ 刻kah ná夢 ê 龍柱。身後壁堵，是 1 幅朱仙鎮

八槌戰陸文龍 ê 故事――Siàⁿ-siàⁿ chit kái公演 ê 對chhùi 

soah鼓齣！我反串陸文龍手gia̍h雙槍，kap大宋四將tng 

leh chhiâu-chhek̍ tńg-tò。岳飛雙槌hḿ--來，去hō͘ lán閃--

過，hiông-hiông，鋼索chi ̍t-giú，我人飛tī半空中，看台

á kha lán chiah ê 嬸--á 叔--á ḿ--á 面容gōng-gû thiâm靜。

心肝頭leh想，che是最後 ê 機會--ah，暝hng gún tō beh 

lá i走--ah。Chit sî-chūn我流落無人看有 ê 目屎……

「阿娘，你ná ē lóng boá i chhap--人？」Gún cha-po͘ 人

牽 2 ê 細囝tńg來我身軀邊；gín-á leh khiú lán ê 衫 á 裾，

1 人 1 枝草 m̂ 鳥梨 á 糖。

愛嬌，你tàu-té toh位--去？戲棚kha khiā久，敢有影

l á n - - ê？T ī你 ê 舞台，ah是我 ê 舞台，l á n 

l ó n g做過對方 ê 演員 i a h觀眾，甚至

chò-hóe演過別人看無 ê 戲齣。Chi t

齣《薛平貴k a p王寶釧》敢 l á n ê

戲？是你守18冬，ah是我chiú h i t 

18年？Tī s iap-káu日烏ê s iān雨季

節，A-sê-á ê 菓籽園，hit欉鳥梨 á 樹

kha，你牽我 ê chńg頭 á 穿入去你 ê 身

軀。你肩胛頭phi ̍h-phi ̍h-chhoah。我 m̄ 

知beh án怎kā你拒絕，ah是無想beh拒絕？

趁落大雨，k a n - n a ē - t à n g走，k ō ͘ 走--ê，

chhōa 1 chūn ā清芳 ā àu敗 ê lìn-gò͘ 味，chông入

去白雪路180巷，chông入去無人主演 ê 雨--

nih……

Góa só͘ thiàⁿ--ê tī chiah ê cha-bó͘-kiáⁿ tiong-kan,

Chhin-chhiūⁿ chhì-á-lāi ê pek-hap̍-hoe.

Góa só͘ loân-ài--ê, tī chiah ê ta-po͘-kiáⁿ tiong-kan,

Chhin-chhiūⁿ chhiū-nâ-lāi ê phōng-kó chhiū......

――POJ Ngá-ko 2: 2-3

phiàn leh種菜蔬，kan-

na hit欉鳥梨 á tī--teh，樹oe、樹葉 á kap i ê下

繪圖／CHC

2012年第2屆台南文學獎台語散文組首獎

kah kui塗kha-tau。Gún tī販 á 間

ê 後尾門遇著愛嬌 i n老父。S i á u

得--á 目神惡惡，咬 1 枝hun做 i 出

巷 á 口。

●

愛嬌ch i ̍ t路kā我講 i ê 志氣。講in

老父 m̄ -à i hō ͘ i 去讀國中；橫直，冊

白
雪
路
180巷

人情留一線，
　　日後好相看

Lán ch i t 2 篇文〈愛嬌〉k ap〈白雪

路 1 8 0巷〉，s i ō n g無有幾篇 á 互文本

（intertext）：林燿德 ê〈不要驚動不要

喚醒我所親愛〉（1995）；王卦怠 ê〈葆

姑娘〉（2001.06.23，《自由副刊》）；

賴仁聲 ê《刺 á 內 ê 百合花》（1954）；

白話字聖經雅歌，speakers lām-tām chò-

hóe、分bē清t àu- t é新郎ah新娘l eh講話

ê 第2章；koh So ͘  A-k î ê 華語長篇《阿

姐》（台南圖書館，2009.12）。Lán講

「siōng無」，是有緣故--ê，因為nā koh

「互」--落、牽--落，ē 死人；菜瓜藤、

肉豆鬚牽牽chò-hóe，我 ē bē記得lán ka-tī

是án怎beh寫chit 2 篇 m̄ -chiâⁿ文--ê。Koh-

khah mài講1984年11-2 月 á，lán 是án-nóa 

tī台中二中hē願做「作家」--ê，1988年底

tī外雙溪án-nóa gām頭想beh做「詩人」-

-ê。Tio ̍h--lah，乞食hē大願kap乞食開藝

旦kāng款――悲悲--á，或--者講khong-

am，m̄ -chiah喜感！

主--a！祢t i o ̍h - à i永遠h ō ͘ 我 ē 記 é 為

s iáⁿ-mih beh寫chi t 2 篇文--ê，tō ká-ná 

chit-chūn大魚大肉koh兼菜kah，lán iáu 

ē 記得h i t - c h ā m - á 感恩「食泡麵」ê 日

子。有--l ah！〈白雪路180巷〉有s i -á-

geh 1 段《阿姐》；〈愛嬌〉有偷 1 chat-á

〈白雪路180巷〉。Lín ē-sá i去總統府

告--我，講我抄人--ê。險險 á bē記--eh：

《阿姐》hit段是我寫--ê；So ͘ A-kî是gún

牽--ê，伊寫小說phēng lán khah正pān。

寫。Ē á n - n e p ì ⁿ，c h i â ⁿ單純；用華語

來講，號做「狗改不了吃屎」。狗先

天（後天？）有hi t- lō性；ah lán，後天

（先天？）有創作 ê g i àn。短短 ê 得獎

感言to看無--a，幾lō千、chiūⁿ萬字 ê 創

作，讀者beh bat koh chhùi鬚免拍結，

我nah ē káⁿ ǹg--leh？用詞、文字背景，

sió káng--chi ̍t-ē khah有影：「互文」、

「間文性」（i n t e r t e x t u a l i t y，文本互

涉）是文學術語，強調：語言系統、

文學成規 ê 共享；文本總--是、本ch iâⁿ 

tō是互文（text“always already”as an 

intertext），m̄  是孤立--ê。

林燿德（1 9 6 2～1 9 9 6），華文界 1 位

早死 ê 作家，tháu ta ̍k款文類to寫。10外

外冬前，lán iáu t ī成大bú「詩議會」，

成員tak̍-ê to siáu 1 站；ká-ná無痟過林燿

德，tō àu少年（文藝青年）án-ni。《不

要驚動不要喚醒我所親愛》（文鶴），

是 i ê 第 6 本詩集；冊名是華語版雅歌2

章7節 ê 句。〈葆姑娘〉寫林瑞明教授 ê

初戀kap i ê 詩人形象；葆姑娘tō是 i 意

愛ê hit ê cha-bó͘ gín-á。無 m̄ -tioh̍！「王卦

怠」，siàⁿ-siàⁿ lán華語時代 ê 筆名。

Koh-khah早前，lán大學讀第 4 間hông

施俊州



險險 á bē記 é 感謝主。A-men！

Lán台文世界主編à i我寫創作感想；

想想--leh，有--ò！͘Tō kā參加文學獎 ê 得

獎感言tah t ī chia，算做lán chi t篇「創

作自述」ê 頭 2 段。Chi t - lō感言ch iâⁿ歹

kiú-la ̍k，主內 ê 兄弟姊妹、讀者tiāⁿ-tio̍h

看無sáⁿ有。無法度！Chit 5 冬（2008～

2012），我ùi 1 ê 專職研究生，pìⁿ-chiâⁿ今

á 日 ê 流浪博士，欠銀行--ê 無百五、mā

百二三；ta̍k月日pheⁿ chi t̍-ē-á 2-3 萬，走

bē去。無法度！無寫稿、lián kóa獎金，

ē 害！Ta ̍k-ká i著獎，寫 ê 得獎感言l óng 

chit-lō死人風格，莫怪少人看有！

是--l ah，我kā得獎感言當做創作l eh

退o ̍h；kui日無leh／tè趁，kan-na寫詩、

投報紙。後--來，l á n出 1 本華語詩集

《寫在台南的書信體》（台南市文化

中心，1999.06），tháu lóng hit-chūn ê 作

品。Kah-nā m̄ -chiâⁿ討趁，日子講lōa好

過是騙--人-ê。C h i t中間，我有接受信

仰，koh t ī霹靂電視台看著 1 齣韓國連

續劇《愛》；tiāⁿ-tiāⁿ to khioh戲--nih神

父 ê 話母：「G ú n樹奶鞋 á 幫 ê 老大--

ho͘hⁿ……」好leh ka-chài，hit-chūn基督

徒lán bat無幾 ê，無去hō ͘ 人糾正。「樹

奶鞋 á 幫」，sòng-hiong人 ê 意思，是神

父ǹg戲--nih 1 ê chhit-thô gín-á 講--ê。鱸

鰻kā神父chhiàng-tù：「混哪裡的？你

們老大是誰？」神父án-ne kā ìn：「Gún

老大--ê-ò͘h，全世界lóng mā I ê管區。你

hām gún樹奶鞋 á 幫、hām gún老大--ê to 

m̄ -bat，ah̍ káⁿ kap人出來chhit-thô！」

橫直，1 5 - 6冬前s à n k a h b e h去h ō ͘鬼

l i a ̍h--去。我bat暝hng電話ká去台南神

學院，想講：無，lán來「出家做和尚」

（讀神學院），k o h免食菜。電話h i t -

p ê n g，k a n-n a聽錄音帶l e h講話。1 9 9 7

年6月1 3，l á n寫 1 首〈水壺〉投《教會

公報》，mā去hō ͘ 人退稿。S iáng料想 ē 

kàu，我chit-má已經chiâⁿ-chò《教會公

報》ê 基本作家--a，koh寫台語--ê。

講chiah chē，l ín敢知我 ê「感言」leh

寫s iáⁿ貨--ah？有--ò！͘〈愛嬌〉kap〈白

雪路180巷〉l óng leh寫gún鹽埕。白雪

路，to lán府城鹽埕路；鹽埕南港chit角

勢，官方號做「白雪里」、白雪社區。

乞食hē大願：Tang-sî-á，nā有beh來gún 

chia「文學踏查」，我chiah請l ín hàu北

極殿廟口 ê 臭豆腐，là kóa愛嬌kap A-chí

有影有跡 ê 故事。

科技 ê 時代，上要緊 ê 要求，就是快

速kap創新。銷路kap廣告 ê 決策，絕對

要緊koh有效果；產品kap技術 ê 設計製

作，不時愛新鮮koh吸引人。

前一站-á，我 ê 手機仔歹--去，電信

局拄（tú）好有一項好空--ê，就是合約

到期，免費換新機仔，就按呢我嘛去kā

換一支。隔轉日，同事看我leh拍電話，

就k ā我滾耍笑：「你這个老伙仔人，

koh會曉和人攑豬屎喔？！」原來這支

手機仔，是彼當時上新 ê 產品，英文

名叫做「desire」，少年人tī網路頂頭，

就kā號做「豬屎」。2日後，另外 1 个同

事，知影我換新手機仔，伊嘛決定欲

去換仝款--ê。無拍算轉來了後，攑 1 支

新手機t ī我面頭前展，順紲（sòa）koh 

kā我嘻哢一擺：「你食（攑）豬屎，我

食（攑）蘋果。」原來伊攑--ê，是拄好

上新 ê「Apple iPod」。

可見t ī科技 ê 時代，逐項技術k a p產

品，若無要求快速創新kap進步，就連

邊綴（tòe）bē著潮流。

頭家為著欲t ī市場競爭趁錢，要求技

術kap生產人員，拍拚研究、發展kap生

產。食人 ê 頭路，做人 ê 辛勞，為著欲

生存顧飯碗，也真正無暝無日，硬死

拚命做。bē堪得生活 ê 競爭，k ap工作

壓力 ê 人，m̄ 是過勞死，無就是家己解

決寶貴 ê 生命。

人從出世來到世間，就愛面對活落

去 ê 壓力。面對生活環境所帶來 ê 挑

戰，養成人一種競爭 ê 個性。讀冊、升

學愛競爭；比賽勝敗愛競爭；職務官

位愛競爭。競爭到上路尾，連家己 ê 意

見、理念嘛欲爭到贏，只有家己 ê 想法

上tioh̍，別人 ê 話完全聽bē落去。

為著事業、生理、生活、想法、一句

話，四界欲kap人諍（chìⁿ），諍到歹面

相看，諍到頷仔頸筋大大條，諍到相

告行法庭，有出路諍到死路一條，有

朋友諍到無朋友，嘛是強欲諍到贏。

回想台灣 ê 電子科技，t ī過去 ê  3、

40年前，是非常先進 ê，會通講t ī全世

界，是排頭番 ê，差不多所有先進國

家，不時攏會派人來考察、參觀，非常

好禮拜託，相爭欲kap台灣 ê 電子企業

合作。想bē到此幾年，世界出名 ê 電子

大廠，對台灣 ê 電子企業，相連紲提出

告訴，告到hō ͘ 台灣 ê 企業，輸kah塗塗

塗，股票落到青損損。

為著欲趁錢，企業界拍拚相諍，che

是免不了 ê 代誌。總是講著人k a p人 ê

交陪，行到歹面相看，是足 m̄  值 ê。

阮做老師 ê，t ī學校不時愛替學生做

公親，甚至規節課 ê 時間，攏是leh排解

學生彼此 ê 問題。囡仔人相鬥陣，前一

秒鐘是「司公仔尚杯」（sai-kong-á siūⁿ-

poe），好kah若啥貨leh，一目nih久，冤

到規面花哩鹿貓，bē輸冤仇偌深leh。

囡仔人按呢，大人嘛無好到tó位去。

厝邊隔壁、尪仔某代、同事之間、親情

五雜種種 ê 交陪，相好是心情鬆，ah若

冤家是規世人。

古早人leh講：「相拄會著！」叫咱 m̄  

通為著小可代誌，諍到有路變絕路。

逐个人攏相讓倒退一步，路會變加成

長，親像俗語所講：「人情留一線，日

後好相看」仝款。

其實，基督福音 ê 信仰，對人互相 ê

交陪，有koh較正面 ê 教示：「你 ê 對敵

跋倒，你莫得歡喜；伊倒壞，你 ê 心莫

得快樂」（箴言24章17節）；「你 ê 對

敵若枵，著用米糧h ō ͘ 伊食；喙焦，著

用水hō͘ 伊啉。」（箴言25章21節）

Tī現今充滿混亂 ê 社會，欲按怎hō͘ 家

庭、人際恢復和諧，m̄ 是kan-taⁿ「人情

留一線」爾爾，主動hō ͘ 冤仇化解，豈 m̄ 

是上好 ê 方法？！

乞食hē大願
――我是án怎beh寫〈愛嬌〉

kap〈白雪路180巷〉

創 作 自 述 kap 感 言

攝影／

哀玉梅

Chhòng-chok Motto：
Ū tō-sī bô; bô tō-sī ū. Góa leh chhiò, 

khêng-sit̍ leh khàu.

Má-thài 25:29：「Ū--ê, beh koh hō͘ i ū 

chhun; bô--ê, hām chit-má ū--ê mā beh 

toat̍-cháu.」



〈白雪路180巷〉kap〈愛嬌〉，分別得到

第 2 屆台南文學獎台語散文首獎kap台語短篇

小說佳作。散文已經 tī本報3166、3167期連載。

編按

拍狗mā tio̍h看主人李
南
衡

那 teh 褪色 ê
【台灣俗語話】

ê
每年 ê 歇熱足足有2個月，對學

生-á 來講，是使人期待 ê 假期。Chi t

段時間，有人參加真濟教會 ê 營會，

有人無閒 t ī夏季學校 ê 服事；嘛有

人參加今年17工 ê 日本救災志工

團，抑是參與台灣基督徒學生運動

（TSCM），ē-thang講活動有夠濟，

親像海中 ê 沙，算bōe了。

不過，t ī舊年熱天我有一个無共款

ê 體驗，就是參加台灣神學院信徒神

學系 ê 宗教改革 ê 旅行，前往歐洲4

个國家──瑞士、法國、德國kap捷

克。因為行程是t ī歇熱 ê 旅遊旺季，

價數貴蔘蔘，雖然有淡薄 á 優待，

猶原愛khai 8萬箍，對一個大學生來

講，實在 m̄ 是小數目，ē-tàng講是一

个「甜蜜 ê 重擔」。好佳哉，我過去

打工有趁一寡錢，加上獎學金，h ō ͘

我 ē-thang完成chit个夢。

來到歐洲，阮先到德國一个小城

市康士坦丁，chia是捷克宗教改革家

胡斯（Hus）hō ͘ 天主教會判作異端、

燒死t ī火刑柱（th iāu）頂 ê 所在。胡

斯被燒死ê 原因，是伊大膽批判教廷

ê 贖罪券（sio̍k-chōe-kǹg）kap教皇無

誤論。Che hō ͘ 我想起早前19世紀，

對外國來台灣 ê 宣教師為著信仰 ê 緣

故，苦勸濟濟台灣百姓 m̄ -thang拜偶

像，改善社會 ê 歹習慣，比論講縛

腳、食鴉片，k o h教人t i o ̍h回轉敬拜

真神，in為著真理無顧家己性命 ê 精

神，實在hō͘ 人欽佩。

經翻譯 ê 工作、過身 ê

所在。沿路景緻媠koh

豐富，教堂嘛真大間koh華麗，bōe輸

來到天堂一樣。

當阮來到博物館，看著h i a h - ê 前

輩所留--落-lâ i ê 原稿 ê 時，內心真感

動。Ch e是我難得 ê 頭擺機會，就趕

緊提相機翕相留念，bē- t àng放棄一

屑-á 細節，因為有chit个價值。

不過，h ō ͘ 我印象上深 ê，是 t ī車

頂、餐廳 ê 時間，旅遊同伴精采k o h

有意義 ê 分享。有人講：「雖然教堂

大間koh媠，總是攏無人teh做禮拜，

實在真無彩！」嘛有人分享：「過

去 ê 人願意奉獻家己 ê 錢k a p氣力，

共同起造上帝 ê 聖殿，che是需要jōa

大 ê 信心kap毅力ah！」Koh有人講：

「歐洲我 m̄ 知來過幾擺ah，攏無看見

甚麼大改變！」輪到我 ê 時，我分享

講：「咱t ī台灣iáu-kú khah幸福，咱

koh有滷肉飯kap雞排，t ī chia攏無，

連『旺來炒肉絲』都無。」「為著省

許俊輝



續落來，阮到瑞士西南部 ê 大城

日內瓦，前往「宗教改革紀念牆」參

觀，重新認識咱長老會 ê 開創元老；

若無i n，減采就無咱 ê 長老會k a p改

革宗 ê 神學傳統 ah。宗教改革紀念牆

頂面，有4个宗教改革家 ê 雕像，tù i

正手pêng到倒手pêng分別是：法惹勒

（William Farel）、加爾文（John 

Calvin）、伯撒（Theodore Beza）

kap諾克斯（John Knox）。另外，

k o h前往德國宗教改革家馬丁路德

（Martin Luther）出世、讀大學、

貼「95條論綱」、h ō ͘人軟禁進行聖

你 ê 頂司抑是長輩chhōa一隻伊上

惜 ê 狗做夥來恁兜，hit隻狗真無款，

連鞭peh懸peh低，連鞭坐起 l í phòng

椅頂，你 ê 頂司抑是長輩，tèⁿ 恬恬那

像攏無看見。Chit-ê 時陣，你干單會

tàng苦笑niā-niā。若是hit隻狗koh khah

無款，烏白咬你厝裡 ê 物件，你敢會

k ā罵？甚至k ā拍k ā趕？應該是無可

能，因為台灣有一句俗語講：「拍狗

mā tio̍h看主人。」（Phah káu mā tio̍h 

khoàⁿ chú-lâng.）

T ī中國春秋戰國時代，有一個王

請教學者韓非子：「是按怎我無法

度chhōe-tio̍h優秀 ê 人才，來為我 ê 國

家做代誌咧？」韓非子講一個故事

hō ͘ 聽：有一個賣酒 ê，伊 ê 酒做kah誠

醇誠好飲，對人客真客氣，量酒h ō ͘

人mā量kah足有夠額，賣酒 ê 旗篙mā 

chhāi kah真懸、遠遠tō看會tio̍h。但是

伊 ê 酒卻賣bē出去，囥（khǹg）kah酸

去歹去。伊真想bē曉那會按呢？問庄

裡 ê 人是啥道理？庄裡 ê 人講：恁兜

ê 狗傷猛傷歹，人驚伊。有人叫囡仔

the̍h酒壼beh來搭酒，狗惡chhih-chhih 

beh咬人，害囡仔活beh驚死。Siáng敢

koh來買？韓非子講，一個國家mā有

狗，真正有才能有理想 ê 人想beh來

王c h i a為國家做代誌，t ī王邊仔 ê 大

臣那像惡chhih-chhih ê狗beh咬人，啥

人敢倚來？所以，王就無法度chhōe-

tio̍h優秀有理想 ê 人才。

原來，自古早有智慧 ê 學者就kā王

邊仔有權勢 ê 大官譬喻作狗。一寡

狗會惡chhih-chhih，因為伊偌呢得王

疼惜、得王信賴。但是看t io ̍h惡狗若

先the ̍h好料 ê hō ͘ 食，伊t io ̍h會乖乖恬

恬、t ī你 ê 腳邊趖來趖去，無影h i a h

歹。問題是ch i t種惡狗愈飼愈大隻、

愈飼愈好款，若無先好好款待伊食

好飼飽，伊原性不改，真歹。

好佳哉，台灣已經是民主自由 ê 所

在，除了有各級議會監督政府，猶

有一寡有良心 ê 司法單位kah新聞媒

體，in無管tó一隻狗偌歹偌惡、偌大

隻，只要有違法 ê 事跡證據充分，

tio̍h出重手kā拍kah叫 m̄ 敢。早前做立

法委員、中國國民黨政策會執行長，

人拜託伊chhiâu代誌，開嘴要求新台

幣6300萬。立委落選，變作中國國

民黨副主席、行政院秘書長 ê 林益

世，仝條代誌竟然要求8300萬，無

順伊 ê 意，隨時停掉人 ê 貨。莫怪人

會心肝掠橫全部過程攏k ā錄音，交

hō ͘ 新聞媒體kā iah出來、koh交hō ͘ 特

偵組法辦。拍狗敢t io ̍h看伊 ê 主人是

馬英九總統？免。致使連續拍 ê 惡犬

有插股開kiáu間 ê 刑事局主任秘書許

瑞山kah一捾（kōaⁿ）5名高階警官；

前內政部消防署長黃季敏涉貪上

億，h ō ͘ 台北地檢署檢察官指揮調查

局搜索掠人，m ā是無管伊 ê 主人是

siáng。

Chi t款 ê 大條案加辦幾件，相信免

偌久，台灣c h i t句俗語話「拍狗m ā 

tio̍h看主人。」tio̍h會hông bē記得了了

啊！

錢，阮hām飯店內nah-nah bōe hàu-ko͘-

-tit ê pháng，嘛提來食。原來，che tō

是8萬箍 ê 代價！」講了，大家攏笑--

出-來。

論真來講，行程中食bōe飽、食無

好並無要緊，因為c h i t擺 ê 旅行，本

來tō m̄ 是為著食，是為著知識kap信

仰來 ê。看著信仰 ê 前輩為上帝做干

證，獻家己 ê 性命hō ͘ 火燒、迫害、流

亡，但是上帝的確保守in，hō ͘ in無因

為困苦tō kā信仰放捒去，chit款精神

是咱應該體會kap效法 ê。

轉來台灣，t ī整理資料k a p相片 ê

時，我嘛teh想，beh按怎將這擺旅行

得到ê 感動行出來？向望我 ē-tàng koh 

khah疼hiah-ê m̄ -bat上帝 ê 人，幫贊in

離開社會功利kap迷信 ê 束縛，hō ͘ 教

會kap社會有全新 ê 影響力，跟隨信

仰前輩 ê 腳步，giâ家己 ê 十字架，hō ͘

台灣教會成作一个有改革精神koh有

聖神活力 ê 上帝國團體。  （作者為

七星中會深美教會青年）

宗教改革旅行

宗教改革家加爾文t ī史特拉斯
堡 ê故居。

布拉格老城區 ê傳統捷
克餐廳，謝飯祈禱。

攝影／鄭仰恩、許俊輝



日內瓦宗教改革紀念牆頂面4个宗教改革家ê雕像：法惹勒、加
爾文、伯撒、諾克斯（由左到右）。

大 體 驗



力。阮住t ī中野，坐1站到

新宿御苑看櫻花，

門票日幣2 00

円（約

莫 怪 真 濟 人 攏

愛來chia。

hia是in ê 客廳。人講台灣是寶島，

若老 ê 時，甚



（
有 一 擺，阮 坐 計 程

車，司機一面駛車，

一面哺檳榔。伊講伊

細漢 ê 時，有 7 个同

學k a p伊仝名，攏號

做台生，就是tī台灣出

世 ê 意思。伊 t ī眷村大

漢，台語講了真好，攏無

口音。伊講伊是歷史 ê 悲劇，

我應伊講：「我 ê 生日是 2 月2 8日，

嘛是台灣歷史悲哀 ê 故事，我 ê 父母

向望我來到這世界，會帶來台灣 ê 和

平，所以我 ê 名叫會和平。」我 ê 媽

媽勸伊：「人生有限，生命要顧，m̄-

t h a n g食檳榔。」伊應講：「無食檳

榔，血壓會chhèng高。」伊koh theh出

女朋友 ê 相片h ō ͘ 阮看，她是一個賣

檳榔 ê 小姐，人人叫她檳榔西施。伊

講，伊逐工攏去西施遐買檳榔，koh

問她欲吃甚麼便當。原本伊無想beh

再婚，但是有一工，西施問伊：「你

返鄉，
我tī美國大漢，

m̄ 知甚麼是台灣文化kap台灣精神，

所以媽媽愛我kap伊轉去故鄉；

tī日本轉機 ê時，

順sòa去四界看看leh……

文圖 翁會平

Ngài兜係 1

一群得人惜个細傘兵 2

載等後生 3 个夢　一哪仔 4 去遊尞 5

一群盡會飛个細天使

揹等歡喜个心　一哪仔去撩人 6

無管風吹一大咧 

Ngài等一息也毋驚 7

跈等佢个 8 腳印毋輸人

一直到風恬忒 9

正一儕一儕下落來

下落來屋頂　下落來牆腳

下落來圳仔岸脣个花蕊頂

也下落來教堂十字架頂項

淨有10一息泥沙分

再加一息日光同露水

一粒粒个仁仔11　就生出一枝新芽

就生大一頭一頭綠葉黃花

Ngài願意

用細細仔生命个筆

將色彩畫在一片一片恁靚12个心田

用輕輕仔慈善个情

分世界傳來一陣一陣恁暢13个福音

Ngài-teû he

Yit-khiùng tet-ngìn-siak ke se sán-pîn

 Choi-tén heu-sâng ke mung yit-nai-ê hi yû-liau

Yit-khiùng chhin-voi pî ke se thiên-sṳ́

Pi-tén fôn-hí ke sîm yit-nai-ê hi liàu-ngìn

Mò-kón fûng-chhôi yit-thai ê

Ngài-tên yit-sit yâ m̀-kiâng

Thèn-tén kì ke kiok-yang m̀ sû-ngìn

Yit-chhṳt̍ to fûng tiâm-het

Chang yit-sà yit-sà hâ-lok̍-lòi

Hâ-lok̍-lòi vuk-táng  hâ-lok̍-lòi siòng-kiok

Hâ-lok̍-lòi chun-né ngam-sun ke fâ-lùi táng

Yâ hâ-lok̍-lòi kau-tòng sṳp̍-sṳ-ka táng-hong

Chhiang-yû  yit-sit nài-sâ-fûng

Chai-kâ yit-sit ngit-kông thùng lu-súi

Yit-liap̍-liap̍ ke yìn-né chhiu sâng-chhut yit-kî sîn-ngà

Chhiu sâng-thai yit-theù yit-theù liuk̍-yap̍ vòn-fâ

Ngài ngian-yi

Yung se-se-ê sên-miang ke pit

Chiông set-chhái fa-chhai yit-phién yit-phién án-chiâng ke sîm-thièn

Yung khiâng-khiâng-ê chhṳ̀-san ke chhìn

Pûn sṳ-kiai chhòn-lòi yit-chhṳn yit-chhṳn án-thiong ke fuk-yîm

1 Ngài兜係：我們是　 2 細傘兵：小傘兵　 3 後

生：年輕　 4 遊尞：遊玩、旅行　 5 一哪仔：到處

6 撩人：善意相撩玩耍　 7 毋驚：不怕　 8 跈等佢

个：跟著他的　 9 恬忒：停了　10 淨有：只要有　

11 仁仔：種子　12 恁靚：很美　13 恁暢：很喜樂

我是t ī美國 ê 加州出世，我是美國

加州人，m̄ -koh我嘛是台灣人，因為

我 ê 爸爸、媽媽是台灣人，移民去美

國，所以阮全家攏是台美人。我 m̄ 知

甚麼是台灣文化kap台灣精神，所以

媽媽愛我kap伊轉去伊 ê 故鄉──台

灣；t ī日本轉機 ê 時陣，順sòa去日本

住幾工，四界行行看看leh。

◎高尚koh有禮貌 ê所在

媽媽講：「路t ī人 ê 嘴n i h。」靠著

問路，阮嘛去真濟所在，親像坐電

車去進前訂好 ê 民宿（t ò a一暝日幣

5000）。雖然阮日語bē通，日本人嘛

bē曉講英語，總是in若無確定你欲去

ê 所在，一定會替你問到答案才hō ͘ 你

離開。Hō͘ 人感動 ê 是，無論阮是問做

工仔人，抑是掃地 ê 歐巴桑，不管i n

是做甚物頭路，大家攏真有禮貌。

去店買物 ê 時，店家會hō ͘ 你感覺你

是一個真重要 ê 人客；假使你無買，

i n嘛b ē受氣，k o h送你到門口k ā你行

禮。坐電車 ê 時，看到查埔人，無論

是老--ê，少年--ê 攏穿西米露，真濟

人攏提冊teh讀，時間無浪費。Tī外面

行路 ê 太太，攏化妝kah真媠，穿薄風

衣，戴適配 ê 帽仔，實在真高尚。

阮 1人買 1張東京地下鐵1日乘車

券，大人日幣7 1 0円，會當坐2 4點鐘

ê 地下鐵。阮去青少年人上愛去 ê 澀

谷，看奇奇怪怪 ê 服裝，真有創造

台幣5 0元）。櫻花 ê

品種有10幾種，開kah

水噹噹。有 ê 是夫婦

同行，有 ê 是好朋友作

陣，大家坐tī櫻花樹kha享

受便當，攏是真簡單 ê 食物，

櫻花花瓣飄落t ī食物內，大家吃k a h

笑嗨嗨。Koh有幼稚班老師帶領全班

ê 囡仔和媽媽做伙活動，真古錐！看

hiah-ê 媽媽āiⁿ 囡仔，唱歌做遊戲，囡

仔逐个臉紅紅，親像一粒一粒 ê 紅蘋

果吊tī櫻花樹kha，真正媠！

◎充滿人情味 ê寶島

結束日本 ê 遊賞，阮對成田機場坐

飛機到台灣 ê 桃園，大約 3 點鐘。T ī

機場看見真濟人講無仝款話 ，有來

賺食 ê 外勞，嘛有觀光客，k o h有袂

少中國觀光客，講話真大聲，袂輸

麼人欲照顧你？」司機聽了真感動，

所以嘛想欲為她設想，雖然 2 人差26

歲，最後猶原決定作夥逗陣。

◎教會親切開放，足感心

Tī台灣，tú-好遇到落雨期，大家雨

傘放t ī店門口，嘛m ̄驚會無--去。有 1

工，阮t ī台北安和路看見城東教會，

就行入去，因為內面無人，就k oh行

出來。大樓管理員kap對面書店頭家

看著，就kā阮講會當入去，因為教會

攏無鎖，阮就入去禮拜堂祈禱、看教

會公報。無偌久，1 個執事對旁仔門

出來，自我介紹，又捧茶hō ͘ 阮飲。我

看見玻璃頂面貼 1 張免費教日語和烏

克麗麗 ê 海報，實在真感心。

後來，阮經過仁愛路 ê 安和教會，

因為落雨，就入去避雨，t ú好教會 ê

婦女teh聚會，阮受邀請參加，就kap 

in做伙包潤餅kauh。桌頂chhoân kah真

澎派，有豆乾、肉絲、芹菜珠仔、豆

菜、菜脯、香菇、筍絲、煙腸……，

大家包k a h真趣味。1 个阿嬤講，愛

先將土豆麩鋪t ī下面，潤餅皮才袂破

去。有人講，中部 ê 潤餅有摻炒麵，

才吃會飽。有1 个阿姨一面包一面回

憶，逐年清明節，她 ê 姊妹仔會聚集

包潤餅，hō ͘ 伊真思念。潤餅食了，大

家作伙學唱日本 ê 囡仔歌。想袂到已

經離開日本，koh聽著日本歌！

美國人講：「There is no free lunch 

of the world.」為甚麼阮tī台灣會當吃

著免費 ê 潤餅呢？阮真有福氣，雖然

阮是出外人，k a p教會攏無熟似，教

會卻對阮真親切，真正足感心。 

遇 見 感 動

soah無感動，內心 ê 感覺顛倒kap編劇者 ê

意圖當teh對抗。

為何góa心內會有 án-ni ê 感受l eh？描寫

韓國228 ê 電影《華麗的假期》，其實mā

有大學生自衛隊對抗韓國獨裁軍政府，當

《華麗的假期》主題曲唱出來，góa ê 心情

hiông-hiông激動，險險仔目屎lìn出來 ah！和

《華麗的假期》比較，《天若光》歌曲 ê 劇

情部分，編劇者有意無意忽略中國兵 ê 過

失，暗示觀眾 à i 和解。不過咱若看戰後德

國反省Nazi ê 暴力，咱會真清楚受害者若

無主動表示beh kap加害者和解，國家體制

若無清算屠殺歷史，追究元兇責任，l ām-

s á m和解顛倒是再一次傷害被害者。所以

我感覺《天若光》這條歌真 oh 發光！！

德國Hitler tī 二次世界大戰屠殺600萬猶

太人，猶太人t ī戰後開始清算Hit ler幫兇過

錯，兇手除了認錯，koh à i 賠償kap處罰，

避免koh出現第二个Hitler。Che「清算」歷

史並 m̄ 是負面，韓國k a p德國一直清算歷

史，歷史chiah會「天光」。

《天若光》t ī 散場時，雄女學生主動送

飯丸 h ō ͘ 觀眾食，觀眾食飯丸，腦海中浮

現228事件畫面，這款加強觀眾記智 ê 方

法，m̄ 若2010年 ê 白色恐怖音樂劇《金蕉

歲月》有用過，今年台北228大遊行 mā 透

過食魷魚môe來追思李瑞漢，che kap基督

徒守聖餐食餅l im葡萄酒意義平仔真重大，

hō ͘ 食物 m̄ 若是食物，更加是透過食物來思

考死kap活 ê 生命意義。

雄中自衛隊是228學生運動史真重要 ê

歷史記號，代表台灣學生保護家園，反抗

外來政權，雖然出資包場ê 高雄市市議員

蕭永達無認同這款 ê 228史觀，總是góa猶

原是án-ni看待，向望蕭永達議員諒解。

期待台灣戲劇表演家 ē-thang 發行《天若

光》DVD，hō ͘ 無看過 ê 人，有機會了解這

段228高中運動史。

回復白話字 ê 原貌

《
天

光
》

２
２
８

衛
隊
觀
後
感

K
oeh Iàn-lîm

　◎踏話頭 

1947年 ê 228大屠殺，蔣家軍政府無辜

殘殺台灣人，台灣人英勇反抗，但外來政

權完全無人權觀念，公開審判、司法程序

放一邊，台灣人無辜慘死。1948年12月

初10，聯合國通過《世界人權宣言》；自

1950年起，koh正式kā 12月初10訂做「世

界人權日」，宣揚人權普世價值觀。

咱若對228台灣國殤日看1210世界人

權日，會tàng體會人權自由 ê 可貴。不過，

現代化 ê 民主獨裁者馬英九，統治技巧進

步，無直接起刀弄槍，嘴h oa h民主人權，

雙手反倒轉操控司法體系，進行無流血殺

人陽謀，陳水扁 ê 醫療人權在哪裡？65年

前台灣人權烏天暗地，65年後台灣人權

kám有出頭天？若無，問題出在哪哩？咱需

要熱血台灣青年，需要65年前無受中國文

化污染 ê 台灣魂精神──雄中自衛隊。

　◎一齣描寫228 ê 舞台劇

《天若光》，是一齣描寫228大屠殺 ê

舞台劇，7月20至22 tī 高雄市文化中心至

德堂演出4場。筆者是 t ī 《自由時報》地

方新聞南部版看著《天若光》演出消息，

chiah趕緊買票來看。

《天若光》故事是描寫1947年，一陣愛

sńg野球 ê 高雄中學學生，看著高雄社會治

安亂七八糟，雖然高中生 m̄-bat政治，但是

in 思考讀冊 ê 目的，tō 是 ài 做有路用 ê 人，

所以當雄中校長宣布因為時局變亂，學校

不得不停課，這陣高中生s o a h一睏仔k i á ⁿ 

sûi轉大人，自發性beh保護學校。

《天若光》演出單位是台灣戲劇表演

家，故事是用「倒敘法」，一開始是一陣

老歲仔 tī 大樹腳開講，原來 in lóng是1947

雄中野球隊隊員，228發生 t ī高雄時，i n

志願組成自衛隊保護雄中，這款 ê 精神感

動雄女學生，雄女學生雖然無法度直接保

護學校，但是in真體貼，志願包飯丸 hō ͘ 雄

中自衛隊學生止 i a u，細粒細粒飯丸吞落

去，雄中自衛隊學生 ná 食 ná 有氣力。

228事件過程中，有一寡落單、受傷 ê

阿山仔，雄中自衛隊學生以人權 ê 角度保

護 in ê 性命安全，hō͘ chiah-ê 阿山仔對番薯

囝有無kāng款 ê 看法。

雖然án-ni ，高雄市 ê 狀況愈來愈bái，自

衛隊隊員決志去高雄車頭直接k a p中國兵

對戰，但是隊員寡不敵眾，有隊員因此過

身，自衛隊只好撤退轉來雄中。

◎認識歷史 向望天光

劇情演到c h i a，歷史 ê 部分算

是交代完畢，編劇者開始b e h催

淚，《天若光》ê 歌詞投影 t ī 舞台頂，góa 

踏話頭

19世紀初，宣教師 tī 中國南部傳基督教，in 感覺漢

文是做學問考官用koh真pháiⁿ 學，無一般人民 ê 生活

語言，對傳教真無方便，就以廈門話為主，使用羅馬

字來書寫基督教宣教 ê 文字，hit當時 kā 伊稱做「白話

字」（Peh̍-ōe-jī），就是一般人通用 ê 文字。

羅馬字系統漸漸成熟，就有打馬字牧師（Rev. John 

Van Nest Talmage，屬美國歸正教會）編 ê《廈門音 ê 字

典》，後來甘為霖牧師（Dr. William Campbell，屬英國

長老教會）增補出版《廈門音新字典》。台灣教會公

報社重新修訂2007年出版《甘為霖台語字典》。

台語信望愛珍藏白話字聖經有1852年 ê《約翰福

音》kah 1881年 ê《列王紀上》，mā 有整理全羅版

kah漢羅版上網（http://taigi.fhl.net/list.html ）。

台灣教會公報社1885年創刊了後l óng用白話字，

到1969年 hō͘ 國民黨政府禁止白話字chiah改用華語。

白話字 ê 字母只有“ch”（接 e, i） kah“t s”（接

a, o, o ͘, u, ng）有teh改變，其他字母kah調符位置lóng

無變動。大略看起來，《巴克禮修訂版聖經》無使用

“ts”，就是 kā“ts” 改做“ch”，以前 ê 版本聖經kah

《甘字典》有使用“t s”。趣味 ê 是1852年白話字聖

經（台語信望愛kan-taⁿ 收集t io ̍h《約翰福音》）卻無

“ts”，全部lóng是“ch”。

本文所講ê白話字原貌是指調符位置，就是 kā 受台

灣教育部2009年公布「台灣羅馬拼音方案」影響 ê

調符位置回復原貌。

台灣羅馬拼音方案

教育部整合出一套叫做「台灣羅馬拼音方案」

t ī 2009年公布使用，其實chi t套羅馬字系統是 kā 台

灣長老教會使用百gōa年久 ê 白話字約修改10%變成

「台羅」，順續 kā 白話字正式改名叫做「教羅」。

「台羅」強調聲調 ê 調符tio̍h標 tī 響度khah-koân ê 母

音頂koân，支持「台羅」ê 人koh要求「教羅」mā t io̍h

跟tòe「台羅」來改白話字調符 ê 位置。就 án-ne，白話

字 ê 支持者開始 ò͘ⁿ-ò͘ⁿ 嚷，ná 狗 á teh吠火車無chhái工。

因為是長老教會家己放棄白話字 m̄ 用，hō ͘人 án 怎改

mā 是「初十二五無理髮」（無你法），哀聲吐氣無人

beh chhap你。

詳細 k ā 伊探討就知，「台羅」是「拼音方案」，

khah注重拼音，tio̍h kā 調符標 tī 響度khah-koân ê 字母

頂koân。白話字是「字」，khah注重好看，tio̍h kā 調符

標 tī khah好看 ê 所在。

回復白話字原貌 ê 緣起

信望愛台語客語輸入法2.0版推出後，受t i o ̍h台語

文界歡喜愛用，mā引起長老教會開始tńg來重視咱信

仰祖先留hō ͘ 咱 ê 寶貴資產──白話字，規定牧師資格

tio̍h考白話字，koh要用信望愛台語客語輸入法phah講

道稿，台灣神學院soah tio̍h回復白話字教學，感謝主！

C h i t -p á i趁更新信望愛台語客語輸入法3.0版 ê 機

會，我向台語網呼籲「回復白話字原貌」，結果無人

反對。耶穌講：「無反對咱，就是贊成咱。」（馬可

福音9章40節）

講tio̍h beh回復大家soah起花，bē 記得白話字調符原

來 ê 位置，tī 網路頂面討論kah bū-sà-sà。我只好提出一

個原則，就是根據《甘字典》、《巴克禮聖經》、《紅皮

聖經》kah現代台語譯本聖經，來chhōe出一致 ê 標準。

Taⁿ 白話字靠信望愛台語客語輸入法有一致 ê 調號

位置，súi koh好看，大家lóng真歡喜。台語信望愛網

站mā tòe- t eh「回復白話字原貌」。從今以後，白話

字是白話字，台羅是台羅，各自發揮，mà i -k oh有交

chhap，mā 是真好 ê tāi-chì。



陳
士
彰

Tâi-oân Hú-siâⁿ Kàu-hōe-pò 1885

第 6 張

光緒11年12月

大會 ê 紀錄

時到吟詩祈禱四散。

拜六頂晡9點鐘koh再聚集，巴牧師做會正；是beh出在眾

人議論什麼事攏總thang。所議論是親像下面chiah-ê：──

人已經lut伊 ê 職，通koh再請伊 á m̄ -thang？Beh設禮拜堂

著tī安靜 ê 所在，á 是tī街市裡khah好勢？兄弟若歇暝tī禮拜

堂，看 in ê 所費tio ̍h怎樣？總是ta ̍k人所講 ê 話無thang記。

Koh託重幾若人tio̍h寫批寄去滬尾 ê 教會kap廈門、汕頭 ê 大

會；又tio̍h寫批請安馬醫生kap Bín牧師tī祖家。

後來涂牧師kap巴牧師有講一項真要緊--ê。是因為hiah-ê

老公報選錄 吳仁瑟 長老聚集不過是beh議論代誌，已經議論定著， iáu未有權

thang設法度hō ͘ 通教會tek-khak著趁。Taⁿ 因為教會攏是一

體，一所在若有什麼無好勢 ê 事，m̄ 是 in一所在 ê 代誌nā-

tiāⁿ，就是通教會攏有份；所以通教會應該tio ̍h設法度hō͘ 彼

所在khah大興旺。Taⁿ 照咱chit-tia̍p ê 款，近兜教會 ê 長老若

beh來chhap，驚liáu hō͘ 人嫌伊siuⁿ 過份，若無chhap是親像無

saⁿ 體貼。所以咱長老教有一個法度，就是ta̍k所在 ê 教會著

差一個長老thang來kap牧師聚集，m̄ -nā相及議論，也有權

thang辦通教會ê事，kā伊定法hō͘ 通教會tio̍h趁。就是ta̍k-ūi ê

教會tio̍h有長老會thang辦伊私 ê 代誌；也通教會tio̍h有長老

大會thang辦公 ê 代誌。Tī廈門、汕頭已經有設此個法度，咱

台灣iáu未有。Taⁿ請逐位ê兄弟來想此個事，看聖冊受教示，

求上帝開路，別日若設此個法度，眾兄弟tio̍h歡喜來順趁。

拜四、拜五兩暝hng，大會有聚集聽ta̍k所在 ê 消息。拜六

ē-hng聚集祈禱會。安息日下晡聚集saⁿ-kap食晚餐（按：聖

餐）。又koh tê銀，總共差不多27 kho͘ 半，寄去幫贊阿錦哥

一家 ê 人，因為in tī二崙庄tòa未tiâu，tio̍h cháu來杜君英。到

安息日 ē-hng聚集感謝上帝，hō͘ 咱有此號 ê 機會thang聚集；

今年 ê 大會就明白。（36～37頁，待續）

祢是一首詩

詩眼親像火

一日唸一首

燒烙人 ê心

有人細漢就識祢

有人年老來找祢

確信一條永活 ê路

對祢來　展開

阮來吟詩

阮來 o-ló

這个智慧祢賞賜

祢 ê眼光

有準繩

揀選阮得福氣

真實　活力　出路

攏是祢

願祢成就一切榮耀家己

無停止

阮 ê一生是祢 ê

安穩倚靠祢

有一暗，阮囝tùi國外用facebook kā

我聯絡：「二伯到底發生甚物代誌？」

當時我tio̍h一驚，嘛hō͘ 我想tio̍h 2冬前 ê

代誌。

二兄士慶牧師，chēng神學院出業，

牧會到今已經34冬，伊除了是我 ê 兄

哥，嘛是一位我所敬重 ê 傳教者。大約

2冬前，有一日透早，二兄身軀感覺足

無爽快，拜託一位長執趕緊k ā伊送去

病院，醫生講，koh差一屑屑仔時間t ō

無命，因為親像此款血管塞牢咧 ê 情

形，有95% ê 患者，攏是t ī送病院 ê 過

程來過往。彼擺二兄 ê 身軀內底，開始

裝2支「心血管支架」。

彼暗，二兄猶koh身軀感覺無爽快，

尤其是頭眩（h î n）目暗，心臟強強欲

定--去。此擺仝款拜託一位執事，趕緊

kā伊送去病院。

入院了後，護士通常攏會代先量血

壓、心跳。當時逐家攏t io ̍h一驚，因為

m̄ 若血壓低，甚至心臟只有跳3、40

下，真正是強強欲定去。

醫生檢查 ê 結果，決定 t ī心臟 ê 邊

仔，裝1粒電池，協助血管將血送入去

心臟。

此款手術，攏是開t ī胸坎倒爿，一般

點外鐘就完成。總是當醫生刀k ā刣落

了後，soah揣無靜脈，無法度，猶koh

另外唯（ùi）正旁l iô一刀。前後手術，

攏總舞5點半鐘。事後醫生講，伊手術

千外個案例，干單開刀2擺t ī正旁--ê，

二兄是第2位，真正是趁皮疼！

開刀了後隔轉日，我唯台北落去看

二兄。俗語咧講，人若是破病，會舞死

一家夥仔。當我到病院，看一寡人，包

括二嫂（牧師娘）、大姊、姪仔，已經

攏是thiám-phehⁿ-phehⁿ，看了hō͘ 我足 m̄ 

甘，就kā in講：「恁攏轉去厝歇睏，我

來顧就好。」

自二兄去讀神學院了後，差不多超

過40外冬，阮兩兄弟仔 m̄-bat睏鬥陣。

此擺t ī病房睏2暝，kap二兄有足寶貴 ê

分享，特別是對二兄 ê 身上，有真實屬

靈活命 ê 學習。

因為是牧師 ê 身分，當然有足濟主內

ê 兄姊來探--伊。第一暗，二兄算hō ͘ 我

聽，講來病院kā伊探訪--ê，總共有69

人。唯此款小可（sió-khóa）代誌，就會

通看出二兄處事 ê 頂真。

後--來，陸陸續續猶有十外位兄姊來

探訪，逐人來到病房，反倒轉受t io ̍h二

兄 ê 鼓勵。此款t ī病疼患難中，m̄ 若無

有淡薄哀傷吐氣，猶原用充滿盼望、

喜樂 ê 信心，去勉勵別人，hō ͘ 我另外一

種寶貴 ê 屬靈經驗。

目前t ī高雄開拓教會 ê 大兄，來病院

探二兄，kā伊講：「你身軀要小顧咧，

事工 m̄ 通有錢--ê 也接，無錢--ê 也欲

接。」我嘛滾耍笑kā二兄講：「以後無

錢--ê 事工 m̄ 免接，有錢--ê 分一半hō ͘ 我

接。」二嫂giú我去邊--a，偷偷kā我講：

「拜託你苦勸恁二兄，牧會 mài雜插，

身軀嘛要顧。」轉達二嫂 ê 意思hō͘ 二兄

知，伊反轉講：「做傳教者m ̄ 是干單接

有謝禮 ê 事工就好，做無錢--ê 豈採比

有錢--ê koh較有意義。盡忠、批命是傳

教者基本 ê 責任kap義務。」

我t ī職場工作超過30冬，看過濟濟

上班趁食 ê 人，有足濟人工作 ê 心態

是：「逐日穿媠媠，月底等領薪水；

工課激烘烘；懶懶絲（lán-lán-si）等下

班。」親像此款，kap二兄做一個傳教

者 ê 態度，完全是bē比phēng--得。

2暝2日t ī病院，k a p二兄有講b ē完 ê

話，那親像欲kā 40年來，兄弟心底 ê

感情一盡拚拚出--來。

二兄kap我分享上帝 ê 話，有足寶貴 ê

神學釋義，是以早我所 m̄ -bat聽過--ê。

hō ͘ 我深深體會，這是二兄一生屬靈活

命真實 ê 體驗。

二兄也分享伊牧會 ê 經歷，特別提

起過去離開茄典教會 ê 原因，伊講：

「離開茄典有兩個原因，第一，當時我

猶少年；第二，當時我 ê 溝通k ap說服

力無夠。」哇～！親像此款，只有反省

家己，無有淡薄埋怨kap推卸責任 ê 心

胸，是現今社會所欠缺--ê。

因為胸坎開2刀，猶koh裝1粒電池，

bē免得會痛疼，甚至疼kah睏bē去。看

tio̍h我罕得來，二兄掠tio̍h機會一直講bē

煞。包括聖經討論、去以色列kap土耳

其宣教神學旅遊、兄弟姊妹永過趣味

ê 漏氣代……等等。T ī歡喜 ê 笑聲中，

二兄bē記得手術 ê 痛疼，嘛足緊tō恢復

元氣，真正是證明：「歡喜 ê 心是好

藥。」（箴言17章22節）

原底二嫂盼望二兄t ī病院會tàng koh

蹛（tòa）一禮拜，無拍算伊恢復了緊，

隔轉日護士就來趕人，講二兄會使出

院 ah，hō͘ 伊暢kah欲死，若像囡仔歡喜

ê 款式，趕緊k ā物件款款l e h，叫我載

伊轉去教會。

當我開車轉來台北 ê 路中，我重新

回想此2日t ī病房，兄弟仔 ê 對話，思

考所有內容 ê 意義，以及二兄所h ō ͘ 我

ê 啟示，bē免得會想講，到底是伊「開

心」，抑是我「心開」？



祢
是
一
首
詩

開心 心開

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼kap所屬教會。請

勿一稿兩投。





巧
妙

當我重新回想此2日 tī病房，兄弟仔 ê對話，

思考所有內容 ê意義，以及二兄 hō͘我 ê啟示，

 bē免得會想講，

到底是伊「開心」，抑是我「心開」？

夜寂寂 1 　風習習 2

銀色月光 3 照四方

快樂細人 4 早休息

星仔微笑夢甜蜜

靜聽天頂高處

天使在吹竹蕭

夜寂寂　風習習

銀色月光照四方

睡夢中看著 5 聖嬰 6

睡夢中聽著聖音 7

聖靈福音充滿

靜享天賜安眠

                                                   

夜寂寂　風習習

銀色月光照四方

暗晡 8 歌頌讚美詩

暗晡歌頌讚美主

聖容黎明來到

天恩榮光普照

聖誕歌聲遍城市

早前故事再喚起

伯利恆城主出世

救恩降臨兩千年

普天同慶為著伊

純良 ê 主為我你

白白流血十架nih

予咱靈魂得生機 

上大福氣賞賜你

只要咱莫閣心硬

心信喙認信靠伊

所有罪債得清氣

把握黃金的時機

拍開心胸接納伊

天大恩典臨到咱

全家和睦笑微微 

信伊 ê 人主囝兒

行出教會報大喜

這是世上大福氣

著緊遍傳好消息

聖誕歌聲真優美

報咱親友萬百姓

平安夜已經來臨

今暝主為咱出世



Sèng-tàn koa-siaⁿ phiàn siâⁿ-chhī

Chá-chêng kò͘-sū chài hoàn-khí

Pek-lī-hêng-siâⁿ Chú chhut-sì

Kiù-un kàng-lîm nn ̄g-chheng-nî

Phó͘-thian tông-khèng ūi tioh̍ I 

Sûn-liông ê Chú ūi góa lí 

Peh̍-peh̍ lâu-hoeh sip̍-kè--nih

Hō͘ lán lêng-hûn tit seng-ki

Siāng-tōa hok-khì siúⁿ-sù lí 

Chí-iàu lán mài koh sim-ngī

Sim-sìn chhùi-jīn sìn-khò I

Só͘-ū chōe-chè tit chheng-khì

Pá-ak n ̂g-kim ê sî-ki

Phah-khui sim-heng chiap-lap̍ I

Thiⁿ tōa ūn-tián lîm-kàu lán

Choân-ke hô-bok̍ chhiò-bî-bî

Sìn I ê lâng Chú kiáⁿ-jî

Kiâⁿ chhut Kàu-hōe pò tōa-hí

Che sī sè-chiūⁿ tōa hok-khì

Tioh̍ kín phiàn-thoân hó siau-sit 

Sèng-tàn koa-siaⁿ chin iu-bí

Pò lán chhin-iú bān peh-sìⁿ

Pêng-an-iā í-keng lâi-lîm

Kim-mî Chú ūi lán chhut-sì

Ya sip̍-sip̍   fûng sip̍-sip̍ 

Ngiùn-set ngiat̍-kông cheu si-fông

Khuai-lok̍ se-ngìn chó hiû-sit 

sên-né vì-seu mung thiàm-met̍

Chhin-thâng thiên-táng kô-chhu 

Thiên-sṳ́ chhai chhôi chuk-seû

Ya sip̍-sip̍   fûng sip̍-sip̍

Ngiùn-set ngiat̍-kông cheu si-fông

soi-mung-chûng khon-tó sṳn-yîn     

soi-mung-chûng thâng-tó sṳn-yîm     

Sṳn-lìn fuk-yîm chhûng-mân  

Chhin-hióng thiên-sṳ ôn-mìn                                  

                                                   

Ya sip̍-sip̍   fûng sip̍-sip̍

Ngiùn-set ngiat̍-kông cheu si-fông

Am-pû kô-siung chan-mî-sṳ

Am-pû kô-siung chan-mî Chú

Sṳn-yùng lì-mìn lòi-to

Thiên-ên yúng-kông phú-cheu

（可配聖詩79首〈平安夜！聖誕夜〉曲調吟唱）

Phìn-ôn-ya

1夜寂寂（si̍p）：夜闌人靜

2風習習（si̍p）：晚風吹來

3月光：月亮

4細人：孩子

5看著：看到、指夢見

6聖嬰：耶穌降生

7聖音：指聖詩（歌）

8暗晡：今夜

平
安
夜

救
主
為
咱
出
世

神
蹟　

器
皿



 

【客語兒童唱詩】

註：

唐
秉
輝

ê

台語 ê 文白音k a p華語有一定對應

ê 關係。以第1組作例，華語 ê 韻母ㄧ

ㄥ，若以台語 ê 母音「eng」kap「eⁿ」

比較，eng較接近華語音，台語母音較

接近華語t ō是文音（讀冊音）；「eⁿ」

是鼻化音t ō是白音。以第2組作例，華

語 ê 韻母ㄧㄥ，台語 ê 母音「eng」kap

「an」比較，「eng」較接近華語，所以

有「eng」這2組攏是文音。以第3組作

例，華語 ê 母音ㄚ，台語 ê 母音「a」kap

「e」比較，「a」較接近華語，所以有

「a」這組tō是文音。

對白話字

看漢字 ê 文白音(3)

 第2組　 文音   白音  

接近母音

曾ㄧㄥ

層

零

星

登

等

亭

eng 

cheng

chêng

lêng

seng

teng

téng

têng

an

chan

chân

lân

san

tan

tán

tân

 第1組　 文音   白音  

接近母音

爭ㄧㄥ

井

青

嬰

更

柄

平

病

澎

彭

生

牲

星

醒

eng 

cheng

chéng

chheng

eng

keng

pèng

pêng

pēng

phêng

phêng

seng

seng

seng

séng

eⁿ

cheⁿ

chéⁿ

chheⁿ

eⁿ

keⁿ

pèⁿ

pêⁿ

pēⁿ

phêⁿ

phêⁿ

seⁿ

seⁿ

chheⁿ

chhéⁿ

 第3組　 文音   白音  

接近母音

差ㄚ

芽

衙

牙

蝦

霞

下

下

廈

家

嘉

加

嫁

架

價

枷

罵

爬

馬

碼

a

chha

gâ

gâ

gâ

hâ

hâ

hā

hā

hā

ka

ka

ka

kà

kà

kà

kâ

mā

pâ

má

má

e

chhe

gê

gê

gê

hê

hê

hē

ē

ē

ke

ke

ke

kè

kè

kè

kê

mē

pê

bé

bé

蘇晏德

【
台
語
教
室
】

（有意學台語或交流，歡迎寫批來：s6961510@ms58.hinet.net）

台文徵稿啟事

歡迎兄姊用台語投稿，約800～1500字

左右散文、小說，內容：生命見證、感動人 ê

故事、信仰分享；30 chōa以內 ê 詩、童謠……

等，lóng真好！投稿請用漢羅，上新台語客語輸

入法3.1版，請上台語信望愛網站：taigi.fhl.net/

TaigiIME/下載，稿寄來：write@pctpress.

org，並請附基本資料：名姓、電話、地

址、身分證號碼k a p所屬教會。

請勿一稿兩投。

逐工講好話，上大 ê 受益者t ō是家己本身，其次是上

親近 ê 厝內面 ê 人。人生真正 ê 成功，在t ī hō ͘ 四kho ͘ 圍 ê

人所深愛，這是值得咱付出心力去追求。想欲得著對方

ê 愛，tō要先學會曉用正確 ê 方法，先hō ͘ 對方感受著，自

然而然，彼此 ê 關係tō會愈親近。

定定抱著感恩看待四圍 ê 親人kap朋友，定定講好話，

適時講謳咾 ê 話，對方tō會當接受著正面 ê 訊息，從日常

對話中體會hông尊重kap關愛 ê 感覺。講好話是上直接、

上有效率 ê 方法，kā祝福送到每一个人心中，有溫暖 ê 愛

tī心中，相處氣氛和樂，逐工 m̄   tō快樂無憂？

一个人定定面帶笑容，時間一久，慣勢t ō成自然；講

好話嘛是按呢。T ú開始，可能會感覺誠p h á i ⁿ 開喙，其

實，對「請、感謝、失禮」這幾字講起，適時運用表

達，tō會當減少摩擦，增加尊重kap包容，維繫

理性kap感性並存 ê 關係，促進人kap我和

諧 ê 相處，hō ͘ 愛t ī其中運行無受阻擋。

所以，對ch i t -má起，t ō對厝內面 ê 人

開始落實逐工講好話，相信日子一

久t ō會和諧圓滿，更加看著人際關

係 ê 重大轉變。

好話定定講，心內 t ō會舒坦快

活，生活自然平安順遂，每一个人tī

世間行一回，總是向望留下美麗 ê 記

持，逐工講好話，hō ͘ 家己心平氣和、

歡喜常在，嘛撒落喜樂 ê 種子，這是偌

呢 á 值得拍拚追求啊！

孟
寶

沈
之
竑

Hō͘ 咱作伙度過這个親密 ê 暗暝

Tī 一个生份 ê 房間仔內

Khiā tī 鐵窗仔頂 ê 粉鳥仔 ah！

飛過，飛過，春、夏、秋、冬

恬恬飛過3千6百外个日子 ê 天頂

He 是自由快樂 leh 飛

抑是一工 koh 一工

無邊苦海 ê 監牢！

窗外 ê 藍天，像大海闊茫茫展開

Tī 彼片茫茫 ê 天頂

孤單 ê 你，會感覺寂寞 bô？

粉鳥仔 ah！阮拜託你

Tī 黃昏時找著阮失去 ê 青春作伙倒轉來

我 tō 真滿足 ah！

因為 chit-má ê 我，只會當看伊一工一工消失去

Kheh 上目睭！Hō͘ 親密 ê 暗暝

佮生份 ê 所在攏永遠消失去

我 ê 性命應該是 tī 窗外 ê 彼片天

Hō͘ 咱相逢 tī 曠闊 ê 山嶺

作伙飛過一欉樹仔、一片閃熾 ê 田野

飛向伊，彼片自由 ê 藍天

擲落遺忘 ê 過去，飛向幸福 ê 未來

講

好

話



爭取勝利莫相爭。

Cheng-chhú sèng-lī mài saⁿ-
cheⁿ.

嬰兒就是嬰仔。

Eng-jî tō sī eⁿ-á.

阿平真公平。

A-pêng chin kong-pêⁿ.

學生毋通生囝。

Ha̍k-seng m̄-thang seⁿ-kiáⁿ.

阿星看火金星。

A-seng khòaⁿ hóe-kim-chheⁿ.

牲禮是用猙牲的肉。

Seng-lé sī ēng cheng-seⁿ ê bah.

文音零星，白音零星。

Bûn-im lêng-seng, pe̍h-im 
lân-san.

一等的毋免等。

It-téng-ê m̄-bián tán.

且登就是且將賬登記起

來。

Chhiáⁿ-tan chiū-sī chhiáⁿ 
chiong siàu teng-kì khí-lâi.

無嗣亭邊仔有一个涼亭。

Bô-sû-tân piⁿ-á ū chi̍t-ê liâng-
têng.

姜子牙無牙。

Khiong-chú-gâ bô gê.

這个家庭無成家。

Chit ê ka-têng bô sêng ke.

加祿村人口比過去有較

加。

Ka-lo ̍k-chhun jîn-kháu pí 
kòe-khì ū khah ke.

北部罵人，南部罵人。

Pak-pō͘ mā lâng, lâm-pō͘ mē 
lâng.

馬--先生愛騎馬。

Má--sian-siⁿ ài khiâ-bé.

下班公事包囥下跤。

Hā-pan kong-sū-pau khǹg 
ē-kha.

這个距離起碼差2碼。

Chit-ê kū-lî khí-má chha 2 bé.

※文白音鬥句舉例（粗體字表示文音）

eng----eⁿ　　　　　　　　eng----an　　　　　　　a----e　

繪圖／CHC

